
1.236. zenbakia 
POLITIKA
12.— Udal hauteskundeak eta al

deidi abertzaleak Ipar Euskal 
Herrian. N. Arrastoa.

15.— Kronika politikoa. I. Znbion- 
do.

17.— Colombia; Gerra zikinaren 
azken estremoak arakatzen. P. 
Sastre.

ERREPORTAIAK
20.— «Heirla 2000 Eliza» aldizkaiia 

etenik gabe jairaitzeko prest. 
Felix Núñez da mintzo. J. Saxa- 
sua.

22.— Beka politika auzitan. X. Ma- 
kazaga.

24.— BBV, handien artean enral- 
doi. I. Marna.

35.— Bizkaiko Langabetuen Koor- 
dinakundearekin mintzo. A. 
Izazzelaia eta L. Aristi.

38.— Karmelo Landa; «Ideología 
bat da komunikabide gehie- 
nek onartzen dutena». I. Ma
ma eta L. Agirre.

42.— Iñaki AU^a, estadio berrla 
esku batean ekipo zaharra bes- 
tean. I. Goikoetxea.

43.— Apiiilak 14an abiatuko Korri- 
ka-6 Iruñeatik. J. Artetxe.

KULTURA
45.— Kultur ataria.
46.— Joxe Antonio Ormazabal, 

haur literaturaren munduan 
enaldoi. G. Arrese.

48.— Jakes Ahamendaburuk bere 
lehen liburna Maiatz-ekin. 1. 
Camino.

, 50.— Gillaume Irigoien, trufa eta 
kantua egunerokotasunaii lotu- 
ta. Agiüa.

Sl.— Hiru trikitüari omenduko Or- 
dizian. J. Oiz.

53.— Munduan zabaletik kultura. 
Mahmud Sobh; «Arabiar mun
duan poeta profeta da». L. Agi
ne.

58.— Äzkena; «Eredu linguistikoa: 
urteroko arazo korapilatsua. I. 
Bemaola.

W  TDAL HAUTESKUNDEAK heldu dira IPARRALDEra, igan- 
»  /  i/e  honetan eta hurrengoan burutuko direnak. Alderdi 

frantsesak dira gehiengo, baina zenbaki honetako politika 
orrialdeetan BOTU ABERTZALEAk nondik nora egin dezakeen 
sondeoantzeko bat egiten siaatu gara. Beste erreportaia zenbai- 
ten artean aurkituko dituzu: patronalaren erasoaren aurrean 
BIZKAIKO LANGABETUEN KOORDINAKUNDEAk eman duen 
erantzunari buruzkoa, edota BANKETXEen ingurukoa. Elkar 
hizketa nagusia KARMLO LANDArekin lotu dugu, unibertsitateaz 
eta komunikabideetaz solastatzeko; bigarren bat ERREALA fút
bol taldeko presidentearekin, ANOETAKO ESTADIO berriaz. Kul
tur orrialdeetan bestalde: JOXE ANTONIO ORMAZABALek eus
kal haur literatura aipatzen digu, eta MAHMUD SOBHek palesti- 
nar literaturgintza eta bere inguru soziala jorratuko.

Jabea: Zeruko ARGIA S.A.L.

ARQtA egiten dugu:

Donostlan: Mikel Antza, Jon Mikel Arano, 
Gorka Arrese, Jon Barandiaran. Txumai Itu- 

rabio Ruiz de Aretxabaleta.

Ip«rrildean: Isabel Etxebeizia, Tala. 

iruAftan: Jon Alonso, Iñaki Camino, Marta 

ni, Iñaki Mendibe.

Agiire, Martxel Aizpurua, Itziar Alkorta, Jose- 
ba Alvarez, Enrike Amonairiz, Mikel Arrieta, 
Ladix Arrosagarai, Antton Azkargorta, Joxe 
Azurmendi, Balere Bakaikoa, M.J. Barandia
ran, Amala Elosegi, Xabier Erro, Xarlot Etxe- 
zaharreta, Joxean Gezalaga ‘Zaldubi’, Mielan- 
jel Haiana, Mikel Hernandez, Ostaiska Iras- 
tortza, Iñaid Irazabalbeitia. Mikel Iribarren, 
Cure Iiratìkoak, Irulegi Irratikoak, Eoldo Iza- 
girre, Kanko Izpizua, Edotta Jimenez, Karme- 
lo Landa, Asun Larrañaga. Lurdes Larrañaga, 
Loren Loidi, Emilio Lopez Adan 'Beltza', Al- 
Ìontso Martinez, Xabier Mendiguren, Mikel 
Mendizabal, Bego Montorlo, Morau eta Ma- 
ttin, Josean Oiz, Eneko Olasagasti, Koldo 
Julian, Andoni Saitiegi 'Murumendi', Joseba 
Sarrionandia, AUande Sokarros, Joan Mah To- 
rrealdai, J.L. Alvarez ‘Txillardegi’. Urederra, 
Aitor Zabalgobeaskoa.

Oiseinu eta montajes: Jon Barandiaran, Ene
ko Abrego.

Fotomekanika: Agus Barandiaran.

Azala: Garbiñe Ubeda.

PubNzitatea: Maximo Aierbe, Joxe Mari Os- 
tolaza.

Adminlstrazloa:Jon Barandiaran.

20012 Donostia./Diputaziokalea, 3, 1-ezk. 
48009 Bilbo.

Telefonoak; (943)263399, (94)4248012. 

Inprimategla: ANTZA inprimategia.

1989. urterake harpidetza sarlak;
(BEZ bame)

Hego Euskal Herria.................... 6.500 pezeta.
Ipar Euskal Herria..........................  430 libera.
Estatu Espainola.........................  6.500 pezeta.
Beste àtzerriak............................. 8.600 pezeta.
Airez........................................... 13.000 pezeta.



m a r t x o a  
12 

m a r t x o a  
18

m a r t x o a r e n  1 4 a n  i l g o r a  

e f f u z k i a :  (roartxoaren 12an)
*  irfen;7.31 

sartu: 19,18

m a r e a k :  (martxoaren I2an)
coro: 07,20 eta 19,30 

behera: 01,12 eta 13,25

LIBURUAK

DAVID ZUAZALDE

Izena: Laburtzapenen gidali- 

burua.

Egilea: UZEI. 
Argitaratzailea: Elkar.

Euskararen normaliza- 
zio-bidean planteaturiko ara- 

zo nagusi bati konponbide 

proposamen bat aurkeztera 

datoz UZEIko lagunok. Izan 

ere, hizkuntza modernoen 
praktikan laburdura edo la

burtzapenen baliabidea izu- 

garri erabili ohi da, eta zer- 

nahi izendatzeko orduan ka* 
zetaritzan, zientzi liburuetan 
edota idatzizko edozein mo-

dutan arazo bera planteatzen 

da etengabe: noia idatzi be- 
har da edota zer esan nahi 

du halako laburtzapenak?
Euskal literaturan apenas 

tradizlorik izan da arlo hone- 
tan. Horrek areagotu egiten 

du normalizatu gabe dagoen 

hizkuntza baten honl buniz- 

ko arazoa. Kontutan hartze- 
koa da ere oso gisa desberdi- 

netako laburtzapenak daude- 

la. Aide batetik, siglazko hi- 
tzak; bestetik, sinboloak; eta 

azkenik, hitz laburtuak. Hiru 

gisa horietako laburtzapenak 

bildu eta sistematizatu dituz- 
te UZElkoek. Eta bilketa Ian 
horren ondoren béren propo- 

samena egin.

Lanaren nondik norakoa 
izan zitekeen serioena eta al- 

diberean erabilgarriena da: 

sigla, ikur eta laburduren ba- 
liagarritasunari buruz oha- 

rrak, halaber beren eraketa, 
irakurbidea; deklinabidea eta 

euskarapenaz ere. Bukatze- 
ko, ezein motako laburtza- 

pen guztien aurkibide batera- 
tua eskaintzen zaigu.

UZEIk burututako dozena- 

ka lanetan antzeman daitez* 
keen konstanteak badira *La- 

burtzaduren Hiztegi» hone- 

tan ere: bibliografia Ian sako- 

na, kasuan kasuko hustuketa 

sistematikoa, eta erabakien 
konplexutasuna kontutan 

hartuta ere proposamenak 
egiteko ausardia. Ausardia 

diogu, baina guztiz eskertze- 

koa, azken urteotan Euskal- 
tzaindiak eta bestek hartuga- 

beko erabakiengatik sortu 

izan diren hustuneetan UZEI- 

koen proposamenek be- 
hin-behineko irtenbidea es
kaintzen jakin dute eta, Be- 

hin-behinekotasun horren ba- 

rruan, kazetaritza munduan 

gabiltzanok esate batera, 

ezin eskertuagorik jasoko di- 
tugu UZElkoen gisa honeta- 

ko emaltzak. Beste ezinbeste- 

ko liburu bat geure lan-ma* 

haibururako.

Izena: Iraingo apaiz gaztea- 

ren kantutegi zahárra. 

Egilea: Patziku Perurena. 
Argitaratzailea: Pamiela.

Apokrifoen mundura gatoz 

berriro Patxi (edo Patziku) 

Perurenaren eskutik. Lehena- 
go ere Joanes d’Iraolaren es

kutik kaleratu zuen estraine- 

ko poema-bilduma hura. 

Oraingoan Irain izeneko he- 

rriska batean duela mende 

bat guti-goitl-behiti bizi izan- 
dako apaiz gazte baten «Can- 

tutegui secretua» dakarklgu. 

Egia aitortu beharrez, susmo 

txar batekin hurbildu ginen 

liburu honetara, alegia, idaz- 

ki inmediatoetan dezente 
probokatzaile eta sasi-hetero- 
doxo ageri izan zaigun Peru

rena ez ote zen oraingoan 

apokrifo heretiko eta enble- 

matiko batekin errexki kon- 
formatuko. Esan dezagun le- 

henbailehen arras beste pun- 
takoa iruditu zaigula atzera, 

benetan liburu borobila, de

talle txikl ugariekin eta oso 
zaindua. Patziku Perurena

ren osoko produkzioari begi- 

ratuta, zeharo komentzituta 

gaude leitzar honen eskutik 

etorriko déla nafar literatura 
berriaren islada nagusietako 

bat.

Batek ez du oso ongi uler- 

tzen zer déla eta, liburu ho- 
nek ez zuen iazko «Xalbador 

Saria»n akzesita baino lortu, 

baina dena déla liburuan ber- 
tan ageri da nortzuk osatzen 

zuten orduko epai-mahaia 
eta argitasun hori gaur-gaur- 

koz eskertzekoa da.

Liburura itzuliz, nagusiicj 

hiru motatako olerkiak an
tzeman uste izan ditugu kan

tutegi honetan: batetik, klasi- 

koenak kopla modura, honen 

bidez euskal tradizio lirikorik 
jatorrizkoenarekin lotuz; bi- 

garrenik, trikitixaren inguni- 

ko formak erabiltzen dituz- 

ten konposizioak; eta hiruga- 
rrenik, hiru puntutako balada 

edo odak, aurreko biak baino 

amas sakonagokoak. Azken 

hauetan baliteke Perurena

ren apokrifoak bere sinisga- 
rritasuna galtzea aidian be- 

hin, bai bait dirudite Perure- 
narenak berarenak gehiago 
Apaiz Gaztearenak baino. 

Gainerantzekoan, hitzau- 

rrean marrazten zaigun 

apaiz-poeta deskubritu dugu 

kantuetan zehar: landare eta 
animaliazalea, amodioak jo- 
takoa, eromenera kondena- 

tuta dagoen bizimodu eskizo- 

frenikoa, herri txikietako 

kantu-izpiritua isurtzen due
ña. Guzti horren barruan, 

erabiltzen duen grafia arkai- 
koa primeran egokitzen da, 

zerbait berezko bezala, kan- 
tutegiak bere osotasunean ez 
bait du halako itxurazko tru- 

koen beharrik sinisgarri ger- 

ta dadin.

Bukatzeko, esan dezagun 

Perurenak berak izkribua ie- 
henengoz irakurri ornen zue- 

nean —hitzaurrean diosku- 

sentitutako irrika bera sentí- 

tu dugula geronek ere. Has! 

eta bukatu arte ezin egon, 
hain da samurra eta erabate- 

koa liburu bau.

O  \ A T l 1988
¡

g



Izena: IV. literatur lehiaketa.

Onati 1988.
Egilea: Askoren artean. 

Ai^taratzailea: Oñatiko

Udala. Euskara Batzor-

dea.

Gisa honetako argitaipe* 

nak tradizio handia izaten 

hasi dira gure artean. Oina- 
rrizko literaturgintza bultzatu 

nahian antolatutako sariak 
aspalditxo hasi ziren gauza 

askotan sari nagusien eredu 

izaten. Gogoan dugu Tolosa- 

1(0 San Juan Lehiaketa aitzin- 

darla eta baita ondoren eto- 
rritako mordoa ere: Mutriku, 
Durango, Bermeo, Bergara... 

Beste udal batzuk traszen- 
dentzia handiagoko sariak 

antolatu nahi izan dltuzte 
^arautz-koak. konparazio 

batera) baina bere jomuga 
herrian bertan dutenak dira 

dudarik gabe sarien ustelke- 

riei errazkien ihes egiten die- 
tenak, Udalaren publizitate 

hutsa hein txikiago batean bi- 

latzen duten neurrian bede- 

ren. Emankorrenak direnik 

ez dugu esango, horretan ere 

modu desberdinetan izan 
bait daitezke emankor, baina 

bai sanoenak.

Horregatik ere, seguru as

ili, sari hauek eredu dira argi- 

talpenen alderditik ere. Sari- 

tutako lanak argitaratze kon- 
tuan ezin finago jokatu izan 

da herrietako lehiaketetan, 
eta Oñatikoek ere usadio bo

ni jarraipena emanez iaz- 

i(oan saridun gertatutako la- 

nekin honoko liburu hau ar- 

gitaratu dute. Bejondeiela 33 

literaturgile berri hauei!
Liburuak, aldiz, zenbait 

akats baditu. Nabarmenena, 

epai-mahaia nortzuk osatu 

zuten ez da inondik inora 

ageri, ezta haren erabakiaren 

zertzalada zehatzik ere, Ian 

bakoitzak jasotako sariarena 
ez bada. Horrezaz gain, la- 

nok bost taldetan banatzeko 
erabili zen adin-erizpidea ere 

ez da adierazten. Era berean, 

Xabier Etxanizek idatzitako 

hitzaurrea penagarria iruditu 

guztiz paternalista eta 
eskasa bait da. Liburuaren 
itxurari dagokionez, txukuna 

da oso, tarteka sartutako ar-

gazkiak negargarri samarrak 

badira ere. Baina tira, pentsa- 

tzen dugu saritutako egile 
guztiek honez gero liburu ba

ña izango dutela etxeko apa- 

lategian, baita beren inguru- 

koek ere, età horixe baino 

ezer gutxi gehiago eska da- 

kioke halako liburu preziatu 

bati.

Izena: Argi galdua.

Egilea: An Rutgers. 

Euskaratzailea: Xabier 

Mendiguren.

Izena: Antton ez zegoen egu- 

na.
EgUea: Edith Schreiber-Wic- 

ke.

Euskaratzaileak: A. Baran- 
diaran età R.M. Artola. 

Argitaratzailea: Elkar.
«Elkar>*ek argitaratzen 

duen «Itzul» sail honek 68. 

età 69. liburuak argitaratu di- 

tu honez gero. Beren fun- 

tzioa jakina da: OHOko az- 

ken ziklorako irakurgaiak es- 

kaintzea, aski sorkuntzarik 
ez dagoenez besterenetik 

itzuliz. Sail honek merkatua 

dagoela frogatzen du, eta be

re merituen artean bertako 

idazleak hutsune horretaz ja- 
betu età sorkuntzara bultza- 
tzea aipa genezake. Sail ho

nen balio jenerikoa aipatu 

ondoren, azaldu dezagun bi 

liburu berri hauen mamia.

«Argi galdua» liburua An 

Rutgers andere holandarrak 

idatzia da, età Xabier Mendi- 

gurenek itzulia. Bertan, urne 
itsu baten ibilerak kondatzen 

zaizkigu, tonu triste samar

baten barman, baina noski, 

esperantzarako ere txokoren 
bat ere utziz.

«Antton ez zegoen eguna» 

liburua Austriatik datorkigu, 

Ane Barandiaran età Rosami- 

ren Artplaren eskutlk. Edith 

Schreiber-Wicke andereak 
idatzitako liburu honetan An

tton deritzon mutikoak gerta- 

tzen zaizkion gertakizun ha- 
rrigarri età miresgarriak kon

datzen ditu, baina normalta- 

sun handiz, berak hala senti- 

tzen bait ditu.
Europako haur literaturan 

maisu diren bi emakumeren 
lanak ditugu, beraz, «El- 
kar»ek oraingoan aurkezten 

dizkigunak.

Izena: “R” arrazarena. 
Egilea: Mark Twain. 

Euskaratzailea: Mitxel Sa- 

rasketa.

Argitaratzailea: Susa.

«Susa» argitaletxea berpiz- 

ten hasia dela dirudi. Urtebe- 
teko parentesi batetik zein 

indarrez aterako den ez daki- 

gun arren, gogorik behintzat 
ez bide zaie falta. Itzulpene- 
tara emana den «Erreferen- 

tziak» sailarekin berrekin dio- 

te, hain zuzen ere. Castelao 

handiaren lau liburuz abiatu- 

tako sail horrek Mark Twai- 

nen bitartez jaso du jarraipe

na. «“R" arrazarena» honetan 

erizpide aldetik ere nolabai- 

teko jarraipena ikusten dugu 

Castelaoren «Beti Galizan» li-

martxoa 

12 
martxoa, 

18

buruarekiko. Ezin bait da 

ahantzi Mark Twainen saia- 
kerak mende hasierako Esta- 
tu Batuetan nolabaiteko kon- 

tzientzia kritikoa izan zirela. 
Amerikar idazlearen dozena 

pare bat saiakera argitaratu 

dituzte «Susa»koek liburu ho

netan, kontzientzia kritiko 

horren erakusgarri gisa; zibi- 

lizazioa, inperialismoa, kolo* 

nizazioa, esklabutza, etabar. 
Eta kezka horien iturburu be- 

zala, eremu geografiko zaba- 

la: Hawaii irlak, Filipinak, 

Txina, Hegoafrika, Kongo, 

Australia... eta noski, Estatu 

Batuak.
1973an Maxwell Geis- 

mar-ek argitaratutako «Mark 

Twain eta hiru R-ak: Arraza, 

Erlijioa, Erreboluzioa —eta 

inguruneko gaiak» liburutik 

"R” horietako lehenengoa 

hautatu da itzulpen honetara- 

ko. Hautaketa honen saioak 

irakurri ostean, Arrazari bu- 
ruz zer dioen ikusita beneta- 

ko irrika sortu zaigu Erlijioaz 

eta Erreboiuzioaz Twainek 

zer esan zezakeen jakiteko. 

Ingleserara jo behar horreta- 

rako, eta bestela oraingo ho- 

nekin konformatu behar.

Itzultzailea Mitxel Saraske- 
ta dugu, 26 urteko eibartarra, 

eta duela 10 urtez Estatu es- 

painoleko espetxeetan dago 

preso. Une honetan Darocan 

betetzen ari da leporatu zio- 

ten 94 urteko kondena.

Diana Ross eta 
Michael Jackson-en 

«Aztia»

B.'atxurizopa gozoa aste honetan txoritxoak erakutsiko 

diguna, komedia batez hasi, musika) batekin jarraitu eta 

abenturaz blai amaituko delarik aste honetako filmeen 

programazioa. Denetarik, eta izen ospetsuen ospez jantzi- 

rik. Aukeran beraz.
Igandez, arratsaldeko 15,25etan, ^bendu maitekorra*. 

Amerikar alargun batek, bere alabak lagundurik, Londres 

hiria bisitatzen du. Han, Afrikako enbaxadari baten bilo
ba ezagutzen eta beraz maitemintzen da. Baina anemia 

sendaezina jasaten duela ohartzean ez du berarekin ez- 

kondu nahi izango. Zuzendaria : Sidney Poitier. Antzes- 

leak: Sidney Poitier, Esther Anderson eta Ivette Curtís.
Asteazkenez, gaueko 21.00etan, »Aztia». «E! mago de 

Oz» kontaketa ezagunaren bertsio musikala, antzezle na* 

gusiak beltzak direlarik. Zuzendaria; Sidney Lumet. An- 
tzesleak: Diana Ross, Michael Jackson eta Mabel King.

Larunbatez, gaueko 22,00etan, *The sugarland Ex

press». Emakume batek bere senarra espetxetik aide egi

teko konbentzitzen du, beraien semea, semeordetzat 

eman behar bait dute. Elspetxean konturatzen direnean, 
polizia guztiak haien atzetik dabiitza. Zuzendaria: Steven 
Spielberg. Antzesleak: Goldie Hawn, Ben Johnson, Mi

chael Sacks.

Larunbat gauean,
*iThe sugarland 
Express». Steven 

Spielberg zuzendariak 
eginiko abenturazko 
pelikula arras 
dibertigarri bat, non 

emakume batek bere 
senarra konbentzituko 
duen kartzelatik ihes 
egin dezan.

Horhemenka, kakofoniaz

E
uskal herriko eta nazioarteko zenbait berri Ínteres- 
garri eskeintzen digun programa da »Hemen eta 
Mundua». Euskal telebistan bultza beharra dago modu 
honetako saiorik, eta batez ere gure lurreko notiziak eta 
mundu osokoak nahasten badizkigu. Saio honek, ETBk 

egiten duen lana eta atzerritar telebistek eginikoak tarte- 
kazten dizkigu, eta esan behar ez dela politika txarra. 
Europar eta Amerikar telebista kateek, eta beste zenbai- 
tek ere, egiten dituzten erreportai interesgarriak eskura- 
tzen ditugu era honetara. Munduan zehar, zuzenean, jaso 
diren informazio irudi hauek, informatiboek eskeintzen 
ez daten beste tratamendu bat eman dezakete. Hala ere 
kanal nagusiek inoiz aurkako errealiataterik eskeiniko ez 
digutela badakigu. Baina Hemen eta Munduaren gehiga- 
rri nagusiena horixe da, atzerritar telebista dirutsuek, 
bazter guztietara joateko ahalmenaz eta presupostu han- 
diz eginiko erreportai interesgarriekin batera, ETBeren 
produkzio propio eta era berean gure lurreko berri diren 
erreportaiak nahasten zaizkigula. Puntu honetan batak 
eta besteak konparatzen hasi gintezke.

Erreportaiotan, irudi imajinak onegiak ez badira ere, 
ez du gehiegirik axola. Irudia bera, irudiaren kalitatea 
baino garrantzitsuagoa da. Irudiaren garrantzia kasu ho
netan, testoak esaten duenaren agerkari izatean datza. 
Honetan, atzerritar erreportaiei kalitatea galdu arazten 
diete. Testoa, hotsa, hitza, ez da oso adierazgarri izaten, 
mikro edo bolumen arazoak antzematen direlarik batzu- 
tan. Bestalde, hitzlariak testoa erabat mamaturik eduki 
behar du eta zer esaten duenaz jakinaren gainean dagoe- 
la adierazi beti ere. Zenbaitzutan, tono eta pausen aka- 
tsak direla eta, ikusentzuiea gehiago fijatzen da nola 
dioenaz, zer dioenaz baino. Baina hori, jakina, saio hone- 
takoa baino ETBren arazo orokor bat da.

Honez gain, aurkezpenari dagokionez, betiko akats 
berdina topatzen dugu. Estudioan, aurkezle eta dekora- 
tuen iluminazioak huts egiten du. Fokoak gaizki koka- 
tzen dira eta itzal nabariak egoten dira aurpegian. Goiko 
fokoen erruz, Estepan Aldamizi itzala sortzen zaio begie- 
tan eta ikusleak, ikusmira galtzen du. Aintzane Bolina- 
gak berriz, lana serioago hartu beharko luke. Ezin da se
rrera eta komentarioetan trabatu eta gainera aurkeztera 
doan berrian murgildu behar gaitu, soltura eta normalto- 
sun gehiagorekin mintzatuz.

Kontuan izan behar behintzat aspektu konkretu ba- 
tzuk, mikro, hots eta hitzen kalitate normaltasuna eta ilu- 
minazioa. Kakofonia eta Argia azken finean.

XABIER BENITO



zinema
_  Azkoitiko Gaztetxeko “zine-klub taldea”k aurkeztuta, da* 
I torren igandean, hilak 12, iluntzeko 8,30etan basita eta 
Marx anaiei eskainitako zikloaren barman, “Una noche en la 

ópera" izeneko filmea ikusgai izango dugu bertako kultur

_  Donostiako Antzoki 
H  Zaharrean eta Grìf- 
fith-en zikloarekin jarrai* 
tuz, hilaren 25ean, as- 

teazkenez, “Intoleran- 
tzia" (1916) iilmea pantai- 
laratuko da arratsaldeko 

8,15etan,

«Hairspray» 
Zarautzen

martxoa
i(j John Waters zuzenda- 

ri ipar amerikarra, eta 
berarekin hatera noski “Di

vine” aktore/sa, aurkeztuz, 
datorren ostegunean, Za- 

rauzko zine klubak "Hairs

pray” izeneko filme komeri- 

tsu eta musikala ikusteko 

parada emango digu berta

ko Modelo zìneman, arra- 

tseko 10,15etatik aurrera.

Murnau Leìoan

U
PVko “cine-club universitario” delakoaren eskutik eta 

"Alemania entreguerras: F.W. Murnau» izeneko zikloa
ren eskutik, aste honetan zehar germaniar zuzendari honen 

hiru zinta ikus ahai izango ditugu. Hilaren 14ean, asteartez, 
“el ùltimo”. Biharamunean, hilak 15, “Fausto”. Ostegunean 

berriz, martxoak 16, "Tabu”. Pantailaraketa guztiak eguer- 

diko lletan eta arratsaldeko 3,15etan Gela Nagusian.

Paris Ordizian
Gaztetasuna osaigaitzat, ez gaitzat, hartuta, Leo Carax fran- 

tziar zuzendari gazteak “Boy meets girl” (mutilak neska eza- 

gutu) izeneko filmea osatu zuen 1983. urtean. Zinta horixe 

dugu, datorren larunbatean, hilak 18, Goierriko Z.K.k eskai- 

niko diguna, arratsaldeko 4,30etan Ordiziako Herri Antzo- 
kian.

Bilbon espainiarrak

13 FAS zine klubak eratutako «Cine español» izeneko zi- 

kloarekin jarraituz, astelehen honetan, bi zinta ikus 
ahai izango ditugu. Bata, Antonio Verdaguer-ek zuzenduta- 
1̂0 “Hablar después de oir la señal” izeneko laburmetraia (16 

¡Jíin.): eta bestea, Bigas Lunas-ek 1986. urtean plazaratutako 

Angustia" izeneko luzea (105 min.). Bi pelikula hauek arra- 

*saldeko 7,30etan hasiko den zine emanaldian ikusgai izan

go ditugu, Bilboko San Bizente kaleko aretoan hain zuzen.

IFanda, iam a darìon 
am ina

C
harles Crichton zuzendari ingelesak pelikula hone- 
kin bere helburua guztiz lortu dueka esan dezake- 

gu, hau da, ikuslego iparamerrikarraz gain europearrak 
ere barre egin dezala. Esan behar, ikuslego amerikarrak 
ondo pasatzeko europearrak baino askoz ere gutxiago exi- 
gitzen duela.

Filmearen gaia, John Cleese, Monty Pythn humorezko 
talde britainiarreko partaide izandakoak idatzi du; honez 
gain, filnìean bertan, pertsonai nagusietariko baten papera 
betetzen du. Nabaria da aipatutako taldearen eragina, bâ
tez ere gai nagusitik at agertzen diren detaile originai eta 
erdi zentzugabe erdi txorakeri parregarrietan, baina baita 

ere hitz joku etengabeetan.
Argumentoari dagokionean, Wanda izeneko neska ba- 

tek beste hiru tiporekin boterà barri baliotsu batzu lapur- 
tzen ditu, baina barri hauek non dauden dakien bakarra 
bakarra gartzelan dago. Pertsona bakar batek lor dezake 
berau kaleratzea, Artchie Leach ingeles abokatu tipikoak 
hain zuzen ere (John Cleese). Bitartean, kasualitatez edo, 
abokatu hau Wanda-rekin harremanetan jartzen da. Ikus- 
leak orduan, bere buruari Wandaren helbura zein ote den 
galdegiten dio; batetik botina lortu nahiean ote dabiien, eta 
bestetik, benetan ote dagoen abokatuarekin interesaturik.

Filmearen gaia sinpiea da, baina Jhon Cleese-k sekulako 
grazia duten detaileak erabiltzen ditu, ikuslea etengabeki 
erne egon erazten duelarik, aspertzeko denborarik utzi ga

be.
xWanda izeneko arraina» filmaren bidez beraz, momen

ta dibertigarri bat pasatzeko aukera dute humorea atsegi- 
na duten guztiek.

LUKAS

□■Wanda izeneko arraina». Zuzendaria: Charles Crichton. Produk- 

zioa; Michael. Produkzio betearazlea: Steve Abbot, John Cleese. 

Gioia; Charles Crichton. Antzezieak: Jamie Lee Curtis, Kevin Kli
ne, Michel Patin, John Cleese.



Giroseko Zine Forumaren 
eskutik, datorren larunba- 

tean, hilak 18, Alain Cor- 

neau-ren “Police Rhyton 

357” izeneko zinta non, Si

mone Signoret eta Ives 
Montand aktore-aktoresek 

hartzen duten parte, ikusgai 
izango dugu iluntzeko 7etan 

basita Auzo Elkartearen 

egoitzan.

Tolosako Faraoia
Ramses printzearen eta apez faraoidarren arteko tenkaren 

bidez efikazia eta justiziaren artekoa azaltzen digu Jerzy Ka- 

walerowitz-en “Faraón" filmeak; zeina datorren ostiralean, 

bilak 17, Ikusgai izango dugun Tolosako Iparragirre zine- 
man gaueko 10,30etatik aurrera.

Getitxon Bideoa.__Datorren asteazkenean basita, bilak 15,

età aste osoan zebar, «li Muestra de video-creación» delako 

bideoaldia ikusgai izango dugu Getxoko Kultur Celan. Beste- 
tik, Areetako Zinema Nagusian Hitcbcock-en “Kartaketariak 

beti bi alditan jo” izeneko filmea, arratsaldeko 7etatik aurre

ra pantailaratuko da gaztelerazko azpitituluak dituan berez- 

ko bertsioan.

Intxaurrondoko kultur 

etxean età «Zine erotikoa» 

zikloaren esparruan, bilaren 
14ean, asteartez, Almodó- 
varren “El matador” izene

ko filmea ikus abai izango 

dugu iluntzeko 7,30etatik 

aurrera.

bertsoak
Beran
saio bat
Mikel Tabernak jarritako 
gaiak kantatzeko asmoaz, 

igande honetan, hilak 12, 

Berako Labiaga Ikastolan 

honako bertsolari hauek 

izango ditugu elkar 

pelean: Joxe Fermin 
Argiñarena, Manolo 

Arozena, Jokin Sorozabal 

età Luix Otamendi. Saica 

eguerdia jota hasiko da.

Deustuan bat
D atorren larunbatean, hi

lak 18, Deustuan, Jon Sara- 

sua, Sebastian Lizaso età 

“Manukorta” bertsolariak 
gai librean izango ditugu 

bertako plazan, eguerdiko
l,30etan.

Intxaurrondoko kultur 
etxean, datorren ostegu- 

nean, hilak 16, Anjel Peña- 

garikano età Millan Telleria 
bertsolariak nor baino nor 

izango dira iluntzeko 8eta- 
tik aurrera.

Bergarako frontoian, igande honetan, martxoak 12, 

Anjel Peñagarikano, Sebastian Lizaso, J0xe Lizaso, Jo

se Luis Gorrotxategi età "Mañukorta” bertsolariek jorratu 
beharko dituzte Laxar Azkunek jarritako gaiak, gaueko 
10,30etatik aurrera.

Egun berean, hilak 18, baina gaueko lOetan basita, Imanol 

Lazkano, Joxe Agirre, Anjel Larrañaga eta “Euskitze” ber

tsolariak entzungai izango ditugu Azkoitiko «Baztartxo» zi- 
neman eratuko den saioan.

dantza

I
txas Argia dantza taldearen 25. urteurrena dela età, 
hainbat ekitaldi antolatu dira Getxoaldean. Besteak bes
te, bilaren 18an, larunbatez, Andra Mari polikiroldegian 

dantza jaialdi bat antolatuko da, non Iruüeko udal taldearen 

dantzariek età «Beti Jai Alai»ekoek parte hartuko duten. 

Saioaren hasiera arratsaldeko Setan.

antzerkia
^  Datorren ostiralean, hilak 17, “Taupada" antzerki talde 
H  elgoibartarrak «Età etxekoak zer moduz» izeneko mun
tala taularatuko dute Soraluzeko polikiroldegian gaueko 

lOetan basita.

E,iibarko Antzerki Ihardunaldienamaiera gisa, bona he- 
men aste honetarako prestatu dizklguten taularatzeak: Aste- 

lehenean, hilak 13, “Narruzko zezen" taldearen «Bateda de 
los 3 inocentes» izenekoa H.K.ren antzokian arratsaldeko 

8,30etan; bibaramunean, hilak 14, Hlibera tabernan “Mimo 

plot" taldearen «Pantocircus» kafe-antzerkia, gaueko 

10,30etan; Hilaren 25ean, batetik H.K.n iluntzeko 8,30etan, 

“Arena Teatro" taldearen «Fase P  usos domésticos» eta bes- 

tetik arratseko lletan Punto & aparte dantzalekuan, «One- 
mansbon» izeneko ikuskizuna.



musika
_  igande honetan, hilak 12, Donostiako Anoeta polikiroi* 
m  degian, “Hertzainak", "M-ak”, “ Delirium Tremens” eta 

"Os resentidos” taldeak, HBk aurkeztuta, entzungai izango di

tugu arratsaldeko 7etatlk aurrera.

_  Arrasateko poiikirol- 
H  degian. hilaren 12an, 

igandez, "The lords of 
the new church" talde 
britainarra kontzertuan 
izango dugu iluntzeko 

Setan.

—  Gazteizko ' “Princi- 
H  pal” antzokian, arra
tsaldeko 8,30etatik aurre

ra, hilaren IBean, ostegu- 

nez, Ruper Ordorika & 
“Mugalaris” entzungai 

izango ditugu.

_  Hilaren 17an, ostira- 
H  lez, berbena “Osko- 
rri” taldearen eskutik Ge* 
txoko plazan, gaueko 
9etan basita.

_  Datorren larunba- 
H  tean, hilak 18, Beni
to Lertxundi Bilboko 
Arriagan kantari izango 

dugu iluntzeko 8,30etan.

_  Arratseko 10,30etan 
H  hasita, hilaren 18an, 
larunbatez, “Ganbara” 
taldea kontzertuan izan
go da Galdakaoko fron
toian.

_  Datorren ostiralean, hilak 17, Erramun Martikorena eta
H  Irigoien Anaiak__hauen azken disko umoretsua plazara-
tu berria__entzungai izango ditugu Astigarragako frontoian

gaueko lletatik aurrera.

Luskal Herriko Trikitilari Egunako ekitaldien barruan, 

igande honetan, hilak 12, hiru trikitilari goierritar omendu- 

ko dira Ordizian: Norberto Oiarbide “Benta Txiki”, Fernan

do Goenaga eta Paulo Urretabizkaia. Egitarauan, besteak 
beste, goizeko 9,30etan Plaza Nagusian bilduta, kale jira eta 

arratsaldeko 5,30etan pilotalekuan, jaialdia makina bat triki- 

tilarik parte hartuko dutelarik.

N
afarroako Kantu Txapelketa._ Joan den 

igandean Beran estraineko erdifinala ospatuta, 
igande honetan, hilak 12, Altsasuko pilotalekuan arra- 

Isaldeko 4,30etan hasita 2.a eratuko da, non 25 kanta- 
rik hartuko duten parte. Datorren larunbatean berriz, 

hilak 18, finaieko saioa plazaratuko da, 20en bat abes- 

lari elkar lehian, Doneztebeko «Bordatxo»n arratsalde

ko Setatik aurrera.

Artea emakumeen eskutik

hemen dugu. Lekuaren neurriengatik bi tokitan an- 
tolatuta dago erakusketa hau, Elkano 20 eta Juan Larrea 
Aretoa, Gran Via 50. Honek zera suposalzen du, Elkanon 
ezaguneenak eta Juan Larrean batez ere ikasleak; baina 
aurkezten diren laneengatik ezberdintasun hau ez da uler- 
tzen. Elkanon dauden gauza batzu ez dira oso erakarga- 
rriak eta ostean Juan Larrean badago gauzaren bat oso 
ondo dagoena, orduan egin duten hautapena zalantzan ja- 
rriko nuke.

Elkanoko erakusketari buruz gutxi edo nahiko konta 
daiteke,izen gehienak guztiz ezagunak dira eta dauden 
obrek egileen ezaugarriak betetzen dituzte. Gentzena ura- 
ren higidurari buruz, Usaola Pintura ekaiei buruz, Ana Mu- 
jika Pintura hizkuntza eta bestelako ekaiei buruz, Mari Pu- 
rik bi grabatu eraman ditu bere lanaren hildotik jarraituz, 
Rosa Adrada etabar.

Aipagarriak dira baita, nahiz eta lanak ezagunak izan 
Doraren eskultura eta eskuitura honen proiektuaren ma- 
rrazkia; orain dela gutxi Bilbon eskegi zuen Mertxe Ola- 
bek, teknikan landuz eta aurreratzeaz gain, (teknikak bere 
aritzean garrantzia dauka), mundu itxi eta poizontsua, zei- 
netan pertsonaiak, emakumeak batez ere, barneliluratzen 
bait diren, ekartzen digu. Elena Mendizabalen eskultura 
ederra da, konstruktibismoaz blai, euskal konstruktibis- 
moaz edo errusiarraz ez dakit, baina egurra erabiltzea 
erakargarria da.

Juan tarrearen ikuspegia, kasu konkretu batzuetan inte- 
resgarria da, besteen kasuetan lana egiteke dagoela argi 
azaltzen da, baina hori ez da gauza txarra, oraindik ez di
tuzte haien ikasketak bukatu baina biharko artegileak di
ra. Egituran eta ekaietan Fakultateko eragina ikusten da 
baina nórmala da. lada, amaitzeko, erakusketa hau ikus- 
tea beharrezkoa da, bai Martxoak 8a izateagaitik, bai nor- 
malean erakuskeetan emakumeak, nolabait, bazterturik 
daudelako eta hemen ditugun artistak bildurik ikustea, bis- 
tarako opari bat da.

TXUS MELENDEZ

□«Emakumeak»: Kultur Aretoa, Elkano 20, martxoak 8a arte. 
Juan Larrea Aretoa, Gran Via 50, martxoak lÒetik basita.



lehiaketak
□Joxe Legarreta II. sa
na.— Hernaniko udalak, 

Euskara batzordearen bìtar- 
tez, berriro ere bertso-paper 

lehiaketa hau antolatu du. 
Bertsojartzaileek, gutxienez 

8 eta gehienez 12 bertso 

idatzi beharko dituzte, gaia 

librea izango delarik. Parte- 

hartzaileek, bestalde, nahi 
adina bertso paper bidal di- 

tzazke lehiaketara. Lanak 
igortzerakoan, egileek oriji- 
nala eta lau kopia bidali be

har ditu kartazal itxi ba

lean; egilearen datu pertso- 
nalak, hots, izen-abizenak, 
helbidea, telefonoa eta be- 

harrezko beste xehetasu- 
nak, beste kartazal batetan 

igorri behar direlarik. La

nak honako helbide honeta
ra bidali behar dira apirila- 

ren 3a baino lehen: Ber- 

tso-paper lehiaketa ll.sa- 
riaEuskara zerbitzua, Her

naniko udala; Hernani, 

555950 tlf.

□Emeterio Arrese litera- 
tur sana.— Ibarran bizi 

edo bertan OHOko ikaske- 

tak egiten dituen edozein 
haurrek har dezake parte 

honako lehiaketa honetan, 
gaia partehartzaileen auke- 

rako izango delarik. Antola- 
tzaileek hiru maila bereizi 

ditutze: OHOko lehen, erdi 
eta gol zikloak; bai poesian, 

bai prosan eta bai elaberri- 

gintzan. Lanak, kartazal itxi 
batean eta egilearen inongo 

aztarnarik gabe aurkeztu 
behar dira, egilearen da- 

tuak beste sobre batetan 

igorri behar direlarik. La

nak aurkezteko epea, mar
txoaren 22an bukatzen da, 

hau Ibarrako udal liburute- 
gian egin behar delarik.

□Xalbador sana.— Iruñe- 

ko Aurrezki Kutxa Munizi- 

palak Xalbador literatur sa
ria antolatu berri du, zei- 
nean lehenengoak jasoko 

duen saria 400.000 pezeta- 

koa izango delarik. Lehiake- 

tan parte hartu nahi due- 

nak, Aurrezki kutxaren

edozein bulegotatik pasa 
daiteke oinarriak jasotzera. 

Lanak igortzeko epea, mar
txoaren 31ean bukatuko 

da, hauek honako helbide 
honetara bidali behar dire
larik: Iruñeko Aurrezki Ku

txa Munizipala, areto nagu- 
sia: Ejerzitoaren ibilbidea, 

2; 31002 Iruñea.

□Kartei lehiaketa.- Euskal 

Herriko unibertsitateko hez- 
kuntz, unibertsitate eta iker- 
keta sailak, «Euskal eskola 

publikoa» izenburupean 

kartel lehiaketa bat antolatu 

du, ikasleek gai honen ingu- 
ruan eduki ditzazketen 

ideiak lan grafiko batetan 

aurkezteko aukera emateko 

asmoz. Karteien neurria, 

43x53koa izango da, eta la

nak Hezkuntz delegazioe- 

tan aurkeztu ahai dira mar
txoaren 27a baino lehen. 

Sariketa honetan irabazle 
suertatzen denak, 100.000 

pezetatako saria jasoko du, 

sari honezaz gain, 20.000 

pezetatako 10 sari berezi 

banatuko direlarik.

ihardiinaldiak
IlI.Onomastika ihardunaldiak

Euskaltzaindiak III Onomastika ihardunaldiak antolatzeko 

asmoa du, hauek 1990 eko irailean ospatuko direlarik. Ihar- 
dunaldiok lanak aurkeztu nahi dituen edozein ikerlarientzat 

irekiak dira. Ikertzeko proposatzen den gairik behìnena ono

mastika da, antroponimia eta toponimia adar bietan, batez 

ere Lizarra merinaldekoa eta antzina bere barruti izandako 

edo inguru eremuetakoa. Txostengile modura ihardunaldio- 

tan partaide izan nahi dutenek lanaren izenburua eta bero- 

nen laburpena honako helbide honetara bidali behar du 
ekainaren 30a baino lehen: Euskaltzaindia, Arbieto 3; 48008 

Bilbo.

kirolak
B anakako pilota txapelketa

I gande honetan hasiko da Bergarako pilotalekuan bina- 
kako pilota txapelketa, lehenengo neurketa honetan 

Arretxe Ansotegiren aurka neurtuko delarik. Partidu hone

tan garaile suertatzen dena, Errandonearen aurka neurtuko 

da hil honen 25ean Tolosako Beotibar pilotalekuan. Sistema 

hau jarraituz, maiatzaren 7an Donostiako Anoeta pilotale

kuan Retegiren aurka neurtuko den pelotaria aterako da, 
bien arfean final honetako azkena jokatuko dutelarik. Azken 

orduko baja ugari izan dira txapelketan, baina dena dela pi

lotan onenak ikusteko aukera izango dugu.



M indegia e ta  M endizabal
martxoe

Azkeneko neurketaren ondoren ez omen ziren oso

— kontent geratu bi aizkolari hauek, eta herriro ere bien 
arteko neurketa bat kaleratu berri dute, hau ere Tolosako 

zezen plazan gauzatuko delarik. Honako honetan, 610 on- 

tzako egurrak ebaki beharko dituzte, bakoitzak moztu beha- 

rrekoak sei izango direlarik. Egurrak Mendizabalek jarriko 

ditu plazan, eta partaide bakoitzak bi erakusle eramateko 

aukera izango du. Jokatutakoari dagokionez, aizkolari ba

koitzak 500.000 pezeta jarri beharko ditu. honezaz gain ira- 
bazleak sarreretatik ateratako dirua bereganatuko duelarik. 

Esan bezala, martxoaren 19an jokatuko da saio hau Tolosa

ko zezen plazan, goizeko 12,30etan.

Goenatxo m arka  b e rrìen  bila
A zkoitiako Juan Jose Unanue «Goenatxo ll>*ak, Endañe- 

tak bere garaian ezarritako marka hausteko asmoa du 

martxoaren 12an Aiako probalekuan izango den jaialdian. 

162,5 kilotako harrlarekin arituko da Azkoitiarra, 64 alditan 

altxatzeko saio egingo duelarik. Jaialdia osatzeko, Zelai eta 
Iñaki Gii arituko dira harri desberdinekin, beste marka berri 

batzuk lortzeko asmoarekin. Kirol jaialdiaz gain, trikitilarlak 

izango dira giroa alaitzeko asmoz.

M
endi zinema zikloa.— Besteak beste Azpeitia, To
losa, Beasainen...egon ondoren, Bergaran buka- 

tuko da aurtengoz Mendi zinema zikloa, herri honetan 

martxoaren 13tik 17ra bitartean UNEDeko aretoan 

ikusgai izango delarik. Lehenengo egunean, “Nora 

zoaz Basilio” filmearen gaztelerazko bertsioa ikusteko 

aukera izango dugu. Martxoaren 14an, batetik “Bobs- 

, leigh” izeneko zinta laburra eta P.Duponten “Sr. Good- 

fun”, eta azkenik “Pauso bat lainoetan" filmak ikusi 

ahai izango ditugu. Hurrengo egunean, Ch Halotelek 

eginiko “Subculture” izenekoa batetik, eskia gaiaz 

zientzia fikziozko filmea den “The time machine” bes

tetik eta amaiera gisa M. Torenden "Monomania” ize- 

neko filmak izango ditugu ikusgai. Martxoaren 16an, 

Torenden “Big Bosses”, Witzicen “Power Vlide” eta 
“The whit spirit” filmak izango dira ikusgai. Azken 

egunean, Lansburghenen “Planeadorea planeadorea- 
ren aurka”, “Run D’enfer” eta "Canon surf 11” filmeak 

izango dira ikusgai.

O por haue tan  nora?
A

ste santuko oporrak gerturatzen ari diren une honetan, 

zenbait ibilaldien berri ailatu zaigu gure erredakziora. 

Aste honetan Donostiako Aitzarte mendizale elkartekoek 

antolaturiko bidaiaren berri ematera gatozkizue, Parisera 

antolaturiko bidaia hain zuzen ere. Bidaia martxoaren 

24ean aterako da Donostiatik, eta martxoaren 27an berriro 
ere Donostlan izango dira bidailariak. Bldailari bakoitzak or- 

daindu beharrekoa, 8.000 pezeta izango da. Informazioa ge- 

hiago jaso edo izena eman nahi duzuenok honako helbide 

honetara jo dezakezue: Aitzarte mendizale elkartea, Duque 

de Mandas ibilbidea;

mendi ibilaldiak
□Aitzgorri: Beasaingo mendigoizaleek Mendikutera egin

go dute ibiialdia martxoaren 12an.

□Idiazabal: Lizarraga-San Donato bira egingo dute Idiaza- 

balgo mendigoizaleek martxoaren 12an 

□Tabira: Aste bukaera honetan Kandantxura egingo dute 

ibiialdia Durangoko mendigoizaleek. 6813432 tlf. 

□Juventus: Bilboko mendigoizale hauek. Cubada Gran

de-Castro Valnerara egingo dute ibiialdia martxoaren 12an. 

□Xabier: Urduña-Gibijo-lzarran, Orientazio ikastaro bat 

egingo dute Donostiako mendigoizale hauek martxoaren 
12an.

□Anaitasuna: Azkoitiako mendigoizaleek Gazumera egin

go dute ibiialdia martxoaren 12an.

□Alaìtz: Alkurrunzera egingo dute ibiialdia Tafallako men

digoizaleek martxoaren 12an.

□Murrukixo: Aretxabaletako mendigoizaleak eskiatzera ir- 
tengo dira martxoaren 12an. 799374 tlf.

□Lagunak: Lagunak mendi taldeko partaideek Gorbeara 
egingo dute ibiialdia martxoaren 12an.

□Euskalduna: Izpegi-Auza-Sorroxin-Errazu bira egingo du

te Andoaingo mendigoizaleek martxoaren 12an.

□Lagun Onak: Azpeitiako mendigoizaleek Aralarrera egin

go dute ibiialdia martxoaren 12an.

□Irungo mendizaleak: Mendiko eta Fondoko eskia egitera 

Iratira joango dira Irungo mendizaleak martxoaren 12an. 

□Edurtza: Zaballara egingo dute ibiialdia Gasteizko mendi

goizale hauek martxoaren I2an.

□Iratxo: Irurtzungo mendigoizaleek Mugiro-Areso bira 

egingo dute martxoaren 12an.



steko kronika

Bakea eta autodeterminazioa: lotuta. banaka. elkarren kontraMl

Aberri Eguna gainean dugula, berarekin bukatzen da 
ETAren tregoaren segurtasuna ere. Printzipio abertzaleen 
eztabaida eta erreiblndikazio urterokoa batetik eta horiek 
behar bezala ez garantizatzeagatik Euskadin dabilen bo- 
rroka armatuak erabaki duen tregoaren berplanteatze ur- 
jentea. Hegoaldeko marko politiko bateratua, Autodeterml- 
nazlo eskubidea eta Bakea, hirurak noia lotu, hiruretatik 
lehentasuna zeini eman.

Hauteskunde garaian gaudelarik, alderdiak bokea eta autodeterminazioaren 
kontzeptoen inguruan biraka dabiitza.

«Bakea orain eta betirako» izango d 
hilaren 18an Bilbon burutuko den 
nifestaldiak aurrekaldean eramangt 

duen kontsigna, eta egun hura hitarte 

ko kanpaina berotzen ahaleginduko é 

na, Ajuria-eneako hitzarmena slnati 

duten aiderdien garantiarekin. Egii! 

horietan bertan ekingo dio Herri Bata 
sunak, bakarka, AutodeterminazioareE 
aideko mugimenduari.

Treguaren bi irtenbideak
zaindu

Ajuria-enean ETAren eta honek 

drilgo gobernuarekin negoziatzeko I  

tuen asmoen kontra 1988ko urtarrileai 
akordioa sinatu zuten aiderdien inuíf 

mendu taktiko berri hau, ETAren trt 

guaren bukaerarekin eta Aberri Eguni 

rekin bateratsu egokitzen da gainers 

Aljerren treguaren bukaera eguná 

aurrera elkarrizketak segitu edo moztí 
ko direiako hipotesien aurrean, hietarí 

enbido jotzen dute Euskadiko partiá 
majoritarioek.

Aljerren Euskadi Ta Askatasunal 
fruituren bat negoziatzearen hipotesiaf 

Juan Mari Bandres EEkoak bere al̂  

pertsonala jarri zion joan den astea 

aurrean: «Aljerren negoziatzen 
bada, ni politikatik banoa. Zeren elí 

horrek esan nahiko luke azken 1 
ka urteotan politika demokratikoan arr 

tu garenok artaburu batzuk garela, piŝ 
tolek balio dutelako lorpen politikoeti' 

ra iristeko».

Tregua hausteko hipotesiari ere 
do jotzen diote Ajuria-eneako 

duek. Horretan presiorik handieî  
PSOEk egin du, Aberri Egunetik aiirrc 

ra Aljerreko mahaiak segiko dueip 
gurtatzeko. Arrazoinamenduari 

hitz heltzekotan, ETA tregua bukatzei 

borroka armatura bultza nahi dela pe 

tsa daiteke, beti berak baldintza nagu-' 
tzat ipini dueña —elkarrizketaren ß 

negoziaketaren izakera politikoa-í^ 

hin eta berriz ukatzen zaiolako; etaa)¡ 

berean, hurrengo ekintza armatuJ 

koste politikoa gehitu nahi zaio.



Garikotxearen alderdiak espazio politikorik erdiesteko iniziatibaren bat 
bultzatu beharko du; bitartean Ibarzabalen dim isioak erakutsi iegez, PNVk ez 
dio mesederik e^nen.

EAk Autodeterminazíoari 
heldu beharko______

Autodeterminazioaren aldeko kan- 

paina aspalditik askoren buruetan dabil 

Euskal Herrian. Partiduetatik kanpo, 

edo horiek bildu nahian, sortutako eki* 

taidi eta mugímendu bat baino gehiago 

ezagutu dugu. Herri Batasunak ekin dio 

udaberri honetan horren aldeko kan- 

paina zabal bati, eta piskanaka zabal- 

duz doazen berrien arabera asmo han- 

diz buruturiko kanpaina datorrela diru- 
di. Euskal Herriko zazpl herrialdeak ze-

harkatuko dituzten ibilaldiak izango di

ra behar bada aipagarrienak.
ETAk mahai gainean ipintzen duen 

alternatibaren harnean Autodetermina- 

zioa eta Nafarroa bezala Baskongadak 
barruak edukiko dituen egitura berria 

dira Madrildik begiratuta kontrako 

erreaziorik gogorrenak sortzen dituzte- 
nak. Fragak kontsentsu kónstituzionala- 

ri buruz esandakoak lekuko. Autodeter- 

minazio eskubidearen eskakizunean in- 

ziditu nahi du Herri Batasunak zuze- 

nean, herria mobilizatuz. Fentsatu be

harko da gainerako alderdiek hor ikusi

Jon Gangoiti aukeratu du PNVk Europako hautesfcundeetarako zerrenda-buru.

diotela isolamendutik atera eta gizarte- 

ko sail berriak bereganatzeko asmoa 
ere, eta kontsiderazio hori kontutan 

edukiko zuten «Bakea orain eta betira- 

ko» kanpaina diseinatzerakoan.

Eusko Alkartasunak ere Autodeter

minazioaren bandera beretzako nahi 
zuen hjndatu zenetik. PSOE-PNV koali- 

zioak Ajuria-eneako hitzarmenetik ku- 
deatzen duen partidu taldearekiko ha- 

rreman kontradiktorio horiek aide ba

tetik eta HB bestetik, autodetermina
zioaren kasoan zerbait egitera behartu- 

ta aurkituko da Garaikoetxearen alder- 

dia. Bere espazio politikoa finkatzeko 

ahaleginen artean inportantea da 
«Gaur-Express» egunkaria igande hone
tan martxan jartzearekin ematen duen 

urratsa.

________ PNVk EA________  
hari motzez lotu nahi

Jelkideen aldetik, berriz, Garaikoe- 

txeari arnasik hartzen ere ez uztea era- 

bakita daukate, eta argigarria suertatu 

da horretan Eugenio Ibarzabali jazota- 

koa. Bi nafartar, bi pentsamendu eta jo- 

kabide antagoniko eraman dituztenak, 

eta biak ere lehendakari autonomiko 

izan direnak... eztabaida mamitsua iza- 
nen zen, apartekoa. Esan beharrik ez 

dago ETBko zuzendaritzak erabiii duen 

erizpidea mantentzen bada, ezin izango 

déla sekula politikaz sei solaskide baino 

gutxiagoko eztabaidarik antolatu tele- 

bista horretan, eta hori zozokeria bat 
deia inozoenak ere badaki.

Ibarzabalek bere erabakian tinko se- 

gitzeko izan dituen motiboez eritzi ez- 

berdinak entzun dira, baina jelkideek 

EAri Europako hauteskundeak pasa bi

tartean ttantta bat ere ez diotela ameti- 

tuko nabarmendu da. Ez da harritzekoa 
giro horretan Cuerdaren jokabideak be

re partidu barruan haserre handiak sor- 

tzea. Haserreen eta espazio politiko di- 
íerentziatu bat eduki nahiaren gainetik, 

ordea, bestelako presiorik ez da falta. 

Eta Euskadiko indar ekonomikoena ez 

da ttikiena: EAk eta PNVk Gotzon Olar- 

teren kasoan aurrezki kutxetarako Gi- 
puzkoan lortu duten kontsentsua kasu.

PNVk, bitartean, Donostiako Victoria 
Eugenian eman dio jarraipena 2000. ur- 

teari begira jelkideek hasitako bideari, 

zeinaren aurreko urrats nabarmenena 

Bilboko Arriagan eman bait zen. Gan- 

goitiren izendapena Europarako, esze- 

nografiaren kutsu amerikanoa, fronte 

abertzalearen arbuiatzea eta PSOEreki- 
ko hitzarmenaren berrestea izan dai- 

tezke e^no tan  EAJko buruzagietatik 

heldu zaizkigun mezu nagusiak.

\I.



£2227
Itsas ertzetik datorrelarik bultzada

Iparraldeko abertzaleáudaletáo aulkietan eseri asmoz
Martxoak 12an, lehen itzuliz, eta 19an bigarrenez, Herri- 

Ico Etxeetako alkate eta kontseiiariak hautatu beharrean di
ra Lapurdi, Baxenafarroa eta Zuberoan. 83ko udal hautes- 
kundeetan laupabost zerrenda abertzaie aurkeztu bazen 
soilik, aurtengoan 20ren bat aurkeztuko dira. Iparraldeko 
abertzaletasunak udal politikaren magalean pausatzeko 
hautua egin eta ondorioz, eskuin edo ezker frantsesarekin 
batera ala bakarka joatearen apustu egitea ezagutu du.

Azken hiru urteotako hauteskundee- 

tan indar abertzaleak lehen itzulirako 
garrantzi handirik ez duela erakutsi ba- 

du, zenbait kasutan, bigarrenean sozia- 
lista eta eskuindarren arteko epaile bi- 

hurtu dela argi eta garbi utzi du. : 
hauxe izan da, hain zuzen ere, udal 

hauteskunde hauen berezitasun nagu- 

sienetakoa. Eskuina nahiz ezkerra, hau

teskunde garaiotan bederen, abertzale- 

tasunaren berpiztearen garrantziaz ja-

Í * . W " Í

xBaiona H iri Nagusu lema pean aurkeztuko da zerrenda abertzalea Baionan. 

Kantonamenduetako hauteskundeetan bezalaxe, Jakes Abeberrik Donostiako Iparraldean abertzale bozkatzeari 

beldurra galtzen a ri zaio.

betzen ari dira eta honen eskakizunak, 
neurri eta hizkuntz molde desberdinez, 

heurenganatu beharrean daude. Hala 

ere, ‘konturatze’ horrek ‘asimila- 

zio’aren arazoa lekarke, baina segu- 

ruen, politikaren eguneroko praktikak 

bide desberdinetatik bultzatuko ditu ba- 

tzu nahiz besteak. Abertzaleak ere ho

nezaz ohartu dira eta asteotan hainbat 

negoziaketa, hitzarmen, haserre eta 

kontraesan agerian azaldu zaie.

Maiz, bigarren itzulian 
abertzaleak epaile

Hauteskunde hauetan jazotzen ari 
dena fenomenotzat hartzen da Iparral

dean. Orain sei urte Baiona eta Urruña 
bezalako hirietan aurkeztu ziren aber

tzaleak, eta aurten, ordea, beste hama- 

zortziren batean ere bai. Gehienetan 

kostaldeko herrietan aurkezten diren 
arren beste bi herrialdeetan aurkezten 
direla ere aipagarria da.

Bozka hauetan zer-nolako hitzarmen 

eta batasun gertatu diren ulertu ahal 

izateko, hautaketa sistema uiertu behar 

da. Hegoaldean ez bezala, bi itzuliz 

izan ohi dira hauteskundeak eta 3.500 

tJiztanle goragoko herrietan zerrenda 

owtuak aurkez daitezke bakarrik; eta 

fetanle gutxiagokoetan zerrenda osatu 

Sabeak, hau da, biztanle batek zerren-

batetik kontseilari kopuru bat hauta 

dezake eta beste batetik beste kontsei
lari batzu.

Bi itzuli direnez, lehenengoan boz- 

ken %50a baino gehiago erdiesten due- 

nak Herriko Etxeko aulkien erdiak es- 
kuratu ohi ditu eta gainontzerakoak 

beste zerrendek lortu duten %aren ara- 

bera banatzen dira. Beraz, gehiengoa- 

ren eta proportzioaren arteko sistema 

da Estatu frantsesekoa. Inongo zerren- 
darik bozken %50ik erdiesten ez badu 

—eskuarki, Baiona, Miarritze, Angelu... 

hiri handiak alegia— bigarren itzuiia 

egin beharra dago eta honetan lehen 
itzulian bozken %10etik gora lortu du

tenek esku har dezakete soilik. Itzuli 
honetan bozken gehiengoa eskuratzen 

duenak aulkien erdia jasoko du eta bes
te erdia zerrenda bakoitzak eskuratu 
duen bozken %aren arabera banatuko 

da.

Eskuarki, zerrenda osoak aurkeztu 

behar diren herrietan, ezer guti egite- 

korik dute zerrenda abertzaleek baina, 
bistan da bigarren itzulian, abertzaleen 

bozkak %7-9aren inguruan dabiltzala- 

rik, zein nolako garrantzia duten ge

hiengoa aide batera ala bestera iraul- 

tzeko.

Zerrenda abertzaleak 
______ bizikl ugaritu______

Barnekaldean zentro-eskuinak aide 

batetik, eta PSF-k bestetik, Iparraldeko 

bozka dute polarizatu, udal hautetsi 

abertzalearen izpirik ia ez dakusagula-

rik. Lapurdin, berriz, Hendaia-Baiona 

ardatzak osatzen duen eremuan, aurre

ko hauteskundeetako abertzaleen arte

ko batasuna bere emaitzak loratzen ari 

da, eta ondorioz, zerrenda abertzale 

ugarien aurkezten duen gunea'dugu: 
Baiona (hemen zerrenda abertzalea 

‘Ortzadar’eko ekologistekin batera 

doa), Hiriburu, Angelu, Miarritze, Bidar- 

te, Donibane Lohitzun, Ziburu, Urruña, 

Hendaia. Bestalde, Senpere, Biriatu, 

Arrangoitze, Uztaritze, Beskoitze, Mu- 

gerre eta Itsasuk ere beren zerrenda 
abertzaleak aurkezten dituzte. Barne

kaldean, Baxenafarroan, Garazi eta 

Baigorrin aukezten dira, azken honetan 

EMAko abertzaleak bakar bakarrik aur

kezten direlarik, beste abertzale batzu 

eskuindar kristauekin agertzen diren 

heinean. Zuberoko hiriburuan azken 
orduan erdietsi zuten abertzaleek ze

rrenda osatzea, eta Barkoxen bi aber

tzale aurkezten dira. Ortzaizen ere he- 

rritarrek zerrenda abertzale bat burutu 

dute.

Zerrenda abertzaleen 
kezkak eta eskakizunak

Arestian aipatu bezala, hein handi 

batean, hauteskundeotako fenomenoa 

abertzaleen ideien normalizazioan da
tza.

Orohar hiru alorretan banatzen di

tuzte abertzaleek heuren programak: 

aide batetik, euskal kultura eta euskara-



ren alorrean, lehenaren hedapenean 

eta euskararen irakaskuntzan ipintzen 

dituzte indar gehienak, Herriko Etxeak 

euskaldundu eta Seaska indartu beha- 

rra dagoela azpimarratuz. Honetarako 
Udalen aurrekontuen % la  euskal kultu- 
raren zerbitzura ipintzea proposatzen 

dute, eta euskal folklorea —zentzu mes- 

pretxagarririk gabe— bultzatu behar 

dela, pilota partiduak, euskal dantza eta 

kanta jailadiak alegia. Bestetik, hau da, 
sozial mailan, diru-sarrera tipien dute- 

nei eta langabetuei programa bereziak 
eskaintzea proposatzen dute, Iparral- 

dean populazioaren %10-15a bitartera 

iristen bait da langabezia. Eta azkenik, 

ekonomia mailan, Herriko Etxeen inda- 

rrek tokiko ekimenak eta lanpostuak 
bultzatu beharko lituzketela adierazten 

dute, eta Hegoaldearekiko harreman 
komertzialak gehitu behar direla ere 

bal.
Turismoari dagokioenez, luxozko tu

rismo eta turistifikazioa gaitzesten dute.

da oztopo eta abertzale bozka egitea ez 

da hutsean sinestea.

Bide beretik doaz sozialistak nahiz 

eskuindarrak eta zentrokoak beren ze- 

rrendetan abertzaleak onartzerakoan: 
jadanik abertzale izatea ez da ‘terroris

ta’ izatea —nahiz batzu oraindik honela 

kontsideratu— eta abertzaleekin ere, 

beste edonorekin bezala udal politika 

bat negozia daiteke, hau da, euskal iku- 

rriñari, elebitasunari eta neurri bereko 

eskakizunei ez diete muzin egiten; gai- 

nera horretara behartzen dute aurreko 

hauteskundeetako emaitzek.

Eta guzti honi, ahal diren zerrenda 

gehienak zabaltzeko abertzaleen irrika 
eta —beraien hausnarketen arabera— 

beharra gehitzen badiogu, (honelaxe 

erabaki bait zuten EMAk, EBk eta EAk) 
politika hitzak bere zentzu errealen 
hartzen du: negoziaketa moeta guztiak 

balio du, garai bateko haserreak eta go- 

rrotoak ‘irentsi’ beharra daude, aberki- 

dea bertan behera utzi eta bestearekin

zialisten edo eskuindarren zerrendetan 

agertzea ez da zerrenda abertzaleak 
osatzeko orduan oztopo izan, Hendaia, 
Baiona, Baigorri kasu. Abertzaleek He

rriko Etxeetan ñola sartu eginahaletan 

kausitu dituzte heuren buruak eta Ipa

rraldeko politikarien indar eta keme- 

nek ildo honetatik joko dutela igertzen 

da. Norberak herrian egindako hainbaí 
urtetako lanak ez du inork kareletik bo

ta nahi.

Lehentxeago, zerrenda abertzaleen 
programetan, Hegoaldearekiko harre- 

manak sendotzea aipatu da, Iparraldea- 
ren kokapenaz ere ari direla begi bista- 
koa delarik. Europako Elkartea garatiiz 

eta Estatu espainiarra bertan murgilduz 
doan neurrian, Iparraldeko politkarlak 
Irungo eta Behobiako mugara begira- 

tzea ari dira. Abiadura Handiko Tre- 

nak, arantzelen desagerpenak... eia

orohar, euskal nortasunaren kontra da- 

goen guztia gaitzesten bait da, Hegoal- 

detik datorren euskal kutsuzko turis- 
moa, aitzitik, ez dakusate begi txarrez.

_______Abertzaleak_______ 
______ udal politlkan______

Orain arte ez bezala, abertzaleen ze
rrendetan agertzen diren hautetsi-gaiak 

giza talde desberdinetakoak direla esan 
daiteke; aide batetik, laborariak, irakas- 

leak, hintzionariak.. jende xehea neurri 

handi batean, agertzen dela zalantzarik 
ez dago, batez ere herri txiki guztietan, 

baina bestetik, oraingoan ekonomia 
munduan ere, kooperatibetan-eta, mur- 

gildurik dauden pertsonak zerrendatu 

dira. Abertzaleen ideiak eta abertzale- 
tasuna bera gizarte afrantsesatu horre- 

tan normalizatzen ari denaren adieraz- 

le garbia. Abertzalea abertzale agertze- 

ko ikara galtzen ari da, honez gero, ez

zerrendatzea zilegi da, haserrea, esku- 

pekoak, kontraesanak... gertatu beha- 
rrekoak dirá. Hortxe dago, Destradere- 

kin batera EMAren zuzendarietako bat 
den Alan Iriart Hiriburun; hortxe doaz 

Baigorrin, Euskal Batasuna eta Eusko 
Alkartasunako abertzaleak eskuinare- 

kin; hortxe doaz, Lasallette sozialistare- 
kin batera Hendaian, lau abertzaie; eta 

hortxe doa, Grenet Baionako alkate es- 
kuindarrarekin Seaskako sortzaileetari- 

koa den Argitxu Noblia. Eta herri tipie- 

tan, barnekaldekoetan batez ere, aber

tzale eta eskuindar nahiz ezkertiarren 

arteko zerrenda nahastuak guztiz nor- 

malak dirá.

Europari begira, 
HegoaldearI keinuka

Akordioak norekin lotu tokian tokiko 

talde abertzaleen erabakia izan da, eta 
zenbait kasutan, hainbat abertzale so-

moeta bereko neurriek Iparraldea eta 

Hegoaldearen arteko harreman ekono 
mikoak sortu eta bultzatzera aholka- 

tzen dute.

Behar honezaz alderdi estatalista 

guztiak ohartu dira eta abertzaleon be 
tiko batasunari inolaz ere amorerii 

eman gabe, beren programetan elka 

rren arteko harremanak sortuko ditiiz- 

ten ekimenak bultzatzea proposatzffl 
dute.

Bien bitartean, ezkertiar frantsesá 

demokrazia eza salatzen dute eskuinda' 

rrengan, Herriko Etxeetako bilkuretffl 
baino, batzordeetan txostenak aurkeztu: 

eta erabakiak hartu ohi dituztela salí] 

tuz. Eta eskuinak, orohar, abertzaleoi 

jende arriskutsua garela puztutzen du-
Hala bada, abertzaleek emandako 

urratsa ez da nolanahikoa eta gerors 
begira, erreferentzi pundu batee 

aurrean gaudela dirudi.

ÑLARRÁSfOí



tolombiar birekin, hango sistemaren xehetasunez eta bestez

fern zikinaren
azken estremoá 
arakatzen

20 bat lagun ibill berri dira Europan barrena Colombia- 
ko egoeraren azaltzen, hango «egitazko» — «ez sarri 
azaltzen den»—  errealitatearen ezagutarazten. Bi lagun  
hauentzat, Jesus Aníbal Juarez eta Victor Jacaranljoy- 
rentzat, ez gerrlla, ez narkotrafikoa dira Colombiako be- 
netako, oinarriko problemak. Herrlaren miseriarentzako 
aterabide globallk ez du gobernuak eskaintzen, hortxe 
dago koska. Demokrazia eredu baten Irudia saidu nah! 
diguten informazlo sare penetragaitzak urratu nahian 
dablltza.

hilabeteetan sarraskiari gustoa hartu diote m ilitarrek.

Batzorde internazionalista desberdi- 

nen, Asitapena eta Nazioarteko Komi* 

teen eskutik iieidu dira bi lagunok Eus- 
kadira ere. Jesus Aníbal Juarez Unión 

Patrióticakoa da bata, eta Victor Jaca- 
ranijoy ONlCekoa bestea, esan nahi 

baita, indigenen koordinakundekoa.
Utz dezagun lehenbizikoak, oso gra- 

fikoki —modu errazean gu, Estatu har- 

taz ideia handirik ez dukegunontzat—, 

panorama geopolitiko orokor bat pinta 

diezagun. «Kostaldean badugu sarritan 

ignoratzen den populazio beltz bat, in- 
digenena, bertakoena baino handixea- 
gokoa, goitik behera estatua erdibituz 

Andeetako mendikatea, eta bertan, me

seta batean, Bogota dugu, 5 m ilioi lagu- 

nekin, denetara 28 bat m ilioi izanki, eta 

hala hiriburuan ñola gainerako hirie- 

tan zuentzat imajinagaitz daitekeen 

klase bereizketa bat, berealdiko pala- 

zioak aide hatera, goikaldean kapita- 

lean, beherago klase ertainentzako 

auzoak, eta sekulako auzotzarrak in
guru guztian, aldebateko pobrezian; 

dagozkion kalkuloak eginda, esatea ba

dugu hango langileetarik %50ak he- 

mengo 25 m ila pezeten ekibalentea ko- 
bratzen dutela».

Indio piztien ehiza
Indigenak —berek beren buruari hó

rrela deituak— gutxi dira, konparatibo- 

ki: 450.000 gutxi gora-behera. Oso tal

de desberdinetakoak eta beste gizatal- 

deekiko oso borroka maila bereziaz. 

«Somos poquitos —esaten digu Jacara- 
nijoyk—; ez dugu boterea hartzerik bi- 

latzen; ez dugu armarik, salbu eta Cau- 

cako talde bat, ‘Quintín Lame’ deitzen 

dena». Victor inga da, Andeetatik noiz- 

pait berezitako inken adar batetik dato

rren herria: 4.000 lagun, baina hizkun- 

tzari beste komunitate askok —berek 

ez dute ‘nazio’ berba erabiltzen— baino 

fermukiago eutsi izan diona, zeren eta 

beren artean esposatu ohi bait dira, na- 

hiz haietarik anitx Bogotan bertan bizi 
den.

Historia bereziki gogorra, indigene- 

na. Orain <lela gutxi arte Amazoniako 
‘esploradoreak’ hara joan eta aise eki- 

ten zioten indioen ehlzari, eta inoiz mo- 

tibu hargatik tribunaletara eraman zi- 

tuztelarík inozentki defenditzen ziren, 

«ez genekien-eta indioen hiitzea delitoa 

zenikan». Batzuk hemendik, beste ba*



Beren turren eta ohituren errespetoa galdegiten dute Colombiako indigenek.

tzuk handik, batzen hasi ziren noiz edo 

noiz indiarrak, eta erakunde tikiak uga

ritu ziren, harik eta ONIC sortu zuten 

arte.
1982ko kongresuan ONlCek bere 

erreibindikapenak zehaztu zituen: auto
nomia, lurren jabegoa (1700etan Espai- 

niak tituluak eman zizkien, baina prak

tikan ez dituzte kolonoek errespetatu 

behin ere), lur haietako urrea eta ura- 

nioaren gaineko kontrola. lur lanetara- 

ko kreditoak (lurrik txarrenak dituzte, 
noski), elebidun hezkuntza, medizina 

indigenaren ezagupena {«pertsekuzio 

eta asasinatzeak izan dira gure medi- 

kuen kontra, hargatik guk ez dugu 

inoiz ‘la medicina de los doctores’ uka- 

tm).

ONlCek bultzatzen duen beste puntu 
bat Colombiako gainerako zapaldueki- 

ko, nekazari, obreroekiko elkartasuna 
da, eta azkenik soldaduskarik egin be
har ez izatea galdegiten dute; «soldadu 

doazelarik gure gizonek bizioak ¡kos

ten dituzte, gaitz arrotzak harrapatzen 

dituzte, ez dute gero gure komunitateak

diren bezala errespetatzen...» Eta azken 

horretan akordio batzutara iritsi dirá 

ejertzitoarekin, eta bai gerriiarekin ere, 

gerrilara ere «joan nahi duen gaztea, 

dihoala» da beren jarrera, alabaina joan 
badoaz eta, hortaz, ejertzitoak aurpegi- 

ratzen die: mola, bazoazte gerriiarekin 

eta ez diozue patriari zerbitzerik nahi!» 

Gorabeherak...
Victor Jacaranijoyri egiten diogun 

beste galdera bat Indioamerikako beste 

indioekiko harremanei dagokie. «Bai, 
beharra badugu —diosku—, baina Co

lombian nahiko atzeratuta gaude, ez 
dugu beste batzuren indarrik, eta hale- 

re Amazoniako ekintza batzutarako 

bildu izan gara, eta 1992rako ere ari 

gara poliki poliki». Urriaren 12ari begi- 
ra «autodeskubrimentuaren kanpaina» 

bat eragiten ari direla esaten digu.

Boto sal-erosketan
Beren herrietan nagusikiak botoak 

erosten nola dabiltzan kontatzen digu 

Victorrek; baina, horretaz, Jesus Aniba- 

li pasatzen diogu hitza, berak ederki

Gerrilari koadrila bat, orain urte Imb

deskribitzen bait du noia izaten izaten 

den prozesua. «Esate baterako, dem 
gun Sahagun-a iritsi dela liberalen c(t 

poa, eta hark egiten du bertako aginia- 
riren batzuri botoak erosi, konparam

2.000 pezeten ekiabalentean erosi í» 

toa, eta aseguratzen ditu m ila eta 005/e 

hun boto edo direnak direla, gero ap  
tari horiek egiten dute jendea ‘komeî  

tzitu' liberalei botoa eman diezaioten. 
eta trukean liderraren irudiarekiko 

misetak banatzen dituzte eta ‘que i 
el Partido Liberal'!» Hori dute hangode- 

mokrazia. Eta halaz ere bataz beste |» 

pulazioaren %40ak bakarrik ematenA 

botoa, eta Bogotan egin ziren azkenek« 

udal mailakoetan %12ak!

Colombiako telebisioan hamar 
ciario' daude, host dira liberaienak ela 

beste bostak kontserbadoreenak. 

paratu eta beraiek gozatu. «Adibida 

noticiario bat Alvaro Gomez Hurté 

kontserbadorearena da, eta hären sei« 

Mauriciok administratzen du, eta i 

bera, aita-semeen arteko akordio 
beste denetan errepikatzen da». 

gaineratiko komunikabideetan: ‘El es 

pectador' egunkaria eta Radio Caraco 

etsenplu, liberaienak dira, hör nekeia 

nen zaio esku sartzea beste inori.
ONlCekoek, beren maila ezin apalJ 

goan, aldizkari bat kaleratzen 
‘Unidad indígena, baina bi hiiabeteta 
behin baino ezin dute atera; erdai»'*

gainera, eta indio ahalegintsuak ez 

iristen misiolariek erizpide arrotz f 

etnozidez egin izan dituzten aifabetaG 

lana egitera. Alfabeto batasun berri»



í&n; ez zuten badaezpada arm arik bazterreratu.

_n gura dute ONlCeko partaideek, 
baina gobernuak ez die hori erraz ame- 

(itzen, beren aldetikako beste edozein 
aiternatiba ametitzen ez duen gisa. era- 

kundetutako indioak «komunistak, hijos 
áel demonio» direlako aitzakian —eta 

inidi hori, erlijiosoen bitartez maizenik, 

iíidioen buruetan sartzera iristen ornen 
dira askotan.

Pájaros a sueldo

Liberalak eta kontserbadoreak ma
no-mano aritu ziren urte luze haiek eta 

§ero, lehengo gobernuarekin, Betancu- 

frekin, su-etena negoziatu zen, eta ar- 

mak utzitako batzuek, herriko beste 

sektore batzurekin batean, UP erakun- 

h  antolatu zuten. Legalidadean ari- 
l̂ ea ez zitzaien ordea bromako suerta- 

ta UPko lagunei: paramihtarren ekin- 
tzak («pájaros a sueldo» deitzen die Ja- 

®anijoyk) orduan hasi ziren eta egun- 

(Isino iraun. Baina ejertzitoaren parte 
l>2rtze zuzena gogoratzen du: aide ba

lara azken 40 urtetako 30 salbues- 
Psn-estatuak (azkenekoa, 85ean eza- 

jtía, egundainokoa), bonbaztaketak, 

wkainaren aitzakiaz beren lurren fumi- 

?3tzeak eta ondorengo ekologiaren 

Mamenak... Banan baña hiltzen zi- 
'•̂ ten, eta dituzte jendeak, baina azken 

•¡enboretan sarraski masiboak ari omen 

inplantatzen. Hogei lagun hemen, 
^te berrogei han (Segovian arestian 

®8'na)... 1988an 4.000 lagun hil dituzte 

“Po horretara, eta 3.500 desagertu dira, 
“‘dioei dagoklenez, Caucan, Cordoban, 

eta Amazonasen Izan dira hon-

darraldiko sarraskiak; azken horretan 8 

indigena akabatu zituzten matxetazo- 
ka. Gobernuak berak 157 talde parami- 

litar ezagutzen ditu, eta beroien lau en- 
trenaleku.

Gerrllak ez ditu horratik armarik la- 

gatu —lagako zituenik inoiz ez zuen 

esan. FARC (indartsuena, 40 frontere- 

kin herrialde desberdinetan), ELN («fo- 
kista», «Che gisako», Jesusen esanez), 

M-19 (hiritarragoa. palazio presidentzia- 
leko asaltoa eta gero ahulduxea agi de- 

nez) eta EPL (maozalea) Simon Bolivar 

koordinakundean bildu dira eta ez dira- 

teke amoremateko ustetan. Horiena 

baino, UPren geroa dakusa Jesusek zai- 

lago. «£z dui optimista izan nahi horre- 
taz: koadroak garbitzen ari zaizkigu 

eta neke dugu bidea«. Martxoaren 9. 

honetarako nazio mailako protesta za- 
bal bat deitu dute.

Dezisioarekln bat, beldurra nabari 

zale gure bi lagunei. Jesus Anibalek 

dioskunez, «sei alditan etorri zaizkit bi- 
la [akabatzeko alegial, eta lau eskolta- 
rekin ibiltzen naiz beti, eta neroni ere 

armatua ibiltzen naiz eta bi-hiru hilabe- 

tez behin bizitokiz aldatu behar izaten 
dut».

Beste era batez, Victor Jacaranijoyk 

ere azaldu digu bere kezka; Europako 
itzull honetatik bueltan bai baitakite be

ren buruak zalantzanago daudela, eta 

guri despedida egiterakoan, <*espero dut 
berriz elkar ikusiko dugula», esaten di
gu, doinu esanguratsuaz.

PABLO SASTRE

Jugoslauiako federazioan

Albaniarrekin

A
nimoak behin ere baino beroago 

daude Jugoslavian. Beti gisa, 

berri on gutxi daukagu, kasu 

honetan serbiarren nahi eta 

ekintzei buruzko informazioa 
badugu zernahi, aldiz albaniarrak zer 

ari diren, zer gura duten, ez dakigu 
zehazki: gutienik daukatenari eutsi, 

eta dirudienez orain errepublika 

federatu direnen mailako autonomia 

ere desio dute. Hori dute desio, jakin 
dezakegunez. Baina serbiarrei kasu 
eginez gero, albaniarrak «Estatuaren 

kontrako altxamendu armatua» ari 

dira bilatzen. Aitzaki tankerako 

horrekinAzim Vlasi eskualdeko 

komunisten buruzagi-ohia atxilotu 
dute, eta tankeak kaleratu, eta abioiak 

aireratu dituzte. 8 la  gogoan 

beharbada, Pristinako kaleak desertu 
dira. Serbiarren protestek (estatuaren 

populazioaren erdia baino gutxiago, 

ez dezagun ahantz) badute eraginik, 

batipat armadan, agi denetik. 
Federazioa eta guzti. han ere 

badagoke zentroa. Sloveniar eta 
gaineratikoak, bai kroaziarrak ere. 

bazterreko dirateke. Albaniar 
meatzari grebalariek ere izan dute 

eraginik, beren ekintzengatik dimititu 

bide dute «serbiarren txontxogilo» 

omen ziren beren etniako eskualdeko 
hiru buruzagik. Eta horrekin 

Misolevicek lideratutako masa 
serbiarrak sutan jarri dira, buruak 

eskatu dituzte. Baina parean, 

kosouotar gehienak ezezik 

(populazioaren %90a albaniarra da), 

sloueniarrak ere badituzte, argi eta 
garbiro, eta buruzagi komunisten 

beren arteko konponezinak buelta 
zaila dauka oso. Albaniarren 

sentimentuez deus gutxi dakigu. beraz 

baina —inoiz biolentki 

erreakzionatzekotan ere. ikusteko 

duguna— defentsiban egotea da 

probableena, zeren eta zentralisten 
oldarra gehiegizkoa dirudi: gutxiengo 

izanik. eta hil-ala-biziko arriskuan ez 
egonik hain zuzen, beren 

hizkuntzaren nagusigoa galdegiten 

dute, eta «Kosouo da eta izanen da 

gurea» dute manifestazioetan 

oihukatzen. Zein eskubidez? Badirudi 
hemengo perspektibatik begiratuta 

kasu honetan garbi oosizionatzea 
badugula, kosouotar gehienen aide 

jakina.

Fanxin



om unikabideak

Felix Nuñez-ekin, aldizkariaren haraargarren 
urteurrenaz mintzo

“Herria 2000 Eliza” aldikaria etenik gabe jarraitzeko prest
Herria 2000 Eliza aldizkariak hamar arte eta ehan ale 

bete ditu, kristaatasun aurrerakoi baten ikuspegitik gure 
herriko gaiak jorratzen. Oinarriko Kristau Komunitateen 
dinamikatik sortala, informazio-aldizkari izatetik basita 
Euskal Herriko gai politiko eta sozial nagasietan errefle- 
xioa bultzatu duen aldizkaria izan da, eta dirudienez 
aurrera jarraitzeko prest dagoena. Guzti hau hobeto eza- 
gutzeko solasaldi bat eduki dugu Felix Nuñez-ekin.

Une honetan aldizkaria egiten kola- 

boratzen duten pertsonak ehun inguru 

badira ere, ardura gehien daramatenen 

artean jarraipen eta administrazio lana 

egiten duena dugu Felix Nuñez, jaio- 
tzaz Palenciarra, berak dioskunez mo- 

mentuz besteak baino libreago aurki- 
tzen delako.

Aldizkariaren ideiaren serrerà Portu- 

galete inguruan izan bazen ere, une ho

netan lau herrialdeetan zabaldurik dau- 

de Herria 2 0 00  Eliza egiten dutenak. 

«la hilero blitzen gara lau herrialdeeta- 
ko jendea aldizkariaren nondik nora- 

koak pentsatzeko. Ez daukagu egitura 
ekonomiko eta administratiborik hórre

la esateko, parte hartzen duen jende 

guztia, bai idazten dutenak eta bai ma- 

keta eta horrelako lana egiten dutenak, 
ezer kobratu gabe dabil».

Herriaren eliza baten atzetìk
Eliza ofizialarekiko kritiko sentitzen 

dira, herri-eliza baten ikuspegitik. «Gu
re aldizkaria sentimentu erlijioso sakon

batetik abiatzen da. Fedearen dimen- 

tsio askatzailea azpimarratzen dugu. 

Ikuspegi honetatik fedearen dimentsio 

publikoa aldarrikatu nahi dugu, eliza 

barruan ere demokratizazioa eta più- 

raltasuna defendatuz».

«Askapen Teologia entzutean beli 
Amerika eta Afrikakoa datorkigu gogo- 

ra baina Teologia hori herri zapaldu 
bakoitzean egin behar da. Hórrela gure 

ideia hori da, Euskal Herrirako Aska

pen Teologia eginez joatea. Historikoki 

zapalkuntzak jasaten ari den herria du
gu gurea. Kristauaren bizipena hor ko- 

katu behar da, askapeneko burruka ho
rretan. Burruka hori zalantzarik gabe 

ebanjelioaren mezuari dagokiola uste 

dugu. Hórrela eguneroko praktika età 

ebanjelioaren mezua konfrontatuz As
kapen Teologia eraikiz joan uaitezke».

Nolanahi ere ez dituzte zentzu erlijio
so hutsa duten gaiak jorratzen, beste 

erreflexio batzutara ere zabaltzen dira. 

Gai hauek erabiltzerakoan beren jarre

ra zabala azpimarratu nahi dute, aldiz

kariak daraman norabidea ezkutatu ga-

HAOJUd LOS CMnELUMÌES PRISKMES

•<»ICSNMLAreNA K  PWVAaCW DE L̂ ITAD 
•CSmCA PEWU.
• itsnowfrz«« età poemak

Ehun ale argitaratu  

dituzte ham ar urtetan.

be: <iEz dugu inor baztertu nahi 
karian parte har dezan. Jende askoifi 

gana jo  izan dugu. Hala ere, batzak i 

digute erantzuten eta gero enkuadriii 

egiten gaituzte. Urteurrena dela 
adibidez, mota guztietako jendearit 
tunak bidali dizkiogu, aldizkariaril 

ruzko eritzia eta jarrera eskatuz etoi 

kok ez dute erantzun».

Elizako agintariekiko harreman 

galdetzean, aldizkari bezala ezer fin 

rik ez dutela adierazi digu. «Ez daiî



Talde bezala norabide abertzalean kokatzen direla adierazi digu Felix 
Nuñezek.

gu erlaziorik, ez frikziozkorik ez beste- 
lakorik, aldizkari bezala. Egia esanda, 

eliza eramateko era asko ez zaizkigu 

flsto gustatzen, uste dugu inposaketa 

^hiegi eta oinarrien partehartze gu- 

Ixiegi dagoela. Hori da egiten dugun 

kritika. Ez dugu eliza paraleloa izan 
nahi, elizakotzat dauzkagu gure bu- 

mk. baina kritikoak izateko eskubidea 
éügu».

Talde bezala norabide abertzalean 

kokatzen direla adierazi digu Felix Nu- 

iiez-ek, herri honetan ematen ari diren 

tiorroka askatzaileekin bat sentitzen di* 
relako. <(Ez gaude partidu baten ildoan,

u Eguneroko

Praktika eta 

^banjelioaren m ezua  

^onfrontatuz 

^skapen Teologia 

^mikiz joan  

m i t e z k e ^  ^

nahiz eta askotan eritzi berekoak izan. 

Kristauak gara, eta herriaren borrokan 
gaude, ildo abertzale batetan».

Harpidetzak eta elkarlana
Aldizkariak harpidedunen bidez fun- 

tzionatzen du. Une honetan bi mila har- 

pidedun inguru ditu eta gehiagora jo* 
tzeko asmoa. Aldizkaria hiru esparru 

ezbedinetan zabaltzen da; batetik, ge

hiengoa noski, lau herrialdeetako har- 
pidedungoa, bestetik estatu osoan za

baltzen dena eta azkenik munduan ze

har (gehienbat misio herrietan) dituzten 

harpidedunak.

Lan dena, kobratu gabe eta elkarla- 
naren bidez egiten da, berez aldizkaria 
defizitarioa bait da. Duela denbora gu- 

txi arazoak izan zituzten jarraitzeko, 

batez ere ekonomia aldetik eta jendea- 

ren disponibilitate aldetik. ^Urtetan la- 
nean aritu den taldean, denborarekin 
baldintzak aldatu egiten dira, jendea 

beste gauzetan oso sartuta dago beste 

lekuetan eta batzuk dedikazioa gutxitu 

beharrean aurkitzen dira».

«Une batetan jende dedikatu gehiago 

behar genuen, orain hobeto gaude. Al
dizkaria buka zitekeenaren hotsak za- 

baldu zirenean jendeak animatu egin 

gintuen eta jarraitu egin dugu. Etorki- 

zunean jarraitzeko prest gaude, behar 

duguna da jendea ez dadila lanean ne- 

katu. Ea beste hamar urte egiten ditu- 

gun. Azken finean beste-ezer baino ge-

Hamar urte, ehun ale
Herria 2000 Eliza aldizkariaren 

ideia 1976-77 inguruan sortu zen. 

portugalete inguruko Oinarriko Kris- 

tau Komunitateen baitan. Eliza he* 

rrikoi baten dinamikan hutsune bal 

betetzeko beharra ikusi zen eta hor- 

tik etorri zen bere izena ere, 2000, 
urte sinbolikorantz herriaren eliza 

lirtzeko asmotik sortua.
Urtebete beranduago hasten du 

aldizkariak bere bizitza. Hasieran in
formazio mailan zentratzen da. Ko

munitateen dinamika-jarraituz. eliza 

mailako informazioaz, gai sozial eta 
politikoak ere orokorrean rkutuz. 

Piskanaka, analitikoagoa bihurtzen 

da, erreflexiboagoa, gaietan zeha- 
tzagoa, eta azken aldera gai mono- 
grafikoetara jo du, Azken gai mono- 

grafikoen zerrendak erakusten du 

aldizkariaren ildoa: «Biolentzia, pa- 

kea, negoziazioa», «Langile mugi- 

menduaren 20 urte», «Gazteria». 

«Jainkoaren herria, herriaren Jain- 
koa», «Gartzelak» eta «Autodetermi
nazioa»,

Hala ere. aldizkari bat baino ge

hiago kolektibo bat da Herria 2000 

Eliza, Hamar urte hauetan, liburuak 

editata eta kanpainak. forumak eta 

kongresuak antolatu ditu. Lan eta 
ekimen guzti honen lekuko diiugu 

«Negociar» eta «Euskadi. la paz es 

posible» liburuak, «Carta a los pue
blos y naciones del mundo» bilketa 

eta beste hainbat kanpaina. Aurrera 

ere ildo honetatik jarraitzeko asmoa 

daukate, emakumearen gaia, utopia, 

arlo ekonomikoa eta iparraldea az- 
tertuz.

hiago zerbitzu bat da egiten ari gare- 
na».

Kritika batzu egin izan dizkiete, goi 

mailako hizkuntza erabiltzean Oinarriz- 

ko Komunitateetara eta jende arrunta* 

rengana iristea zaila dela planteatuz. 

«Idazten duen jendearekin jokatu behar 

dugu, ez da bakarrik erreza izatea. .\o- 

lanahi ere inor ez da jaiotzen jakitun. 
eta piskanaka piskanaka joaten da gau- 

za zailagoak ulertzen. Beharbada as- 

tun somarra gerta d-iiteke batzuentzat. 
baina gure egituraren arozoa ere bada 

hori, dena kolaborazioen bidez egiten 

bait dugu».

J.SARASUA



nibertsitatea

Eritzi desberdinak
Delcak emateko erizpideei buruz

Beka politika auzitan
Oraintsu bukatu zaie awrtengo ikasturterako beka eska- 

tu duten ikasleei errekurtsoak aurkezteko garaia. Diruta- 
guntza ukatu zaiela edo behar adinakoa izan ez dela eta, 
askotxo dira f<Negociado de Becas» delakotik pasatzen di
re« ikasleak. Gu Leioako JUnibertsitai Kanpusean izan ga
ra, bertaratu diren ikasle sufrituek kontatzen dutena jaso- 
tzeko asmoz. Ilada haundiak lehiatìlen aurrean eta jendea 
egon ezinikf inor gutxi agertu zaigu gaur egungo beka poli- 
tikarekin ados.

Aurten beka politika zabaldu egin da 

eta ìnoiz baino jende gehiagok jaso 

ahai izan du ikasteko dirulaguntza. Ha
la ere, bekak ematerakoan erizpide ez- 
berdinak hartzen dira kontutan eta nor- 

berak bere eritzia du baloratu behar de- 

naren inguruan; espediente akademi- 

koa dela, egoera ekonomikoa dela, era 

guztietako eritziak hartu ditugu ikas- 

leen ahotatik. Jesus Sagazti bedelare- 

kin hitzegin dugu eta zera kontatu digu

Ilada handiak lehiatila aurrean



Fatima Soroabarrena: «Guztiok 
laguntza bat jaso  beharko genuke»

egun hauetako giroaz, «Hemen jende 

Qsko dabil, iziigarri. Hainbeste jendere- 
kin enfrentamendurik ere izaten da, 

jendeak ilada errespetatzen ez duela 

età; baina ezer gutxi. Hau nórmala da, 

ze jendea arduratuta ibiltzen ohi da 
bertan».

Fatima Soroabarrena biologia ikas- 
lea da. eta bekaduna bada ere, matriku- 

la baino ez diote ordaindu. Gipuzkoa- 
koa izanik eta Leioan ikasiz, honek ez 

dio gehiegi konpentsatzen. «Beste diru- 

¡Qguntzarik ez didate eman, selektibita- 

teko nota baxua omen dudalako. Beka 

sistema hau ez zait balere zuzena irudi- 
Izen; guztiok laguntzaren bai jaso be

harko genuke, gutxienez kurtso-erdia 

konpentsalzeko. Gainera, ez za il zilegi 

iruditzen nota onak ez izateagaitik be- 

io ukalzea; ze nire kasuan, selektibila- 

lea posa dui eta orain ikasten nagoe- 

m, gastu konkretuak diluì; ez za il on-
io iruditzen guztia gurasoen lepotik 
egin beharra. Ikasleagalik niri dirua 

mon beharko lidakel&>.

Beste batek dionez, Idoia Arrizaba* 

lagak, biologia ikasleak, beka ukatu 

diote aurreko urtean ikasketik egin ez 

zuelako. «laz ezin izan nuen matrikula- 

iii neuk nahi nuen karreran. Nik beka 
esliarian ez nuen azaldu zergailik ez 

iiue/i ikasketarik egin ... Papeleo eta 

Vuelta larregi eman behar da beka es- 

âtzeko. Handik bidaltzen zailuzte ho- 

hemendik hara, edozein lenlelkeria- 

loilik Azkenerako jendea nazkatu egi- 
fén da».

Beka ukatzean askotan ematen den 

sitzakia datu ekonomikoak behar beza- 

^zehaztu ez direla izan ohi da. Juan 

Manuel Cid Injeniaritza ikasleari hori-

gertatu zàìo.^Informazio edo koordi- 
Q̂zio falla dago, ze nire fakultateko 

‘<lo2kariizan papelak behar bezala 
<kudela esan izan didate; baina gero 

ukatu didale eta errekurrilu egin 

izan dui. Bèstalde, nire uslez be- 

k  behar duenari baino merezi duenari 

behar lilzaioke. Ez za il zilegi iru- 

“teen nahiko’ duenari beka emalea

eta ‘bikain ’ duena bekarik gabe uztea».

Jon  Rojas Biologia Ikasleari ere 

arrazoi berdinagatik ukatu diote beka, 

baina ez da aurrekoaren eritzi berdine- 

koa. «Nik, eskatutako agiri guztiak aur- 
kezlu ditut, baina diru sarrerak justifi- 

kalzea eskatzen didate; nire kasua na
hiko berezia da, ze aita aspaldidanik 

langabezian dui eia ez dut diru sarrera- 

rik, familiaren laguntza ezik. Halere be

hin eia berriz diole papel batzu aurkez
tu behar diludala, nik horrelakorik ez 

daukadan arren. Nik garbi ikusi ahal 
izan dut beka sistema hau ez dela zuze

na, ze diru askolxo duen jendea ikusi 

dui dirulagunlza haundiak jasotzen; 

eta gainera hain lolsa gulxi dule, ze ke- 

xatu egiten direla espero baino diru gu- 
Ixiago jaso dutelako. Lolsagarria. Nor- 
beraren egoera ekonomikoak erabaki- 

korra izan behar du beka jasotzera- 
koan. Honbre, urterò nota Ixarrak ale- 

ralzen duenari gaur egun beka ematea 

ere ez, baina konfidantza tartelxoa ere 
izan behar day>.

Iñigo Odria:
«Erizpideak arbitrarioak dira»

Mlkel Pagóla kazetaritza ikasleare- 
na ere nahiko kasu adierazgarria da. 

«Nik arazo batzu ditut beka dela eia ze 

premia nahiko larria bait dui. Ikasten 

segitzekotan dirulagunlza ezinbeslekoa 
dut Izan ere, nire aita gaisorik dago eta 

ezingo du gehiago lanik egin. Inbalide- 
za eman diole eta jornala gulxitu, eta 

etxean ez dugu nahiko diru kurlso oso- 

ko gasluei aurre egileko. Urnielatik 

Leioara eguneroko bidaiak eta beste 
hainbat gaslu... Premia badudala garbi 
dago; baina aidanez daluren batzu fal

ta omen dira. Beka inpresoa idazkaria 

den izebak bete zidan, eta horretan da- 

bilen batek ere ezin badezake behar be- 

zela bete, pentsa zein konplikalua izan

go den; nik uste jende askok alzera egi
ten duela papeleoa dela eta. Nire ustez 

askoz ere sinplekiago egin behar lilza- 
teke. Bekak ematerakoan behar ekono

mikoak izan behar du nagusi. Datu 

akademikoak ere konlulan Jiar daitez

ke, baina ekidin behar da arazo ekono- 

mikoengalik inork ikasleari uztea».

Badira hala ere beka dexentea jaso 

arren kexu direnak ere; eta Iñigo 
Odriak esaten duenaren arabera, ez 
zaie arrazolrik falta. «Niri beka eman 

didale baina errekurrilu egin dut Izan 

ere, iaz 185 m ila pezela jaso nituen, 

aurten aldiz, nahiz eia status guztiak 

berdinak izan eta ekonomikoki egoera 

berdinean aurkilu, erresidenlzia ere to- 
ki berdinean izanda, azken finean, 
egoera berdin-berdinean aurkilu arren, 

aurten 110 m ilara jeitsi didale. IPC-aren 

igoera konlulan harluz eia aurten beka 

poliiika zabalagoa eman dela konlulan 

harluz, garbi dago 195 m ilalik gorako 
beka jaso beharko nukeela. Dena den 
nik errekurlsoa aurkeztu dui, diru ge

hiago jaso behar nukeela iruditzen bait 
zait; eia behar dui, noski. Nire kasuan 

ikuslen da beka mundu honetan ez de

la lojika erabiltzen, gauza batzu konlu

lan hartzen dira òa/na subjelibilalez 
eta lan ordulegi batekin jokatzen dute; 

jendea nazkatzen denean gauzak ez di
ra zuzenean hartzen. Adar jotze hulsa 
da, eia gauza batzu konlulan hartzen 

dira nahiz eia gero ukatu; gauza asko 

azpitik pasatzen da eia beste asko gai- 

nelik. Erizpideak arbitrarioak dira eia 

denok ezagutzen ditugu kasuak, tipo 

batek beka jaso eia leherlu egiten de
nean, teorian ez bail luke jaso behar, 

eia beste jende piloa dago egoera la- 

rrian, ikasteko diru beharrez eia beka

rik jaso gabe».

Hainbeste jende elkarrizketatu eta 
tartean kuriosoren bat ere tokatu behar 

zen. Horra zer kontatzen digun Iñaki 
Beloki kazetaritza ikasleak: «Nik ez dui 

bekarik eskatu ze ez zidatekeen eman- 
go, nire aitak dituen diru sarrerak dire- 

la eta. Nik ikas dezakel gurasoek lagun- 

tzen badidale, baina hórrela beraien 

menpe nago. Beslalde, nik arazo kon- 
kretua izan dut; nirekin dabilen neska 

haurdun gelditu da eia abortatu egingo 
du. Horretarako dirua behar dugu bai

na ezin diot gurasoei eskatu... Nik uste 
dui beka jaso beharko nukeela».

Egoera eta eritzi desberdinak ageriak 

dira. Badirudi egoera arraroak suerta- 
tzen direla eta praktikan ez dela zuzen 

jokatzen bekak emateko garaian. Beka 
kurtsoa aurrera jota kobratzen da, on- 
dorioz berehalako premia erreala due

nari ez dio hasera batetan erantzunik 

ematen. Diru arazoak direla eta, orain

dik ere badago jendea unibertsitaterako 

ateak ertsirik dituena. Badago zer alda- 

tzerik, beraz, beka mailan nahiz uniber- 
tsitate mailan.

XABIN  M AKAZAGA



konomia

Estatu espainoleko bankurik 
)Oteretsuena bilakatu da

BBV, handien 
artean erraldoi

Estatuko zazpi banku handietarik bik, ‘Bilbao^ eta V̂iz- 
vaya% bat egin zuten joan den urteko Urrian, Estatuko 
bankurik garrantzitsuenean bilakatuz. Fusioan, bankuak 
ez ezik makina bat entrepesa bere eskuetan dituen bi talde 
ñnantziari batu dira^ *Grupo BBV  ̂delakoa Estatuko talde 
ekonomiko eraginkorrenetarikoa izatera heldu delarik. 
122 mila milioi pezeta baino gehiago izan dira BBVk 
1988an atera dituen etekinak Bübon egin berri duten Ak- 
zionisten Batzorde Orokorrean aditzera eman dutenez.

lazko Urriaren lean bi banku hauen 

fusioa gauzatu zenean botera ekonomi

ko ikaragarriko erakunde erraldoia jaio 

zen, bere kontrolpean 120ren bat en
trepesa bützen dituen erakundea hain 

zuzen ere. ‘Grupo BBV’ren barruan 
dauden 120 horiez gain, sektore indus
trial anitzetan sartuak ditu BBVek bere 

eskuak, bere dirua eta eragina 1.100 

entrepesetaraino heltzen delarik.

Bankua baino gehiago
‘Banco Bilbao Vizcaya’ ez ezik beste 

27 banku bützen dira talde honetan, 
horien artean ‘Banca Catalana’, ‘Banco 

de Barcelona’, ‘Banco del Comercio’, 

‘Banco de Crédito y Ahorros’ eta beste 
banku ezagun batzuk daudelarik. 50en 

bat erakunde finantziari ere agertzen 

dira ‘Grupo BBV’ren zerrendan, baita

11 sozietate inmobiliario ere.
Energi sektorean BBV nagusi déla 

esan daiteke, elektra-indar arloan batez 

ere, Estatuko 3 entrepesa indartsuenen 

—‘Iberduero’, ‘Hidrola’ eta ‘Sevillana’— 
sortatzaile izan bait ziren BBV osatu

duten bi bankuak. Bestalde, ‘Petro- 

nor’en akzioen %21 zuen orain gutxi 
arte, azkenaldian negoziotan ibili de- 

la-eta petrolio entrepesa horretan duen 

partehartzeak gorabeherak izan dituen 

arren.
Aseguruen sektoreetan nahiz inmobi- 

liarietan duen eragina ere aparta da. 
‘Plus-Ultra’, ‘Corporación General Ase

guradora’ eta ‘Aurora Polar’ dira, bes

teak beste, lehenengo sektorean dituz

tenak. Bigarrenean, ‘Inmobiliaria Me

tro’, ‘Urbanizadora Metro’ eta ‘Vacesa’ 
beraienak dira, guztira eraikitako

500.000 m2 eta eraikigabeko 

120.000ren jabe direlarik; alokairutan 

bakarrik 3.000 milioi Irabazi dituzte.
Entrepesak eta entrepesak aipatuz 

orrialde osoak bete ditzakegu, baina 
aipatuez gain ‘Grupo Kas’, ‘Espasa Cal- 

pe’, ‘Savin’, ‘Balay’, ‘Autopista Vas

co-Aragonesa’ eta ‘General Química’ 

bezalako entrepesa handi eta errenta- 

garriak kasik osorik BBVen eskuetan 
daudela esate soilak erakunde honen 

pisua zelakoa den adierazten du.

Egoitza zentrala Bilbon dago baina a

Neguriko gizonak nagusi
Bere partehartzea ofizala eta publi

koa ez den beste zenbait lekutan ere 
sartua du eskua BBV taldeak, k o m u i^  

kabideetan kasu. ‘Bilbao Editorial’ eia 

‘Sociedad Vascongada de Publicado 

nes’, ‘El Correo Español’ eta ‘El Diario 
Vasco’ egunkariak edltatzen dituzleii 

entrepesak hain zuzen, ez dira B 
partehartzen duen entrepesen zerrei> 

detan agertzen, baina Emilio de Ybarrí 

y  Churruca, BBVko Administrazio K ob- 

tseiluko presidenteordea, esate bateri 

‘Bilbao Editorial’eko kontseilari 
Francisco de Ybarra y  Lopez-DórigJ 
kontseilari da BBVn eta ‘Bilbao Edito 

rial’en; eta Luis María de Ybarra y  Z u lï 

ria, aldiz, BBVn bezala ‘Sociedad Vas 

congada de Publicaciones’en da 

tseilari. Nabaria da, beraz, BBVko i 

nek bi egunkari hauetan duten eragina



vbHen.

Komunikabide hauek joan den asteko 

Akzionisten Batzorde Orokorrari buruz 
hedatu zuten informaziori begiradatxo 

lat ematea nahikoa da hor Ínteres ba- 

Guk badaudela ohartzeko.
Baina bi entrepesa hauek ez dira BB- 

ko kontseilarien presentzia duten ba- 

itarrak, kontseilari bakoitza beste zen- 

Administrazio Kontseiluko partaide 
-presidente ere bai askotan— den 
jkustea harritzeko modukoa bait da.

I ere, BBV kontrolpean duten Negu- 

familia handiak —Ybarra, Dei- 

Lezama Leguizamon...— beste 
entrepesetan dituzte bere gizonak 

jontseilari gisa. Carlos Deiclaux Oraa, 

wnparazio baterako, BBVko kontseila* 
 ̂ez ezik beste host entrepesen presi- 

■lente da, eta Emilio Ybarra y Churru- 

BBVko presidente ordea, beste hiru 

entrepesetako kontseilari eta beste ba- 
presidente. Eta ez dira aparteko 

idibideak.

i r

120 tn ilio i jasoko du, aurten, adm inistrazio kontseiluko partaide bakoitzak.

r

Ziurtasunik ez
langileentzat

BBVren bidean oztoporik ez dela 

adierazi dute komunikabide batzuk, 
baina oztopoak badira, eta ez gutxi. 

Fusioaren ondorioz, esate batera, la- 

nerako behar dituen baino askoz ere 

langile gehiago bildu dira BBVn, eta 

arazo honi nolabait aurre egin be
harko dio entrepesak, errentabilita- 

tearen izenean beharrezkoa den lan

gile kopurua baino ez bait du onartu* 

ko bere bulegotan.
Ario honetan, UGT, CCOO eta 

FÍTC sindikatuek BBVko zuzendari- 

tzarekin ‘protokolo’ deitzen duten 
akordioa sinatu dute; bertan, lantal- 

deen egokitzea borondatezko bidee- 
tatik eramateko konpromezua hartu 

du entrepesak, sindikatuak pake so- 

ziaia mantenduko dutenaren hitza 

eman duteiarik. ELA —sindikatu na- 

gusia—, LAB eta CNTek ez dute 
akordioa izenpetu: <^protokoloak BB- 

Vri aurpegia garbitzeko baino ez 

duelako balio izan, imagen operazio 

bal besterik ez delako izan», sindika- 

tuon ordezkarien hitzetan.

Baina badirudi protokoloan izen- 
peturikoari errespetoa galtzen ari

zaiela: lehenengo bajak —1000 ingu
ru— inzentibatuak {borondatezkoak 

beraz) edo jubilazio aurreratuak izan 

diren arren, 1600 langile ebentual 

kalera joan dira —ez noski boronda- 

tez—, «orainarte kontratuak beti lu- 
zatu izan dizkieneam. Kaleratuak 

ebentualak baziren ere, honek akor

dioa apurtzen dute sindikatu guztien 
eritziz.

Entrepesak ez du, ordea, 2600 lan- 
gileren kaleratzearekin arazoa kon- 

pontzen, lantalde eszedentea askoz 

handiagoa baita. Arazo honen irten

bidea bere eskuetan duen Banco del 

Comercion topa dezake BBVk; bere 
asmoa Banco del Comercio indartu 

eta bertan BBVn soberan dauden 

langileak lanean jartzea da, fusio 

aurretik BB edo BVren sukurtsai zi
ren asko Banco del Comerciokoak 

bilakatuz. Lanpostuak ez dira, antza, 

galduko, baina ziurtasun gutxiagoko 

entrepesa batera joan beharko du 

langile askok, protokoloan aipatzen 

zen borondatezko bideari uko egi* 

nez.



i
Naguriko famUiak dira nagusi BBVko zuzendaritza postuetan.

120 milioi bakoitzak
Burutu berri den Akzionisten Batzor

de Orokorrean bere diru kontuak eman 

ditu argitara BBVk, fusio gauzatu zene

tik bost hile baino joan ez direnean le
hen ikaragarriak ziren etekinek gora 

egin dutela argi geratu delarik.

Bankuaren etekinak 78.000 milioitik 

gorakoak izan dira aurten, iaz bien ar

tean ateratakoa baino % 22a gehiago, 
baina ‘Grupo BBV’ren etekinak, jakina, 
bankuarenak baino altuagoak dira:
122.000 milioitik gora, 85.000 milioi ak

zionisten artean banatzeko —zergen 

ondoren—. Asistentzi primetan baka

rrik 2.724 milioi banatuko dituzte ba- 

tzordekideen artean.

Barne estatutuen arabera, Adminis

trazio Kontseiluko kideen artean eteki- 
nen %4a banatu behar da, S.OOOren be

raz: kontseilari bakoitzak 120 milioi in

guru eskuratuko du kontseilari izatea- 

gatik bakarrik (prima eta abarrez apar
te). Kontuan izan behar da, gainera, ia

kontseilari guztiak direla beste entrepe- 

saren bateko edo batzuetako kontseila

ri une berean. Badirudi krisiak ez ditue- 

la batzuk jotzen.
Etekinen banaketaren ondoren BB

Vk egiten duen balantzeak ere aho za- 
balik uzten du edonor: 5,164 bilioi pe- 

zetetako aktiboa geratzen zaio. Estatu

ko bankurik indartsuena da, bal akti- 

boen aldetik baita etekinenetik ere, eta 

Europa mailan, etekinei dagokionez be- 

deren, laugarrena da, eta munduko ha- 

mabigarrena.

Tentsioak eta borrokak
Guzti hau azterturik, ez da harritze

koa gertatzen, zenbait komunikabide- 

tan argitaratu den legez, BBVren fu- 
sioaren ondoren botereaz jabetzeko bo

rrokak eta tentsioak izatea. ‘Vizca- 
ya’koak eta ‘Bilbao’koak oraindik talde 

bereiziak bide dira, eta BBVren kontro- 

laz zem egingo den ikusteke dago. Jaki

na denez, bi dira BBVren egungo presi- 

dentekideak, Sanchez Asiain(BB) eta 

Toledo(BV), eta, fasioaren protokoloan

izenpeturikoaren arabera, lau urte 

rru, 1992an, presidente bakarra aukeri 

tuko da. Toledo izan daiteke hurrenj 

presidentea, S.Asiain jubilazio adln« 

egongo baita ordurako.
Argitu gabe geratu diren hainb 

gauza gertatu da BBVren zuzenda 

tzan. Urgoiti kontseilari delegatua. 

te batera, Toledok bota egin bide 
600 milioien ordainaz; kaleratze honi 

arrazoiak ez dira argitu oraindik. 
cisco Luzon, BVko zuzendari oro 

ohia, Banco Exterior-era pasatu da. 
yerek utzitako lekua hartzeko. 
Aurelio Recio —PSOEko gizon ezaj 

na— izendatu zuen Toledok honen I 

dez, BBkoekin ezertarako kontatu 

be, une honetan bi faldeen arteko 

tsioa gorengo puntura heldu zelar 

Inolako borrokarik ez dagoela 
BBV zuzendaritzatik, baita hauen 

resak defendatzen dituzten Diario 
co eta El Correo egunkarietatik 

baina bestelako eritziak entzuten 

BBV barruan.

I.MUR

Bizkaiko Langabetuen Koordinakundea noia hala erasotzeko agindua eman du Bizkaiko patronalgoak berriki. Hain zuzen ere, gero eta sendoago aurkitzen diren lanik gabekoen erakunde hauek hainbat eta hainbat mobilizazio burutu dute azken partean, eta antza, bereziki kezkaturik dabil ondorioz entrepresarien mundua, ofentsiba bat planteatzera iritsi delarik, Guzti honen berri izango duzue segidakoanzehatz-mehatz.
»Ze aldizkaritakoak zaretela dio- 

2üe?», galdetu digute kezkati elkarriz- 

ketarako zita egiterakoan... «Koordina- 

kundearen sendotzea egundoko aurre- 

^apausoa da langileen mogimenduari 

t>̂ sira, eta hau da azken batean patro- 
w/goa kezkatzen duena, eta urrats ho- 

ne/i gauzatzera bultzatu dueña», izan 

da adierazi diguten iehena ja Bilboko 

egoitzan bilduta geundela.
Argitu dezagun zein den urrats hori 

fita zertan den afera. ‘Impyme 2025’ 
iiTiajina entrepresak eginiko informe 

baten baliatuz Langabetuen Asanbla- 
<lak erasotzeko estrategia bat piantea- 

fzen du Bizkaiko patronalgoak, zeina 

den otsailean ‘iragazten’ den ko- 

raunikabideetara; bertan, prentsa mai* 

•ako kanpaina baten egin beharra azpi

marratzen da batetik, Bizkaiko Langa

betuen Koordinakundea desprestigia- 

tzea helburutzat hartuta, eta horrezaz 
gain, beste kanpaina zenbait antzema- 

ten dira, judizial mailakoa kasu, «gu kri- 

minalizatzeko asmotan beti ere —heldu 
dio hariari solaskideetako batek—. Ho

rra hor bestela gure aurka esaten dituz

tenak, ETA eta HBren estrategiaren ba
rruan kokatzen gaituztelarik besteak 

beste».

Mantenusariaren eskaera, denontzat 

lana, ordu extren aurkako borroka, ga- 

rraio publikoen dohaintasuna... izan di
ra orain bitartean han hemenka saka- 

banaturiko langabetuen asanbladek su 

eta gar defendatu izan dituzten zenbait 

puntu. Eta gaur zertan dira? Nola daude 

antolaturik? Ze politika defendatzen du-



te? Nola dakusate sindikatu eta parti- 

duen borroka? galderak bota ditugu 

mahai gainean gai honi bere osotasu

nean heltzekotan.

Koordinakundearen barruko trajea
«Az egunero biltzartzen gara egoitzan 

—diosku Bizkaiko Langabetuen Koordi- 

nakundeko partaideetariko batek—, eta 
bertan hartzen dira gure erabakiak 

oro». Esan digutenez, lOOO langabetu 

inguru biltzen ditu Koordinakundeak, 
funtzionamenduari dagokionean, komi- 

sioetan banatzen dituztelarik sailez sail 

jorratzen dituzten lanak, obra berrien 

segimendua dela (Udalek ematen dituz

ten lizentziak), ordu extrak, legeak 
agintzen dituen kontratuen konplimen- 
dua; berehala azpimarratu digute beren 
artean ez dagoela ez jaun ez morroirik, 

baseko lana jorratzen dela, bakoitzaren 

parte hartzea bultzatzen; asanblada 

orokorra da erabakitzaile bakarra, eta 

bertan markatzen dira Koordinakun
dearen ardatzak.

Patronalgoaren agindutara egin den 

informearekin hasi zaizkit segidan, ber
tan azaltzen direnak ukatu eta euren 

funtzionamenduari buruzkoak erabat 

argitu asmoz. Hala zioen irakurri dida- 

ten pasarte batean: «langabetuen asan- 
bladen eguneroko lana obren segimen- 

duan oinarritzen da batipat, non inpo- 

satzen dituzten beren eskaerak, entre- 
presari edo Udalak koordinadoran dau
den langabetuak lanean sar dìtzaten 

presionatuz». Arrapaladan erantzun 

diote auziari banan bana: <(Edozein 

obratan bete beharreko gutxiengoak 
betetzen ez direla frogatu bezain pron

to —hasi zait bata—, bertan dabiltzan 
langileekin asanblada bat egin ohi du

gu arazoa zein den adierazten zaiela- 
rik; ondoren, enpresariarengana jotzen 

dugu». «Guk ez dugu sor ez daitezkeen 

lanpostuak sortzera behartzen inor 

—zioen bigarren batek—, eta gainera 

gure presio bideak erabak zilegiak dira, 
enpresarioak izaten dira normalean en- 
frentamendura jotzen dutenak». Koor- 

dinakundea eta enpresariaren artean 

ez bada entendimenturik lortzen zer? 

«normalean obrak geldierazten ditugm  

argitu didate beste behin.

Obretako pikatxoia nork astindu?
Obretan lan egiten duen peoiaren 

errediografia aurkeztu didate hurrengo 
atalean, noiz behinkako langileak ge- 

hientsuenak, ebentualak, kontratu ‘zuri- 
koak’, beti ere segurantzarik gabekoak: 

«langileon egoera erabat degradatua 
dago, batipat eraikuntzaren munduan. 

Honen aurrean gure eskaera zera da: 

enpresariak kontratatzen duen jende

«Abertzale erradikalek babesten dituzte langabetuen asanbladak»
Mikel Orrantiaren, sasoi batean 

ETAn aritua eta «Askatasuna» aldizka- 
riko zuzendaria izana besteak beste, 

esku dagoen imajina enpresa dugu 

‘Impyme 2025', Bizkaiko Enpresarien 
Elkargoaren eskaeraz Bizkaiko Langa

betuen Koordinakundeari buruzko in- 
formea prestatu duena. Bertan, langa

betuen mogidaren anahsia eta diag- 
nostikoa egiten da, ondorio bezala 

mogimedua «abertzale erradikalek» 
babesturikoa bezala kontsideratzen 

delarik.
20 orrialdetako txosten honek adi- 

tzera ematen duenez, «bortxa eta pre

sio sikologikoaz baliatzen dira obrak 

gelarazteko» Koordinakunde honetan 
antoiatutako langabetuak, «behin ara
zo lokala sortzen denean arras zaila 
egiten delarik ahultzea haiek sor di- 

tzaketen ondorenak, jendea oroko

rrean arras sentiberatuta bait dago 

arazo latz honekin, eta are gehiago 

komunikabideetan lan egiten duten 

profesionalak». Lehen aipatu bezala, 

arrêta berezia jartzen du mogida ho
nen konposagai politikoa aztertzera- 

koan segidako interpretazio honen ta- 
jutuz: «oso kontutan hartzekoa da HB 

eta bere inguruko mugimenduaren go- 

rakada azken parte honetan, honek 

berarekin ekar dezakeelarik zenbait 
postura edo erraietako jarreren indar- 

tzea, langabetuen ùsanbladena kasu, 
gero eta koordinatuago eta organiza- 

tuago daudenak».

Beste batean argudiatzen duenez, 

«HB eta bere inguruarentzat», EMK, 

LKl eta KASeko beste taldeak sartzen

ditu honetan, «langabetu kronikoak 
‘baza ’ ederra izan daitezke egoera po- 

litiko-juridiko honen aurkako borro

kan lagun eta militante kopurua gehi- 

tzeko», eta beraz, «ez litzateke harri- 

tzekoa izango langabetuen mogidak 
ere indartzea egoera honetan, horreta- 

rako MLNVren sustentoa izango dute
larik».

Erabateko garrantzia ematen zaio 
txosten honetan informazio mailan jo* 

rratu beharreko lanari: «aldez aurretik 
aukeratutako komunikabide zenbaite- 
tan enpresariek eginiko txostenak sor- 

tu behar dira, elkarrizketa zenbait 

egin kazetari batzurekin guk dauko- 

gun informazioaz busti daitezen...». 
Ikusten da erasoaren nondik-norakoa, 

ezta?

kopurutik %50a Koordinakundeako 

jendea izatea, 6 hilabetetako kontratu 
batez, gutxienez, lan egingo duena». 

Datuok lekuko: azken bi urteotan 

600dik gora lanpostu sortu dute 

obraz-obra lanerako dituzten eskubi- 
deak aldarrikatuz (horietarik gehienak 

inoiz lan egin ez duen jende gaztea de
larik), «horregatik erantzun du Bizkai

ko patronalgoak, ondo organizatuz ge

ro badakitelako min egin dezakegula». 

Erantzun honen lekuko, Erandion oso 

berriki eman dena adibidez: Bilboko 
metrorako obretan Enpresarien Elkar- 

goak hartu erabakietan Koordinakun

deak gomendatutako langilerik ez har- 
tzeko zioten, txantaia, indarkeria era

biltzen dutela argudiatuz; lan-terroris- 

moa hitza aipatzen zen zuzen-zuzen.

INEM, sindikatuak...
Enplegurako mahaiak (Gasteizko ad- 

ministralgoa, patronalgoa eta sindika

tuak bildu dituena herri obretarako en- 

plegua banatzeko), INEM... langazian 

dagoen edonorrentzat ezinbesteko ê- 
ten diren erreferentziak ere aipatu diz- 
kidate ja etenik gabeko solasald'an: 

«Obra publikoetan kasu, INEMeko ze

rrenden kontrolik ez dago, porrot bäl 
da, zerrenda beltzek funtzionatzen du

te, jende borrokalariena kanpoan 

da; azken batean patronalgoaren pope
ra betetzen du —eritzi dute denek aho 

batez—, ustelkeria besterik ez dago, de

magogia, entxufismoa, eta harren 

aurrean gure defentsa egitea besterik ez 

zaigu geratzen, ze langabetua gero '



^zkaiko Langabetuen Koordinakundeak argiro salatu du: “terronsta bakarrak besteak d in t, entrepresariak"

baztertuago bait dago, eta egun, ez Go- 

bernuak, ez partidu politikoek, ez sindi- 

katuek ez bait dute beren programetan 

kontutan hartzen langabetuen egoera». 

Baina noia defendatu? Patronalgoak 

txantaia egiten duela diozue, eta langa- 

betuak erabiltzen dituela langileen es- 

kaerak baztertzeko; sindikatuek bestal- 

ez omen zaituzte defendatzen. edo 

defentsarik egin badute porrot egin du

tela diozue; Gobernuak makroekono- 

fniaz hitzegiten duenean berriz, ez due
la zuen egoera ikutzen... «Guk honen 

ourrean ez dugu nahi sindikatu eta gu- 
artean egon daitezkeen kontradi- 

>̂oak areagotzea enpresariek nahi du- 

Jfn bezala, ez eta lana duten eta langa- 

^zian dagoen langileen artean istHurik 

ôrtzea; Enplegurako mahaiak direla-ta

uste dugu sindikatuak desbideratuak 

dabiltzala patronalgoak eta Gobernuak 

egiten dien eskaintzaren aurrean, eta 

sindikatuak tranpan erori direla, eta 
honela, sindikatuek ez gaituzte lagun- 

tzen...». Aipatu behar. azken mogide- 
tan, martxoak 3ko manifestaldia egite- 

ko orduan kasu. partidu politiko eta sin
dikatu ezkertiarren laguntza jaso dutela 

langabetuen asanbladek. hala noia HB, 

LKl, LAB, CNT, ESK-CUISena, beste 

zenbaitetan gertatu den modura.

Gero eta organizatuago
«Azken urteotako langabetuen mogi- 

menduaren baitan duela gutxi arte oso 

borroka puntualak eta loturarik ga- 

beak eman badira ere, zeintzuek hein

haundi batean ez dioten mogimenduari 

mesede haundirik egin, azken partean 

buelta eman diogu eta hor daukagu 

kontratazio mailan eragin dugun mogi- 

da, jende asko gureganatu duena; ingu- 

ratzen ari zaigu jende berria beraz, ma- 
nifetan parte hartzen duena eta sakon- 

keta politiko baten gauzatzen hasi de

na, egungo egoera juridiko-politikoa 

borrokatzen. Aurrera begira ikusiko 

dugu, martxoan Strasbourgera joateko 
asmoa dugu, gure saioak indartu behar 

ditugu ze horretarako legitimazio osoa 

bait dugu. Ez dago eskubiderik gu gau- 
den bezala egoteko!^.

LOREN ARISTI 

ARTURO IZAR2ELA IA



Ikarhizketa
Ea herrixka bizkaitarrean jaioa, 36 urtetako irakaslea dugu Karmelo Landa, Filosofía eta Letren ikasketak burutu zitaen, frankismoaren azken urteotako giro nahasi hartan, Deustuko unibertsitatean, eta ikastola desberdinetan lanean aritu ondoren, orduan Informazio Zientzien Unibertsitatea zenerajo zuen, Hizkuntza eta Literatura irakasle bezala aritzeko, Hauxe izan da Karmeloren lanbidea azken zortzi urte hauetan, baina ez da izan, ezta hurrik ere, bere ardura bakarra: ‘Gernika 37-87* batzordeko gizon publikoa izan da bere sorreratik, eta azkenaldian, orain bi urte Amnistiaren Aldeko Batzordeko Komisio Nazionalerako aukeratu zutenetik, presoen aldeko burrukan dabil burubelarri.

Karmelo Landa: 
Jdeoloiiia bat da 

koiimitabide gehieneli 
onattzen dutenai



CALDERA: Informazio Zientzien Fakul- 
tateko irakasle zarenez, komunikabi- 
deen mundua oso ezaguna izango zaizu. 
Gurea bezalako gizarte gatazkatsuan no
ia ikusten duzu komunlkabideek bete
tzen duten papera?

ERANTZUNA: Hau aspaldiko eztabai- 
dagaia izan da. George Orwell idazleak, 
adÜDÍdez, adierazpen askatasunari bu- 
mzko hitzaurre batean, mentalidade 
gramofonikoa deitzen zuena aztertu eta 
salatu zuen, hau da, maila teorikoan bes- 
te botereen kontrolerako izan beharko 
zuen komunikabideen indar horrek bo- 
terearen aldeko jarrera hartzen zuela 
esaten zuen Orwellek, adierazpen aska- 
tasunaren kontra dagoen jarrera homo- 
logatzaìlea hartzen zuela alegia. Hau da, 
gai batzuk debekatuak dira eta gai ho- 
rietaz ezin da erizpide objetiborik edo 
kritikorik eman, gai horietaz jarrera ho
nek baterakoiak izan behar dute.

Zentzu horretan, nire ustez, badago 
zer salaturik. Egia esan, nahiko aztoratu- 
ta eta ikaratuta nago komunikabideek 
azkenaldian hartzen dituzten janerere- 
taz eta betetzen duten funtzioaz. Bene- 
tan kezkagarria da. Zergatik? Batetik, gi- 
zaite moeta honetan eritzi publikoaren 
konformazioak indar garrantzi handia 
hartzen duelako, eta eritzi publikoaren 
konformazio eta manipulazioarako 
egundoko garrantzi dute gaur egungo 
komuniakabideek. Mundua bera oso 
txikia da, komunikazioa oso arina da eta 
eritzia mundu mailan egiten dela ia ia 
gaur egun.

CALDERA: Nola gauzatzén da eritzi pu
blikoaren manipulazio hori, zein meka- 
nismo erabiltzen dira?

ERANTZUNA: Batzutan oso modu na- 
b^enez egiten da, boterea eta komu- 
nikabidearen arteko erlazioa oso nabar- 
mena izaten denean —telebista kasu— 
baina beste batzutan, erlazio hori horren 
nabarmena ez denez, manipulazioa ez 
da horren nabarmena, baina bai da 
efektiboa. Zergatik? Komunikabide ho- 
riek, formaUd behintzat, boterearekiko 
independentzia bat gordetzen dute, pri- 
batuak dira... Baina praktikan, anazoi 
desberdinegatik, erabat lerratuta daude 
boterearekin, eta Estatuaren logikare- 
kin. Eta lerratze hori noia gertatzen den 
jztertu behar dugu. Lerratze horretara
ko b^ira  zenbait elementu material, 
baita ideologikoak ere. Batetik, norma- 
lean komunikabideen jabeak oso loturik 
daude Estatúan botere ekonomikoa du- 
¡en t^deekin; egunotan adibidez publi- 
^tu izan da ‘El Correo Español-El Pue
blo Vasco’ eta ‘Diario Vasco’ egunka- 
nek BBVrekin eta dituzten loturak. Hor 
badago, beraz, anazoi material bat.

Gero badira anazoi ideologikoak, 
egun, ideologia bat da komunikabide 
gehienek onartzen dutena. Komunika- 
zioa ezin da objetiboa eta neutrala izan 
hainbat gai ikutzerakoan. Gai horien ar
tean dugu, adibidez, demolaaziaren de- 
fentsa deitzen dutena, azken fineaan 
konstituzioak definitzen eta mugatzen 
duen demokraziaren defentsa. Hemen 
berriro daukagu Orwellek mentalidade 
gramofonikoa deitzen zuenaren azalpen 
oso argia. Orduan, konstituzioa baino 
haruntzago dauden mugimenduaren 
kritikan eta mugimendu horren kontra
ko erasoan, komunikabideek erabat be- 
ligeranteak dira. Gainera, badute ideo
logia bat eginda horretaz, hau da, kons- 
tituziotik kanpo dagoena demokraziaren 
etsaia da, eta etsaia denez, komunikabi
deek ere nolabaiteko obligazio moral 
eta soziai bat hartzen dute etsai hori jo- 
tzeko eta etsai honen kontra egiteko.

Honek enealitatearen distortsio han
dia sortzen du eritzi publikoan, eta pro
blema latza da, oso latza eta oso kezka
garria, bereziki, burrukan ari den Eus
kal Herriarentzat bereziki. Honen ondo- 
rioak ikus daitezke hainbat tokitara joan 
eta jende askok hemen gertatzen denari 
buruz nolako distortsio ikaragarria dau- 
kan ikusiz.

Mekanismo zuzenez ere baliatzen di
ra. Madrilen egin izan dira, adibidez, bi- 
lerak, bada, bonoka antitenoristaren ar- 
duradun direnen eta kazetari batzuen 
artean hain zuzen guzti honetaz tratatze- 
ko. Beste batzutan ere ez dira hain zuze- 
nak, baina kontzeptuak, semantika azter 
daiteke, tenorismo hitzaren erabilera.

w

«Konstituzioabainoharuntzagodaudenmugimenduarenkontrakoerasoankomunikabideakerabatbeligeranteak dira»



«Presoak kolektibo modura antolaturik daudenez, eta irtenbide politikoa aldarrikatzen dutenez, kolektibo hori apurtu egin nahi dute»

banda armada edo banda terrorista hi- 
tzaren erabilera.

CALDERA: Azkenaldian dexente alda- 
tu izan dute negoziazioa kontzeptuaren 
inguruko semantika...

ERANTZUNA: Oso bitxia izan da, eta 
gainera bateratu egiten dira. Momentu 
batean kontzeptu bat irteten da eta 
prentsa guztia hori erabiltzen hasten da. 
Lehenengo negoziaketa espontaneoki 
erabiltzen zen. Gero terminu hori ene- 
fusatu zen, ez zegoela negoziaziorik, eta 
gerora elkarrizketa hitza ßnkatu da. Bis- 
tan da PSOEren gobemuaren posizioren 
araberako hizkuntza erabiltzen dutela 
komunikabideek.

CALDERA: Estatuko komunikabideez 
mintzatu zara batez ere. Zer deritzozu 
hemengo komunikabideen jarreraz?

ERANTZUNA: Hemengoek ere jarrera 
berdintsua mantentzen dute, oso zini- 
koa. Halako intoxikazio kanpaina gogo- 
rrak normalean estatu mailako eta Ma* 
drileko komunikabideek botatzen dituz
te baina hemengoek jaso egiten dituzte, 
eta erabiii. Zinismo ikaragarria da.

CALDERA: Zer iruditu zitzaizun ‘Diario 
16’ek ETAri egindako elkarrizketa argi- 
taratzea eta horrek eragin zuen kontrako 
jarrera hura?

ERANTZUNA: Komunikabide batek 
ETAri elkarrizketa bat egitea eta argita- 
ratzea oso normaltzat haitu beharko li- 
tzateke, eta bistan da eritzi publikoari 
asko interesatzen zaiola hori. Baina ‘Dia-

rio I6’ek argitaratu zuen eta eskandalu 
ikaragarria eragin. Politiko eta kazetaii 
asko argitaratze horren kontra agertu 
zen, zergatik? Hor egon diren kontrako 
jarrerak adierazten dute prentsaren pa- 
peraren inguruan dagoen zinismo ofízia- 
la. Nik gogoratzen ditut adibidez Ban- 
dresen de^arazioak, niretzat eskandalu 
bat ziren: Bandres erabat haseneturik 
‘Diario 16’ek elkarrizketa hori publikatu 
zuelako, terroristei egindako mesedea 
zela, propaganda zela eta abar. Zergatik 
haserretzen da Bandres? Zergatik hase- 
rretzen dira poltikari ofizialak —status 
honekin erebat identifikaturik dauden 
politikariak—? Zergatik halako eskanda- 
ìua montatzen dute euren teoriaren aia- 
bera printzipio sakraturik baldin bada 
hori informazioaren askasuna bada? Cal
dera ganantzitsu bat da hori, eta galde- 
ra horren erantzunak gauza asko argi- 
tzen ditu sistema honen funtzionamen- 
duari buruz, gauza asko.

CALDERA; Amnistiaren Aldeko Batzoi- 
deetako partaide bezala, duela bi hile 
presoek aurrera eramandako burruka- 
ren ondoren orohar zein egoeratan aui* 
kitzen diren azalduko al diguzu? Aldatu 
al da ezertan euren egoera?

ERANTZUNA: Bai, ardatz baten ingunia 
aldatu da. Estatuarentzat erabat inkomo 
doa da preso politikoak izatea, orduan, 
Estatuak hasieratik egin zuen ahalegin 
ideologikoa preso politikoak zirela uka- 
tzea izan zen: demokrazian gaudenez, 
ez dago preso politikorik, denak dira 
komunak. Beno, hori sofisma hutsa zen, 
manten ezitia, eta nabarmenki gezurta-



tua izan zen hauteskundeak iritsi zire
nean nazio askapenerako mugimen* 
duak bere indarra erakustean. Ondo
rioz, Estatuak, eta iada PSOErekin sar* 
tzen gara, erabilitako neurriak beste ba* 
tzuk izan dira. Presoak zigortzera jo izan 
dute gehiago. Taktikak ádatuz joan di
ra, nire ustez, frakaso nahikotxo jaso du
telako azkenaldian. PSOE gobemura 
heltzean lehenengo kontzentrazio kar- 
tzelak &ogatzen dira: kontzentrazioko 
gartzela handiak, neurri berezitakoak, 
jendea sikologikoki gastatzeko eta abar. 
Horrek ere porrot egiten du. Italiatik da- 
mutuaren eredua hartzen dute orduan, 
bona moldatzen dute, helburu hori poli* 
milien eta EEren zuzendaritzaren damu- 
tze prozesuarekin indartzen da. Honek 
ere fi^asatu egiten du eta azken urteo
tan berriro taktìkaz aldatzen hasten dira: 
sakabanatzea bultzatzen da, gartzela 
handietatik ateratzen dituzte, eta hainbat 
gaitzeletan sakabanatu. Horrek ere Ero- 
gatzen du, azken burrukarekin batez 
ere, nahìz eta halako gartzela txikietan 
sakabanaturik egon, presoak sendo 
mantentzen direla kolektibo modura, 
eta bestetik, eta hau faktura oso inpor
tante bat da, elkartasun mugimendua, 
batez ere Gestoren bitartez bideratzen 
den mugimendu hori mantentzen dela. 
Eta konturatzen dira horrek ez duela ba
lio, eta iada hasi dira publikatzen guk 
susmatzen genuen gauza bat: presoen 
bereizketa beste modu batez, ez gartze
la desberdinetan sarturik baizik eta gra* 
du desberdinetan sakabanatuz presoak. 
Zer nahi dute saio honekin? Aspaldiko 
helburua, presoak kolektibo modura an- 
tolaturik daudenez, eta irtenbide politi- 
ba aldairikatzen dutenez, kolektibo ho* 
riapurtu egin nahi dute.

CALDERA: Amnistiaren Aideko Batzor- 
deen V. Asanblada duzue aste honetan. 
Zer dela eta egingo duzue asanblada 
berezia?

ERANTZUNA: Bai, asanblada extraordi- 
iiarioa da, koiuntura oso konkretu bate
tan aurkitzen garelako egiten dugu bos- 
ganen hau, oso ganatzitsua iruditu zai* 
gulako momentu honetan amnistiaren 
aideko mugimendu osoak jarrera publi- 
ko argi bat kaleratzea. Zergatik? Bistan 
da negoziaketa edo elkarrizketa proze* 
su bateta sarturik gaudela, negoziaketa 
aurreko fase honetan. Azkenaldian, Es- 
!atua, komunikabideak, prozesu honen 
inguruan jokatzen ari dira, eta jokorako 
tresna erabiliena hain justu presoak eta 
errefuxiatuak dira. Azken finean bahitu* 
n politikoak edo rehen politikoak dira 
presoak; gobemua eta talde politiko ofi* 
zialak baliatu egiten dira presoez txan* 
taia politiko bat egiteko. Orduan, guzti

-------- ------

hau gertatzen ari den unean, iruditu zai* 
gu oso inportantea dela amnistiaren ai
deko mugimenduak argi adieraztea pu- 
blikoki zein den amnistiaren erreibindi- 
kazioa gaur egun eta zein den jarrera 
negoziaketa posible baten aurrean.

CALDERA: Aljerren elkarrizketa badi- 
rela dirudi, baina erreintsertzioaz baino 
ez dela hitzegingo dio gobemuak...

ERANTZUNA: Gu amnistiaren aideko 
mugimendua gara, eta amnistia errei* 
bindikatzen dugu, baina mugimendu 
honek oso argi dauka presoak ^ztiak  
aterako balira ere, horrek bakarrik, bes
terik gabe, ez lukeela ezer konpondu- 
ko, eta hori preso guztiek argi daukate. 
Kanporatze horrekin batera marko poli- 
tikoaren aldaketa nahiko inportante bat 
eman beharko litzateke, zergatik? beste- 
la hurrengo egunean gartzelak beteta 
izango genituzke!

I.MURUA
L.AGIRRE

<*PSOEren gobemuaren posizioren araberako hizkuntza erabiltzen dute komunikabideek»



rrealeko presidentea Atotxako zelaia 
noiz utziko desiatzen

Iñaki Alkiza.estadio berria esku batean
ekipo zaharra hestean

Elkarrizketez nekatuta dtigoela azaldu digu Iñaki Alki- 
zak Errealeko aretoan sarta bezain pronto^ baina Donos
tiako taldeak gaur egun dituen arazoei buruz bere iritzia 
jasotzea lortu dugu. *‘Estadioa" izan da elkarrizketaren 
ardatza, honezaz gain beste zenbait gai ere jorratu ditugu- 
larik.

Duela zortzi edo bederatzi urtetik bo

na, Atotxako futboi zelai zaharra uzte- 

ko ahaleginetan ari da Donostiako eki- 
poa, azkenik Anoetako estadioa irtenbi
de bakarra bilakatu delarik dlrudielarik, 
Errealaren eritziaren aurka. «Anoetan 

soilik estadioa egiteko aukera dago. Bai 

gobernua, bai diputazioa eta bai udale- 

txeko jendea estadioaren aldeko agertu 

dira. Guri kanpoa eraikitzea atsegingo 
iitzaiguke, baina dirua jaso nahi badu
gu estadioa egin behar dugu».

Diru publikoaren erabiiera
Prentsa mailan erabiltzen diren zen- 

bakien arabera, 2.000 miloietako 

proiektua dugu Anoetakoa, azkenik 
gauzatuz gero diru publiko frango era- 
biliko delarik erakunde pribatu baten 

baitan garatuko den honelako proiektu 
batetan. «Erakundeen arteko harrema- 

nak nahiko aurreratuak daude, eta gu- 

txinaka gutxinaka akordio batetara 

ailatzen ari gara». Eginiko zatiketaren

arabera, udaletxeak, gobernuak eta di- 

putazioak 800 bat miloi ipiniko dituzte, 

CSD delakoak 700 bat miloi eta azkenik 
zelaiaren “jabea" izango dena, hots, 
Errealak 500 miloi ipiniko ditu. «Guk 
orain daukagun arazo nagusia, jarri 

behar dugun dirutzaren jatorria da, 

hain zuzen ere hortan gabiltzalarik».

Atotxakoa udal fútbol zelaia izaki, 

Erreala da bertan aritzen den ekipo ba

karra. Gauzatu beharreko estadioaren 

inguruan, atletismoaren mundutik bati- 
pat, kritika frango entzun ahal izan dira 

azken hilabeteotan, Errealaren baitan, 

kanpoaren “jabe” izatea bait da helbu

rua. «gure helburua, estadioan Atotxan 

gauden bezala egotea da. Nik uste dut 
atletismoko mitinak eta burutuko direla 
estadioan bertan, baina ez gaude Julio 
Iglesias eta partidu politikoak adibidez, 

bertan iharduteko prest, hortik ez gara 
pasa ko».

Dakusagunez, Erreala izango da ber

tan arituko den fútbol ekipo bakarra.
Iñak i A lkizak, ‘sinisteko ikusi egin 

l>€har' zioen estadio berria dela-ta.



Duela 8 hilabete pasatxo, beste lau  urtetarako presidente gisa aukeratua izan  
da Iñaki A lkiza.

dirua ordea Gipuzkoar ororen poitsiku- 

tik aterako da, ñola konpreni daiteke 
hau? '¡■Arrazoi horrexegatik ez da egiten 
kanpoa, ez da Errealaren estadioa 
izango, Euskal Herriko esatadioa bai- 

zik. Atotxan ere fútbol zelala ez da gu

rea, udaletxearen da».

Azpiegitura kaxkarra
Ezin aipatu gabe utzi noski, Errealak 

duela urte batzuk Zubietako kanpoaren 
aide eginiko apostua, hor sartutako diru 

kopurua ez bait da txantxetakoa. Anoe- 

tako estadioa gauzatuz gero, Errealak 

ez du Zubietako ingurunea bertan be
hera uzteko asmoa, are gehiago, berri- 

kuntzak egiten dihardute Donostiako 
ekipokoek. «Hori ezin da bertan behera 

ulzi —dio Iñakik—, diru dezente sartu 
bait dugu, eta gainera oraindik ere har
tan ari gara. Orain artean darabilzki- 

gun kanpoez gain, bi hilabete barru 

l̂ ste bi kanpo berriren jabe izango ga
ra».

Gipuzkoako fútbol federakuntzaren 
gidaritzapean, bi dira Donostiako eki- 
poek erabilgai dituzten zelaiak, Anoeta 

efa Matigoxotegikoa hain zuzen ere. 
Datu honen aurkezpen sollak, garbi 

azaltzen du Donostlak klrol mailan 

duen azpiegitura kaxkarra. Egoera ho- 

jijaramonik egin gabe, soilik gol maila- 
Ko klrolarien probetxurako gertatuko 

eralkuntza bati ekingo diote era- 
kundeek. oEstadioa gauzatuz gero, 
fgoerofe orain bezala jarraituko du. De- 

<̂(j dela esan beharra dago, estadioaren 

Q'OOfln beste zelai txiki bat egingo dute- 

'0- %uztien erabilerarako noski».

Estadioaren arazoa saieskatuz, aur

ten taldeak eskeinitako kirol maiia az- 

tertzearl ekin diogu, birritan tira behar 

izan dlogularlk IñakirI mingainetlk ba-

Neretzako

atzerritarrak ez dira 

frantziarrak eta 

britainiarrah, Ebrotih 

beherakoak baizik^^

lorazio bat eman dezan. «Balorazio bal 

ematea oso zaila da. Dena den kontuen 

eduki behar dugu, urte hasieran hiru 
mutil joan zitzaizkigula, gerta zekigu- 
kenaz bildur ginelarik».

Etxekoen aldeko apostua
Nahiz eta Iñakik ez alpatu,jende ar

tean nolabaiteko dezepzioa soma daite
ke, hau errege kopan kanporatuak izan 

ondoren areagotu egin delarik. «Errege 
kopan esperantza handiak geneuzkan, 

aurreko urteetan oso denboraldi bikai- 
nak egin bait ditugu honako txapelke- 

tan. Baina azken neurketan Ouiedok 

kriston jipoia eman zigun. Europan or

dea oraindik hor gaude, nahiz eta kon-

traesana iruditu, lehengo urtean ekipoa 

hobeago batekin bigarren txandan kan- 
poratu bait ziguten. Azkenik, eta ligako 
txapelketari dagokionez, lehengo ur

tean hobeto geunden, baina garbi dago 

ez dugula etsi behar».

Errealeko jokalarlen jalotze datan 
galnbegirada bat emanez gero, desore- 

ka nabari bat soma daiteke: sel-zazpl 
bat jokalarik 30 urte inguru dute, eta 

beste 10-11 batek 22 urtetik behera
koak dira. Oralnartean etxeko jokala- 
riak Izan badira ekipoaren ardatza, tal- 

dearen bilakaera Ikusiz, jokalari atzerri- 

tarrez hitzegiten hasi dira zenbait kaze
tari. «Eztabaida hori, neri dagokidanez 
behintzat, ez da halakorik izan. Hori 
kazetariren batek sortutako eztabaida 

da. Neri oraindaino ez zait inolako baz- 

kiderik etorri halako eskakizunik egi

ten». Errealetikan pasa diren atzerrita

rrak, esku bakar batekin zenba daitez
ke, lortutako garaipenak etxeko jokala- 

riekln lortu direlarik. «Neretzako atze
rritarrak ez dira Frantziarrak eta Brita- 
niarrak soilik, esaten den bezala, Ebro- 
tik berakoak baizih .

Jokalarlei dagoklenez aldaketarik 

eman ez baldin bada ere, entrenatzai- 

learen esparruan atzerritar bat dugu 

Donostiako aulkian eserita azken urteo- 
tan. Entrenatzalle galesarekin, taldeak 
Izaera berezl bat bereganatu zuelarik. 

Hau honela izaki, etxeko entrenatzai- 

leei buruz galdetu diogu Alkizarl: «Due

la lau urte, ekipoak Ormaetxearekin 

zazpi urte pasa ondoren beherakada 
bat pairatu beharra izan zuela ikusi ge- 

nuenean, egoerari irtenbide bat aurkitu 

beharrean aurkitu ginen. Bi ziren garai 
hartan genituen aukerak: Sestao tal- 

dean aritzen zen Javi Irureta batetik eta 

Toshack galestarra bestetik. Irureta ez 

hautatzearen arrazoia, bere esperien- 

tzia eza izan zen, orduan urte bakar 
bat bait zeraman Sestaoko taldea gida- 
tzen».

Orainartean entrenatzallea eta joka

larlen arteko harremanak onak izan 
baldin badira ere, azken asteotan dese- 

roso azaldu izan dira jokalariak entre- 

natzallearen zenbait adierazpenekin, 
Madriden aurka jokatu beharreko parti* 
duaren aurretik batipat. «Era horretako 

gatazkak leku guztietan izaten dira, ge- 

hienbat ekipoa onda ez doanean azale- 

ratzen direlarik. Dena dela azken as- 

teotako gatazkak entrenatzailearen eta 
jokalarien artekoak izan dira, honez 

gero gaindituta daudelarik, entrenatzai- 

le bera aritu bait da banan baña jokala- 
riekin hizketan».

I.GOIKOETXEA

uskalgintza

AEKk berreuskalduntzearen aide 
okatzen duen papera aldarrikatuz

Apirilak Mean abiatuko
KORRIKA 6 Inmatik

Hamar egunez, euskararen lekukoak 2,100 kilometro ko- 
rrituko ditu nonahi eta noiznahi herri protagonismo zaba- 
lena biduz. Irten zaitez kalera eta jarraitu euskararen le- 
kukoa!

Berriz ere, herri lastericeta handi bat 

ibiliko zaigu Euskal Herri osoan zehar 

herririk herri eta hamar egunez. Bero- 
nen helburua, gure kulturaren oinarria 

den euskara bultzatu eta indartzea 

izango da. Herri lasterketa erraldoi 

hau, KORRIKA 6 deituko da aurten- 
goan. Jai giroko Korrika honetan mila- 
ka korrikarik, sexu eta adln desberdine- 

takoak, euskararen lekukoa eramanez, 
garbiki erakutsiko dute euskararen be- 

rreskupenarako ezinbestekoa den es- 

fortzua.
Aurtengo KORRlKAk 2.100 kilomè

tre izango ditu. Iruñean emango zaio 
hasera datorren Apirilaren 14an eta 

amaiera, Donostian hile bereko 23an. 

Gogoratu dezagun, dagoeneko, KORRl
KAk bost eicltaldi beteak dituela 
1980ko lehenengo apostu hartatik.

Euskara Korrika eta kitto!
KORRIKA 6aren xedea euskaltzale 

guztiak proiektu amankomun, zabal eta 

partehartzailea den euskararen berres- 

kurapenean datza. Inkestek diotenez, 
oso handia da berreuskalduntzeak es- 

katzen duen iharduna; bi miloi lagun 

daude euskalduntzeko eta ia miloi erdi 

alfabetatzeko. Horrexegatik, aurtengo 
KORRlKAren mezua “Euskara korrika 

eta kitto!” izango da. Aurtengo ekital- 

diak abiadura bizian euskararen desa- 

gerpen prozesuari aurre egin eta hau 

gainditzea asmo du.

Bide batez, AEKk Euskal Herria be

rreuskalduntzearen aide jokatzen duen 
papera aldarrikatu nahi da. Koordina
kunde honen erroak Baionatik Tutera- 

raino eta Bilbotik Zangotzaraino zabal

tzen dira. Aurtengo KORRIKA 6ak AEK 

buhzatu nahi du bereziki eta zentzu ho

netan, KORRlKAren bigarren mezua 
“Euskal Herriak AEK" dugu. KORRIKA 

6ak berreuskalduntzeko plangintza oro

korra eskatzen du, hain zuzen ere 

AEKk eta beste euskal kultur taldeek 

bultzaturikoa.

Har ezazu parte 
KORRIKA 6an!

Aurtengo KORRlKAn, aurreko ekital- 

dietan bezala, parte hartzeko bideak 

anitzak izango dira. Aide batetik, kilo- 

metroa edo kilometroak subentziona- 

tuz eta zentzu honetan, dirulaguntza es- 

keini nahi dutenek KORRIKA bulego 
nagusira jo dezakete (AEK.-Diputazio 

Kalea 3-1. 48009 Bilbo. Tf: 

94*424-17-10). Bestalde, norberaren he

rri edo hiritik KORRIKA 6a pasatu or

duko, ibilbidean zehar ipinita egongo 

diren mahaietan petoa erosteko aukera 
izango da. Zerbaitek parte hartze per

tsonala eragotziz gero “KORRIKA la
gun” txartela eros daiteke, edo KORRI

KA 6ren izenean Lankide Aurrezki Ku- 

txan zabaldu den 072.000.571-0 kontu 

korrentean dirua sartuz, norberaren 

ahalbideak medio izanik noski.

2.100 kilometroko ibilbidea 
beteko du aurtengo KORRlKAk

Halaber, hiriburuetan Apirilaren 7an 
eta herrietan hile bereko 9an egingo 
den KORRlKAren aideko kuestazioan 

lagundu daiteke, edota KORRiKA 6ren 

oroitgarrlak erosiz korrika aurretik, os

te edo bitartean. Aitatutako parte har

tze moeta hauek funtsezkoak badira 

ere, funtsezkoena KORRIKA 6an korri
ka egitean oinarritzen da eta ildo hone

tatik, herri partehartzea ahalik eta za- 

balena izango dela Itxaroten da. Lagun- 

tza desberdin hauetatik bildutako sose- 

kin, AEKk aurtengo Ikasturteko defizita 
kitatuko du, jasandako dirulaguntza 

murrizketak sortua.

Barandiaran eta 
Laffite omenduko

KORRIKA 6ak gure herriak £ 
egun duen etnologorik handiena dugun 

On Joxemiel Barandiaran eta Piarres 

Laffite iparraldeko euskaltzain urgazlea 

Izan zenari eskeini nahi dio bere orne- 
naldia. Urte honetako Abenduaren 

3lean ehun urte beteko ditu On Joxe

miel Barandlaranek. Ataundar hones 

sustraiak Euskal Herrian edukI izan ' 

beti, eta behIn baino gehiagotan idaU 

du euskara dugula Euskal Herriaren b«- 

rezko ezaugarria. Guzti honengatik, etj 
Piarres Laffitek ere euskararen al* 

egin zuen apostuagatik, KORRIKA 

bere omenaldia eskeiniko die.

JEXU X artetxe

Euskal Kantu Txapelketa 
igandean hasi zen Beran

Euskal Kantu Txapelketako hiruga- 

rren edizioari joan den igandeane- 
kinzitzaion Nafarroako Kantu Txa

pelketa lehen egunarekin. Beran 

burutu zen lehendabiziko saioa, hu- 
rrengoa Altsasuan datorren igan
dean eta finala Donezteben 18an. 

Hiru kanporaketa hauetarik bostek 

egingo dute aurrera, ondotik ipa- 
rratdekoa Txapleketak jarraituko 

duela: Barkoxen apirilak 9an, Bai- 

gorrin maiatzaren 7an eta Larreso- 
ron maiatzak 25ean.
Finala Zuberoako (rurin burutu

ko da azkenik, ekainaren 25ean, 

bertan izango direla aipatu bi kan

poraketa hauetako hamar partaide, 

gehi bana Bordeletik eta Parisetik 

etorriak. Banaka, binaka noia tal- 
detan parte hartu ohi da Kantu 

Txapelketan, aurtengo nobedadea 
[runeko Euskalerria Irratiak zuze- 

nean eskainzten dituela saiook.

s^e^onetan

iqíí^ahQjmazabal, 
haiir literaturaz 
erraldoi bat mintzo
(46. orrialdea)

Jakes Ahamendaburu, 
Maiatz-ekin kaieratu
(48. orrialdea)

Guillaume Irigoien: 
"Ziminoa gizondu?»
(49. orrialdea)

Hiru trikitilari zahar 
omenduko Ordizian
(50. orrialdea)

Kulturaren 
Aste Borrastea 
(51. orrialdea)

Mahmud Sobh: 
Palestina eta literatura 
(52. orrialdea)

«AEK-R1ERASORIK EZ» LEMAPEAN 
LAU MANIFESTAZIO LARUNBATEAN

Milaka lagun ÀEKren aide 
Hegoaldeko hiriburuetan
Iruñea eta Gasteizko ̂ bem uen 
administrazioetatik AEKk nozitzen duen 
erasoaren aurka protesta gisan, iragan 
den ostiralean ertsialdiak apailatu 
zituzten Hego Euskal Herriko hainbat 
udaletan. Biharamunean, Bilbo, Gasteiz, 
Iruñea eta Donostian manifestazioak.

Apirilean ekingo zaio aur
tengo «Korrika»ri, bere seiga- 
rren edizioan, 14ean hasi eta 
23an amaitzeko. Baina ekital- 
diaren aurretik,kanpaina in- 
dartsu batetan sartu da AEK, 
Iruñea eta Gasteizko adminis
trazioetatik eta HABE erakun- 
dearen eskutik jasaten ari den 
erasoari aurre egin asmoz.

Pasatu den ostiralez ertsial
diak egin zituzten koordina- 
kundeko kideek, horietatik 
Zallakoan Ertzantzak bortizki 
jokatu zuela ekintza apurtu as
moz. tfólarik ere 30etik gora 
herrietÄi burutu ziren iragarri 
ertsialdiak.

Biharamunean, berriz, ma
kina bat lema zabaldu zen He
goaldeko hiriburuetan barre

na, guztiak AEKren defentsan 
eta urteotan zehar egin duen 
lanak bere horretan tinko ja
rrai dezan beharra aldarrika- 
tuz; «Eraso guztien gainetik», 
«Euskarari erasorik ez», «Ez 
itxi gau-eskolarik», «Euskao 
Jaurlaritza lapurra», «Ertzan- 
tzaren dirua AEKrentzat», 
«PNV, bete zure hitza», «Eus- 
karak AEK behar du», «Konsti- 
tuzioa euskararen kontra» eta 
beste, eta oro »AEKri erasori- 
kez» lemapean laburbiltzen zi
rela.

Milaka lagun bildu ziren as- 
teburuan Alfabetatze eta Eus- 
kalduntze Koordinakundearen 
herritar bultzagile eta kideak 
tartean, «Korrika»ren bezpera- 
ko kanpainaren harnean.

Nafarroako 
bertso txapelketa 
apirilean

Iparraldeko eta Nafa
rroako 26 bertsolari le- 

hiatuko dira apirilaren 
2tik hasita Nafarroako 

Bertsolari Txapelketan. 

Iholdi ondoko Larribar 

herrian ekin zaio txapel- 
ketari, Iparraldekoak el- 

karrekin arituko direla: 
Ezponda, Mihura, Alkhat, 

Xalbador, Arzelus, Erre- 

xil, Mendiburu eta Laka.

Segidan, apirilaren 9an 

Leitzan eta gero 16an 
Sunbillan, nafarrak aritu

ko dira: Martinikorena, 

Aburuza, Argiñarenata- 
rrak, Madariagatarrak, 
Fagoagatarrak, Olaetxea, 

Jaso, Amorena, Eliza- 
goien, Jantzi, Perurena 

eta Taberna.
Aipatu hiru saioetarik 

klasifikatuek apirilaren 

23an jokatuko dute finala 

Baigorrin, bertan hauta- 

tuko direla aurtengo 

abenduan Txapelketa Na- 
gusira joango diren 7 ber- 

tsolariak. Epaimahaian, 

urterò bezalaxe: Itzaina, 
Larre, Etxegoien, Epal- 

tza, Urruz eta Bujanda.

EZAGUNAK DIRA BERAK IDATZI, MOLDATU ETA IDATZI LIBURUAK, 
ETA UGARI ELKAR ARGITALETXEAN BERE ESKUTATIKIGAROAK

J.Â. Ormazabal: «Haurrentzat idazteko 
haur haundi bat behar barrenean sartua»
Garai batean ikastolako irakasle izana, badaramatza makina bat urte Elkar argitaletxean haur literaturaren atorraren arduradun. Ugari dira bere eskutatik igarotako liburuakf eta beste mordoxka bat ere bai bere lumatik sortuak: tíPatxibusa») «Maripertxenta», «Kittano»...

Irakasle, bost urte egin zl- 

tuen Zarauzko ikastolan, eta 

beste hainbeste gero Beasain- 

goan. «Sesuru asko nik ez 
nian ezer idatziko eta ezer 
argilaratuko ikastolan hasi 
izan ez banintz. Haurrei ipui- 
nak asko gustatzen zaizkiela 

konturatu, eta bertan ipuinak 

inprobisatzen hasi ninduan: 

fantasiaren mundutik erama- 
ten nizkian piska bat». Or
duan ekingo zion idazteari: 

»ikastolan bertan, multiko- 

pian aterata...». Beasainen 
zegoela deitu zuten Elkar ar- 
gitaletxetik haur llteraturako 

bilduma sali batzu martxan 

jartzeko. Eta urte beterako 

hartu zuen ikastolatikako es- 
zedentzia bederatzi urtetan 

barrena luzatu zaio dagoene- 
ko.

«Elkar-en sartu aurretik 
itzulpen bat banian molda- 

tua: 'Ketxusen zooa ' liburua, 
baina neuk ezer idatzi gabe. 
Hórrela, Joseba Jakak burua 

berotzen zidaan esanaz, 
mundu guztiak Fernando 

Amezketarraren kontuak es

katzen zituela eta halaxe

egin nian hura: ordurako 
zeuden hiru liburuak hartu, 

moldatu eta txukundu. Hori 

izan huen nere lehendabiziko 

liburua. Grazia piska bat 
ematea besterik ez nere meri- 

toa».

Segidakoak izango dira 

«Kaxkarintxo» (Mariasun Lan- 
daren ipuin batetan olnarritu- 

takoa), «Kotti», «Patxibusa», 
«Margolin», «Maripertxenta», 
«Kittano»... dozenatik' gora 

erraz. «Oso gustara egin 

nuen bestea, testu liburu bat 
duk: ‘Zipristin’. Irakurgai li
buru bat, bertan hogei bat 

ipuin biltzen direla, denak 
sortutakoak». Orotara laupa

bost liburu itzuli ditu, eta 
moldatu ikaragarri mordoa: 
«nere izena aurkituko duk ez- 

dozein liburutako edozein 

txokotan, baina oso errazak 

eta laburrak dituk horiek, 

marrazkiak testuak baino ga
rrantzia handiago hartzen 
duela gainera».

Ormazabalen ipuinetan badira estuasun eta iarritasunak, 
baina itsasoak bare amaitzea du gustoko.

Fikzìoa età errealitatea

Joxe Antonio Ormazabal 
haur literaturan buru belani 
sartu zelarik, antza denez bâ 

zuen bere literaturaren non- 
dik norakoaren bidea zirribo 

rratua. «Idazten dudanm 
haurrak dizkiat gogoan. Prt 

tenditzen diat horrelako /ti? 

zurik eta ez ematea. Kontim 
gauza politak egitea duk, 

lasteko modukoak, barre 

teko».
Ormazabalen istorioetàc 

pertsonalek fantasia darablHe 

borborka. «Pertsonaia fonto 

sioso samarrak asmatitn 

dizkiat, bai. Baina ez 
ausartzen ehunetik ehun fe 

tasia erabiltzen ere. OréoR, 
ez diat nahi izaten erreolils- 

tatetik gehiegi urruntzea, fcfr 
tastikoaren eta errealitatea 

ren nahaspila eta jokuaz pii- 

tuko balira bezala. Egunen̂  

ko bizitzan gertatzen dina 

eta ikusten ditugun gauzelo- 
tik abiatzen nauk, /lortòsof' 

tarazten diat istorio baten 
teresa». Beren liluragarrita» 

nagatik jendearengana irili 

daltezkeen pertsonaiak diri 
sortu Joxe Antonioren luma' 

tik, «bizi garen mundu hor» 
tan badiren pertsonaiak 

detzen dizkiat hala ere».

Istorioen harlak bizkor etJ 

biziak dira beti, gertakari bf 
tetik hurrengo abenturan 

tarte gutxi kausitzen dute 

nak. «Aktibo antzekoa 

dadila, eta ez sekula asper̂  
Jendeak egiten didan kritiltf 

txo bat duk, bada, nere p  

tsonaiak ia beti ondo Í



nen dutela, mundu zorion- 

isüko amaieradunak isto- 

lioak. Onartzen diat, nere la- 

î k ikusita ez dela deskala- 
bro handirik gertatzen. Pasa- 

izen dituk anekdotak, estua- 
larritasunak, baina 

aikenean itsasoa berriz bare- 

rti egiten duk. Hori matte 

¿1(3/». Ez horregatik, ez zi- 

[yen aipatzeke utzi beste 
¡dazleren obra ‘mingotsa- 

joak' ere, errealitatetik abia- 

tu eta errealitateko hariari fi- 
delki jarraikitzen zaizkionak.

Itzulpenetik
so rk u n tz a ra
Euskal literaturaren histo

rian errepaso emanez gero, 
konturatuko gara haur litera- 
turaren éfeparruan gauzak de- 

jenle aldatu direla urteen 

poderioz. Hasiera batean 

itzulpenen nagusitasuna na- 

barmena suertatzen baldin 
bazen ere, azken bolada ho

netan euskal idazleen eskuti- 
kako izenburuen argitalpe- 
nak ugaritzen ari dira atzerri- 

toen aldean. «Bazen garai 

batean haur literaturako es- 

parruan eskaria, baina pro- 
iukzioa falta. Argitaletxeen 
leken joera itzulpenaz balia- 

lien izan huen, eta hortik de- 
laho boom hori, bere garaian 

bere funtzio inportantea bete 

ima. Horren parean hasiko 

toen jendea piskanaka sor- 
kntzan, nahiz eta buelta 
mon ez zaion; horretan di- 

T̂dugu».

Ormazabalen ustez, euskal 
liburugintzak haur literatura 

bpuru handi samarra kalera 

eman duen arren, zati ttiki 

tal baino ezin sartu ahalko 
?eiiuke beste literaturen pa- 

'^0 multzoan. «Polili poliki 
dituk gure liburuak beste 

l̂áuntza batzutan agertzen, 

iw/w gure produktoa orain- 

ezezaguna duk beste lite- 

argitaratua izan 
kmk düintasuna gordetzen 
^ilarih.

Helduentzako idatzi izan 
•'en zenbait idazle ere haur 

í r̂aluran entsalatzen hasi 

rnakina bat. »Bai, eta 

ttiki bat ere somatzen 

batzutan. Idazle konsa- 
«flíu batzuk, haurrentzat 
"^ten dutenean,- uste diat 

^^tzen dutela ez dagoela 

desberdintasunik egin

< < Literaturaren aide ludikoa 
eta gozagarria azpimarratu be
har zaie haurrei. Ikastoletatik 
barrena kondalaritza saioak 
egin beharko genituzke 9 9

beharrik haurrentzat, gaz- 
teentzat ala helduentzat ida

tzi; literatura bakarra dela 

eta ez dagoela zergatik mu- 

gak ipintzen aritu beharrik. 

Teorian interesantea duk, eta 
kontutan hartzekoa. Baina 

gero praktikan klabe asko 
galtzen dituk haurrengana 

iristea lortu gabe. Batzutan 

somatzen duk haurrekin ko- 

munikatzea kostatzen zaiela.

Eta horretarako haur haundi 

bat behar duk eduki barre
nean sartua, berrenean bizi 

dena».

Haurrekin

ikastoletan barrena

Ikastetxetatik barrena ibili 
chi da Joxe Antonio literatu- 

raz solastatzeko. »Batzutan 
deitzen gaituzte haurrekin

hitz egitera hurbiltzeko. Or
duan jasotzen dizkiat inpre- 

sioak, zer gustoko zaien eta 

zerk hainbeste arrakasta 
izan ez duen. Uste diat piska 

bat harritu egiten direla ikus- 
tean hor aurrean daukatela 

berek irakurritako istorioak 
asmatu dituena. Eta galde- 

tzen dute: ‘aizu, eta Patxibu- 
sa, hori benetazkoa al da?'. 

Asko kezkatzen dituk horre

taz, fikzioa eta errealitatea- 
ren arte muga horretaz, kon- 

tatutakoa egia ala gezurra 
ote den».

Idazleak ez ezik, marrazki- 
lariak ere eraman izan ditu 
Joxe Antoniok berarekin ba

tera. Kontatzen zigun zenba- 

terainoko llluraz aritu ohi di

rán marrazkilariekin, noia 

egiten duten lan, zenbat tar- 
datzen duten dibujo baten 

margoketan... eta baita eska- 
tu ere arbelean pertsonaia- 

ren bat marrazteko.

»Haurrak literaturaz goza 

dezaten esfortzua egin behar 

diagu, aide batetik idazleek, 

eta bestetik, noski, ikastola 
eta eskoletako irakasleek. Be

har gabe, literaturaren aide 
ludikoa eta gozagarria azpi- 

marratuz. Saio politak egin 

litezke honi dagokionez: ez 
bakarrik haurrekin hitz egite

ra ikastolara hurbiltzea, bai 
eta kontatzera joatea. Koldo 

Amestoi kontari ikusi izan 
diat, eta miresgarria duk. Ha

lako saioak egin beharko ge

nituzke, kondalaritzakoak. 

¡daztea eta kondatzea ez di
tuk gauza bera ordea. Nik 
idazten diat, eta idatziko nia- 

ke norbaitek konda ditzan. 

Baina ez diat uste ausartuko 
nintzatekeenik kondatzera».

Hona bitarteko hitzak Joxe 

Antonio Ormazabalekin luza- 

ro mintzatu ondoko pasar- 

teak besterik ez dira izan 
—marrazkilariez solastatu gi

nen, literatura eta hizkun- 

tzaz, argitaletxeetako haur li

teratur plangintzaz—, baina 

orrialdeotatik kanpo geratu 

zaizkigun horiek beste nor
baitek jasotzea merezi duela* 

koan, hemen amaiera. Zo- 

riontsu eta esperantzagarrie- 
gia agian?

GÖRKA ARRESE

TRADIZIOA ETA ERREALITATE HURBILA .ISILKA MISILKA. LIBURUAN

Jakes Ahamendaburu; «Ingurumenak lotuak gara, 
eta gure poesia horretan mugatua izaten ahal da»
Idazlearen egoerak kutsatutako liburna dugu Ahamendabururena: «Isilka Misilka», oroitzapenekin batean, errealitatean latza ageriz, Eiheralarretik heldu da olerki sail berria, Maiatz argitaletxearen eskutik plazara emana, literaturan estreinatuz idazlea.

Maiatz literatur taldeak ira

gan berri den urtean kaleratu 

lau liburetarik bat den «Isilka 

Misilka» poema liburuaren egi- 

learekin gertatu ginen. Jakes 

Ahamendaburu, eiheralartar 

gaztea maiztasun handiko idaz- 

le dugu, berak bere burua hó
rrela senditzen ez badu ere. 

Orain artean deus argitaratu 

gabe, nahiz lumari su lotua 

izan, ez zaio bester! bezala ar- 

gitaletxeketan ibili beharra to- 

katu, hura etorri bait zaio oler

ki eske.

Noia nahi ere den, badute 

poemek berezitasun bat, duela 

hiruzpaiau urte idatziak izatea, 
eta honelako esperientziak ez 

dira oso gogozko ezin kaleratu- 

rik hiru bat urtez pasatu dituz

ten hainbatendako, kaleratu 

orduko poesia uste eta gogoak 

aldatuxe gerta bait daitekezke. 
»Orain urteak iraganik gertatu 
zait hori, baina ez zait sobera 
hunkitu, ez dakit, beharbada 
ez dúdala sobera gogoan erabi
ii, baina uste dut agian gíbela- 
pen gehiago behar dudan, ze- 
ren nik segitzen dut idazten, 
poemak betiere».

»Liburua idatzi eta, behin ba- 
karrik irakurri dut, eta antze- 
man dut halako mistizismo 
bat».

Nitasunean

Errealitate oro ikuspegi bat 

baino haboroagotik iragan dai

tekeen jakitunak gaudelarik, 

aspalditxo honetan Bidasoaz 

ezkerraldeko poesia modu des- 

berdinetan nondik edo handik 

antzeman daitekeen ingurutik 

urruntzea ez da ageri Ahamen- 

dabururen olerkietan. "Itxaro 
Borda beharbada aparte, Lan- 
hatua, Zamora, Etxamendi eta 
nihaur ingurumenak izigarri 
lotuak gara, eta beharbada gu
re poesia ere horretan mugatua 
izaten ahal da».

«Poesian ere bada halako 
muga bat, hemen eta han idaz
ten denaren artean. Nik segi
tzen ditutu asko Susa-n eta 
idazten dutenak, eta atzematen 
dut halako desberdintasun bat, 
ez agian bi mundu, baina bai 
bi molde, bi espresamolde».

Bidasoaz eskuin idazten du

ten anitzen baitan ikusten ahal

den bezala, eiheraltarrak obje- 

tu, errealitate, gertakizun edo 

zer nahi ere den, ‘nitasun’ sa- 
konez maskaratzen, non balia- 

pide oroitzapena den, eta on

dorioz sekuentzien iragate 
erritmoduna, izen eta adjeti- 

boak errestan ageri direlarik, 

eta aditzak eskasik.

«Duela hiruzpaiau urte Pari- 
sen eta Tolosan egon nintzen 
eta halako egoera bitxi bat ira
gan nuen, beldur nuen hemen
go erroak eta galtzea, eta ho
rrek usatzen dituen igerterat, 
herriminez idazten nuen, ez zi- 
tzaidan aski irakurtzea. Poema 
tristeak hemen liburuan, baina 
bada hor esperantza bat, ez 
dakit irakurleak sendituko 
duen. Ez dakit tristeak baina 
errelitatea hemen Iparralde ho
netan nik senditzen dudan ara
bera hala da piska bat. Indar 
handia ematen dugu maila 
guztietan, baina errealitatea 
hola da, nahiz optimista nai- 
zen biziaz, nik hartzen dut hiru 
urtetako egoera horren testigu 
edo lekuko bezala, herrimin 
oroz».

Tradizio etenaldiaren 

lanjerra

Jendamende edo belaunaldi 

arteko kosmobisio ezberdinak 
gizarte hertsi egun krisian da- 

goenean sor dezakeen etenal- 

dia begienbistakoa zaio Aha- 

mendabururi, ezaguna zaigun 

politikazkoan landa gauza be- 

retsua gertatzen bait da kultu- 

ran ere haren ustez: *nik izan 
ditudan oharren arauera zaha- 
rrek ikusten gaituzte beste 
mundu batean bezala. Eman 
dezagun hizkuntza bat mende- 
ratzen dugula, baina ikasi du

gu, halako muga bat egiten du
te: ‘a, horiek eskolatuak dira, 
eskolaz egiten dute’. Uste dut, 
eta nahas mahas dute estu- 
dioen eta lortzen dugun kultu
ra horren artean; nik senditzen 
dut halako muga bat, monte 
bat. Gero aise konponlzen ga
ra, herrian zerbait muntatzen

dugularik jendeak bere presen- 
tziarekin ekartzen du anil: 
gauza, baina mozte hori sendi- 
tzen dut Erran behar da gero 
idazle gutti garela, minoritateo 
beraz. Baina berek beren ber- 
tsulariak eta darabiltzate. He- 
rriz Herri kazetan ere sendi
tzen da mozte hori, orain ba- 
tua gero eta gehiago sartzen 

da, gurea atxikiz, baina irra
tiak eta eragina dute. Usatzen 
dira, baina beharbada urrune- 
tik ikusten dute ene ustez».

«Ez dakit haiek egiten duten 
kultura ala guk, eskoladunok».

IÑAKI CAMINO



ZIMINOA GIZONDU?. DISKOA KALERATU IRIGOIEN ANAIEK

Guillaume Irigoien: «Arazo bat badelarik, 
oinarri komiko gainean kantatzen diagu»
Lehendik ere ezaguna genuen Gaillaume «Hiruak bat» antzerki taldearekin, bai eta bere anaia Frantxuarekin Kantu Txapelketan abesten, Irigoiendarrek Elkar diskaetxearekin argitara eman duten diskoa dela eta, kantagintzari buruz solastatzeko aukera profítatu dugu.

Disko bate egiteko proposa- 
mena lehendabiziko Kantu 
Txapelketatik jaso zuten Iri
goien anaiek/òa/na noia ar
tean ez genuen aski materialik, 
bigarren Kantu Txapelketatik 
landa bultzatu gaituk honen 
egitera». Betidanik aritu izan di
ra kantuan Frantxua eta Gui
llaume, »etxeko lanetik ihes egi
teko, lagun artean, tabernetan; 
larunbatetan eta ateratzen gi
nelarik, ostatura joan, bi pinta 
amo eskatu eta kantuz artizan 
gaituk». Garazi Kantuz izeneko 
kantaldietan ekingo zioten se- 
rioskiago laupabost alditan, ge- 
roko kantu txapleketetan bi al
diz txapeldun geratuz.

"Kantu Txaspelketak untsa 
erakutsi dik badela publiko bat 
kantari nahiz kantu gose da
goena, eta nahi baduk oraingo 
kantariek ez dutena betetzen. 
Horretarako dituk gu bezalako 
batzuk, eta beste asko ere badi- 
tuk: amateurrak, beti amateu- 
rrak geratuko girela pentsatuz. 
l̂ ik ez diat ikusten ene anaia 
bere lana uzten eta kantuari 
baizik dedikatzen. Martikorena 

ez dik sekula utzi bere 
baserria*.

Umoretsu eta zirika: 

«Ziminoa gizondu?»

Elkar argitaldarlarekin kale- 
ratutako diskoak hamar kantu 
biltzen ditu, Irigoien anaien hi- 
tzez batzu besteak herrikolak, 
musikaren konposaketan La- 
rrieu eta Erramouspe lagunen 
lanaz, eta dlskoan Altzugaray, 
Etcheberry, Berterretche, Er- 
guy, NIko Etxart, Zetoain eta 
Landabururen kolaborazioz.

»Gure egitea ez da profesio
nal kalitatekoa helburu. Kantu 
moduari dagokionez, mezuari 
dagokionez, nahi ala ez uka- 
nen dik gure bizimoduaren era
gina. Kantuak ez dizkiagu 
arrakasta komertzial baten 
ukaiteko eginen. Nahiz eta en- 
tzulegoagan arrakasta izan 
duen 'Ziminoa gizondu?' beza
lako batek». Gal politiko batai- 
patzen duena, modu irringa- 
rriz.

•Gure posizionea duk arazo 
bat badagoelarik, hartzea oina
rri komiko baten gainean, eta 
hórrela uste diat argumenta be- 
rez berri batzu ateratzen ahal 
direla. Zerbait pasatzen dela

rik, eskual kantagintza mo- 
duan beti serioski, eskuara be- 
rezi batean eta egin nahi izan 

duk, kantagintza 'klasikoa' edo 
esango genukeena. Guk hori 
piska bat hausten diagu: gure 
eskualkia baliatuz lehenik 
—irri eginarazteko behar duk 
lekuko jendearen hizkuntza 
baliatu—». Kantuak istorio ar- 
gumentalez aurkezten dlzkigu- 
te, zuzeneko kantaldietarako 
parodlarako parada eskaintzen 
dutela.

»Gure irri egiteko erreferen- 
tziak frantsesak ditugu, bainan 
ere eskual bertsolariengan xe- 
katuz. Bertsulariek gai irringa- 
rriak aipatu dituzte, erabili dia
te gai zirikatzaile bat. Ez duk 
hori galdua, eta horretan bada 
loturarik Hegoalde eta Ifarral- 
dearen artean». Euskal Herrian 

ironiarl buruzko kanturako ohi- 
turarik badela erakusteko, go- 
goratu nahi Izan zizklgun baita 
ere trlkitllariak, baina bereziki 
Nafarroako jota heretlkoak. 
•Jotaren funtzioa zen poderea- 
ren aurkako zerbaiten egitea, 
doinuz eta bertsoz ahoz aho 
pasatzen zirela».

Bestetik ere, Georges Bras- 
sens, Coluche, Font et Val eta 
beste aipatzen zizkigun fran- 
tses chansonier tankerako kan

tagintza umore zirikagarrlaren 
errefentzia gisan. »'Chansonier' 
direlakoek egiten dutena duk: 
zerbait gertatzen duk aktualita- 
tean eta segidan ateratzen dia
gu kantu bat gai hori tratatzen 
duen modu ironikoan. Egiten 
diagu herri ttiki batetara gonbi- 
tatuak garelarik, aurretetik gal- 
detzen dizkiagu ze berri dabi
len herri horretan eta gero ber- 
tsu batzu egiten autoan goazen 
bitartean: laborantzako boz- 
kak, auzoetako kontuak, he
rrietako bozkak..., momentuan 
ateratzen ditugunak eta ondo
ren baztertuak geratzen dire
nak».

Irigoien anaiak ezagutzen ez 
dituzten hegoaldetarrek auke
ra badute datozen asteotako 
Astigarraga eta Oiartzungo 
kantaldietan ilunabarra algara- 
tan igarotzeko.

GORKA ARRESE 

AGINA

IGANDE HONETAN, ORDIZIAN, OMENALDIA ESKAINIKO ZAI

Hiru trikitilarl goierritar 
zahar baina ezzaharkitu
Femando Goenaga 82 wrtetako Ordiziako eibartarra, Norberto Oiarbide, «Benta Txikh, 66 urtetako idiazabaldarra, eta Pablo Urretabizkaia, adin bereko besaindarra ditugu, Euskadiko Trikitilari Elkarteak igande honetan omenduko dituen trikitilariak.

Gaztetzen doan trikitixaren 
hiru zutabe zahar, pipiak jo ez 
dituen hiru zutabe. Hirurak di
tugu soinujole, hirurak trikitila
ri. Hala ere, Norbertok eta Pa- 
blok soinua astintzeko zaieta- 
suna etxetik jaso bazuten ere 
—anaiengandik batipat—, Goe- 
nagari ez zitzaion grina hori 
odolez etorri, besteak beste, 
soldaduzkoarl ‘eskertu’ behar
ko omen, »Berez izan det afi- 
zioQ, bainan Barlzelonan, sol
dada nengoela, erosi nuen le- 
henengo soinua, Barrio Txi- 
non». Estraineko soinu hori du
te gogoan bai: «anaiari erosila- 
koa erabitzen nuen nik» esaten 
digu Norberto Giarbidek; Pablo 
Urretabizkaiak berriz, «JJ.eon 
erosi nion Juan Bautixla ¡tu- 
rriotzi lehenengoa». Hala eta 
guztiz, ez zen izan bakarra, 

noski; Goenagak esaterako, 12 
soinu izan ditu bereak, horieta
ko bat berak egindakoa »urte 
bete bat behar izan nuen».

«Gure kasa ikasi 

behar izan genuen»

Profesionaltasuna zer den 
ezagutu ez, baina plaza asko 
korritutako trikitilariak ditugu 
hirurak. Bai erromerietan, bai 
eskontzetan ibiliak dira, baina

Fernando Goenaga.

batez festetan eta lagunarteko 
giroetan arltuak izan dira »as
kotan, benefikoetan ere bai». 
Etengabeko ihardunaldiak zire- 
la —"ospertu egin nintzen eta 

utzi egin nuen bolada batez» 
dio ‘Benta Txiki'k—, arazo per- 
tsonalak zirela —»ezkondu eta 
utzi» Urretablzkaiaren ka
suan—, ez ditugu beti plazan 
izan. "Ez zen gaur egun bezala, 
ez; eguerdian hasi behar goi- 

zalderarte». Haiaz guztiz, beti, 
behin eta berriz, eusten zioten 
berriro soinuarl. Esaterako, eta

Norberto Oiari>ide.

sasoian daudela erakutsiaz, ho
rra hor Fernandoren (bere 82 
urteei muzin eginez) hileroko 
koadrila afariko iharduna, edo
ta Norberto Oiarbideren. »Hori
xe jotzen segitzen dúdala, eta 
gustora gainera!».

Gaurko soinujole gazteei bu
ruz galdetzerakoan, bat datoz 
kaslk. Goenagak, zeinak trlkiti- 
xa baino gehiago edozein eus
kal pieza jotzen dituen, erre- 
pertorio murritza derizkio 
egungo trikitiarenari, hala ere, 
ez dauka errezelorik. «Ederki 
jotzen dute, lehen baino hobe
to, oso, oso ondo» bezaiakoak 
botatzeko. Oiarbideren ustez, 
»abilidade asko daukate, ondo 
jotzen dute bai». Urretabiz

kaiak berriz gazteen presta- 
kuntza eta baliabideak konsta- 
tatzen ditu; «eskola handia 
daukate, asko dakite. Pieza be
rri asko jotzen eta sortzen di
tuzte, ze errextasun handia du
te».

Pablo Vrretabizkaia.

Igandean Ordizian

Omenaldiaz galdetzerakoan, 
esker onekoak direla agertza 
digute, zeren beren hitzek \i- 
kuta ezinezko poza eta antola- 
tzaile eta trikitizalei zuzenduta- 
ko esker hitzak besterik ez du
te azaltzen. «Eskertzekoa ào 
gutaz akordatu direla», 
handia eman dit» edota Fer

nando Goenagaren «Zer esanco 
dut, eskerrak ematea ez búáa. 
Ez dut balio diskurtsoak emO’ 
ten, diskurtsoak soinuareĥ  
eman behar». Hala da, ez abaz- 
tu beraz igande honetan, hilak
12 betetzerakoan, Ordizian zita 

bat dugula trikitizaleok; goiz«- 
ko 9,30etan Plaza nagusian, 
Euskadiko Trikitilari Elkarteak 
antolatua. Ziur egon, ez dela  ̂
rorik faltako. Hiru trikitilan 
bederen, horren zain.

JOXÁÑÓi? 

M IK E L  ARRIETA



ulturaren aste borrastea
p a g e r e ta n id a t í^

te ALBOKA 
FOLKLORE? 

Maurizia izan dut 
panderista bezala nere betiko lagu
na eta trikitilari bezala Fasio. (...) 
(Lagun berriak aurkitu ditu), Zorno- 
tzako bikote gazte bat da, Eduardo 
Iriarte eta Felisa Agirrezabalza. (...) 
Neri gehiago gustatzen zait herrita- 
rren aurrean jotzea, baina maiz dei
tzen digute atzerritarren aurrean jo- 

tzeko ere. Bilbo aldera japonesak eta alemanak etortzen dire
nean, maiz deitzen didate jotzera joateko eta joan izan naiz; 
badakizu, gure folklorea ezagutarazteko.

Leon Bilbao, (*Hemen», 89-3-3).

M  ^  IRAKASKUNTZA ELEBIDUNAIPARRALDEAN

H  H  Argi eta garbi dago Herriak bere kontu har
tu behar duela ikastolaren egoera. (...) Euskaldunak euskaraz 
eskolatzea, eta gero frantsesa ikastea, aide batetik, eta, beste
tik, frantsesdunak frantsesez ikastea eta euskara ikastea. Ho- 
riek dira elebitasunera heltzeko bi bide. (...) Mementu hone
tan biak beharrezkoak dira eta behar litezke biak berdin la- 
gundu. Eta hor dago zuzengabezia, ikastolak ez bait dira ba- 
tere elebidunen heinean lagunduak.

Claude Harlouxet, (»Eguna», 89-3-2).

^  ^  ETB-2 EDO ETB-SUR

I  I  Hemen dagoeneko batek baino gehiagok 
bertako eskaintza kultural gehiena ikusiz Andaluziako kana- 
iaren antzekotzat hartzen du ETB-2. (...) A ze beldurra! He- 
raendik aurrera ETBk «Canal Sur»ekin koprodukzioak egiteko 
aukera du, bere bigarren kanaiean eskaintzeko hain zuzen. 
Katalanek, katalaneraz dute telebista; galegoek galegoeraz, 
baina guk gazteleraz bat eta euskaraz bestea. Guk gure alde
tik izen berria jarriko diogu bigarren kanalari: «ETB-Sur».

Juanjo Iríbar, («Egin», 89-3-2).

^  ^  EUSKAL KULTURGIIMTZAN MUSIKA GAUR

B  H  Behin Zabal-eko Jokin Apalategik kontatu zi- 
dan, ñola egun batez baserritar bat sartu zen liburudendara 
eta lurrera begira kanta zahar bat entzuten zegoela zer nahi 
zuen galdegin ziotenean. Gizonak ez omen zuen ezer nahi, 
kantak entzutea baizik eta lurrera begira ordubeteren bat 
egin omen zuen gizonak denda barruan. Diskoa bukatzean 
zera esan omen zuen: «hogei urte nituenean horrelako kan
tak entzun izan banitu, nere bizitza besterik izango zate- 
keen». Neri horrelako zerbait gertatzen zait.

Eñaut Etxamendi, (»Hemen», 89-3-3).

tt BATERAGILE 
BATZOROEAN 

Ez dut asmo eta 
eginkizunei buruzko aitorpen pon- 
poxorik egingo. Bertsolariak zioen 
«hitzak bakarrik indarbe dira, egipe- 
nak ziñaldari» hura dut gogoan. (.••)
Batzordean euskararen aide lanean 
jarraitzeko gogoa eta ilusioa suma- 
tzen dut, horrek erakarri ñau eginbl- 
de honetara eskubete lan izango du- 
dalakoan. (...) Hortxe dago ñire eginkizun nagusiaren muina, 
bateragile hitzak laburbiltzen du ongienik zereginaren xede 
nagusia.

Mikel Ugalde, («Deia», 89-3-3).

Pablo Cabeza^ri (Kazetaria)

— Aspaldidanik zabiltza Euskal 
Herrian argitaratzen diren fantzi- 
neak biltzen, izugarrizko zerrenda 
eskaini diguzularik jada. Multzo ho
rrek bestelako kultur mota bat da
goela adierazten du agian, zeinen 
bozeramaile litekeen fantzinea. Bai* 
na, zer nolako meríturík du adieraz- 
pide horrek, ‘kultura* izena irabazte- 
ko; ez ote da gehiago sasi kultura 
bat, edo asko jota ere genero txike- 
rra?

S
AILKAPEN, katalogo, etiketak gustoko ditut, zinez baina be
re erabilpena komunikazio zerbitzurako denean, uler gaite- 

zen. Kultura, ‘K’, eta ‘k’koa ez dut onartzen, eta gainera ez zait 
interesatzen. Fantzinea Kultura da, ondorlo guztiekin, barnean 
‘k' minuskula bat daramala, zeina kulturaren ‘K' baino interesga- 
rriagoa dena, komunikazioaren ‘k’. Beren ezagupenak eta Ideiak 
azaltzen batere ebakitzen ez diren pertsonak, norma arautuei ba- 
tere errespeturik eta beldurrik ez dioten jendea... lehen oinarria 
erakustea da, komunikatzaile izatea, hitarte finkatuen eta kapita- 
laren boteretik independiente izanik. Fotokopia, hamaika horma 
behar dituztenen hormirudia da, paret pila behar dutenena. 
Ideien zirkulazio librea ez da inoiz hain librea izan, nahiz eta, 
noski, fantzinearen boterea bide alternatiboetara mugatu, konde- 
natua baita. Gaizki paratutako perpausa batek, huts ortografiko 
batek ere komunlkatzen du; horiek ere lekutu egiten dute, iraka- 
tsi...

Pn n t a k o ^ r j i t a l g e n ^

Donsotiako «Bilinlx» liburudendak emandako datuak.

Literatur liburuak;
1.— «Errebeldeak», Hyton /  Iturralde. Alfaguara.

2.— «Dominique», Laxalt /  Mendiguren. Elkar.

3.— «Hatza mapa gainean», Lizarralde. Pamiela.

4.— «Ijitoak dauzkat etxean», Iturralde.Pamiela.

5.— «Berdez jantzitako neska», Etxaniz. Pamiela.

Orotarikoak:
1.— «Mltxelena, euskal idazlan guztiak». Euskal Editoreen 

Elkartea.

2.— «Euskal Herriko zuhaitzak», García Bona. Kríselu.

3.— «Bapatean 88», Bertsolarien Elkartea. Elkar.

4.— «Tintín: Belarri hautsia*, Herge. Elkar.

5.— «Euskararen auziaz», Villasante. Arantzazu.



unduaren zabaletik kultura

INTIFADAK-K PALESTINAR LITERATURA ALDATU DUELA 
NABARMENDU NAHI IZAN ZUEN BILBOKO IHARDUNALDIAN

Mahmud Sobh; «Palestìnaren etorkizunak 
oparoa izan behar du, eta hala izango da»
Askapenaren eskutik,«Palestinarekin ihardunaldiak» lemapean izan da aukerarik herri honen berri jakiteko. Arlo dsberdinak jorratu dira ihardunaldi hauetan, Besteak beste Mahmud Sobh-ek palestinar literatura ezagutzera eman digu; bertara hurbildu, entzun eta galdetu genion.

Palestinarra, izaki erbestera- 
tua dago eta egun Madrileko 
Unibertsitate Complutenseko 
arabiar literaturan katedrati- 
koa da, poeta izateaz gain, 
Mahmud Sobh. Bere hitzaldia 
palestinar literatura historian 
zehar aztertzean zentratu da.

Orohar literatura palestina- 
rrean hiru epe bereizten ditu. 
Lehenegoan 48. urtea baino le* 
henagoko literatura dugu. Ga
rai honetan »literatur arabea- 
ren marku orokorraren har
nean, berezko bereizgarhak zi- 
tuen. Literatur arabe orokor 
hanek, XIX. mendearen bukae- 

ran, forma berria eta espresa- 
tzeko modu desberdinak hartu 
zituen literatura tradizionalare- 
kin gonbaratzen badugu. bere
ziki poesian. Bonaparte egipto- 
ra iristean, altxamendua dei
tzen dioguna hasi zen, eta he- 
men sortzen da kontaktua ara
biar mundua eta mendebaldea- 
rekim. Arabe asko unibertsita
te europear desberdinetan has
ten dira ikasten eta hauen ar

tean palestino asko, burgesak 
gehienak. Hauek Palestinara

itzultzean eta inperialismo bri- 
tainiarraren zapalketa ikus* 
tean, herriarekin batu ziren in- 
dependentziaren aldeko borro* 
kan, palestina arabiar mundu- 
ko partalde zelaaldarrikatuz. 
Egoera honetan, *48. urtea bai
no lehen, lan garrantzitsuak 
egin ziren bai poesia, nobela, 
itzulpenak... baita ere inprenta 
mailan; atzerriko hizkuntza 
desberdinetan argitaratu ziren 
lan asko». Idazle palestinar 
hauek erresistentzi palestinoan 
integratu ziren. Idazle asko 
kartzelaratuak eta beste asko 
borrokan hil ziren.

Palestínar literatura 

di2ilekteda

Bigarren epe bat hainbat eta 
hainbat palestinar beren lurral- 
deetatik bota eta arabiar lurral- 
deetan finkatu zirenekoa dugu. 
Exiliotik, Damasko Beirut, Cai* 
rotik literatura egiten hasi zi* 
ren; herrimiña zen gai nagusia. 
»Poesia tristea, lirikoa da. Be- 
randuago hasiko dira poesia

zuzen, konprometituagoa eta 
poütikoagoa egiten, errefuxia- 
tuen kanpamenduak, herri pa- 
lestinarraren drama... gaitzat 

harturik. Badago mugimendu 
literario garrantzitsu bat lurral- 
de okupatuetan 67a baino lehe-

nago. Baina 67. urtearen o/io- 
doren ¡sraelitak Cisjordania ein 
Gaza okupatu zituztenean. Go- 
lileako palestinarrak eta 
rraldekoak elkartzen dira; h(- 
men literatur mugimendu 
rrantzitsu bat sortuko da». Ba>



Arabiar munduan poeta profeta da

ARGIA.— Palestinar lite* 
raturan zeintzu uste duzu 
direla eduki konstanteak?

MAHMUD SOBH.- Oroko

rrean edukiak lau dira. Lehe- 

nik eduki politikoa, eta sozia

la, Beren lurrak kendu dizkie- 

len baserritarren defentsan 

eginiko poesia, Bigarrenez, 

askatasuna har dezakegu 

eduki moduan. Idazle palesti-

narra, beti mintzatzen da gi- 

zaki orok eta herri orok du

ten askatasunaren beharrari 

buruz. Askatasun hau hilza- 

ren esanahi zabalean ulertu 

behar da. Hirugarren edukia 

erreferentzi mailan ematen 

da. Palestinar herriak histo

rian zehar izan dituen borro

ka eta altzamendu herrikoie- 

kiko err.eferentzi gisa. Azke

nik, gizateriako pertsonaia

garrantzitsuekiko erreferen

tziak ere asko erabikzen dira; 

hala noia Jesukristo, Maho- 

ma, Che Guevara...
A.— Eta zeintzu sinbolo 

bereizgarrienak?
M.S..— Palestinako lurral- 

dea betidanik izan da eman- 

korra; olibondo lurraldea 

izan da, ondorioz olibondoa, 
baita laranjaondoa ere, pales

tinar herriaren sinbolo dira. 

Bestaldetik, ilargia dugu; hau 

bizi-hiiaren sinbolo da, zein 

jaio, hazi, hil »età berriz jaio

tzen den. Azkenik aipagarria 

da gurutzearen sinboloa, mu- 

sulmanak nahiz kristauak 

erabiltzen dutena. Gurutzea

ren esanahia, Jesukristoreki- 

ko identifikazioan, bakarrik 

dagoen eta gizateriagatik so- 

fritzen duen gizakiarena da.

A.— Zefibaterainokoa 
izan da eta da ahozko lite* 
raturaren garrantzia?

M.S.— Ahozko literatura, 

poesia bereziki, zuzenki iritsi 
da herriarengana. Israeldar 

autoritateek palestinar idaz- 

leei idaztea edo argitaratzea 

debekatzen diete. Ahozko 

transmisioa berriz zaila da 

kontrolatzea eta zensuratzea. 

Adibide gisa Akre-ko gartze- 

lan heriotzera kondenatu zu

ten preso batek horman ida- 

tziriko poesia bat har dezake

gu, Poesia borri musika jarri 

zitzaion eta gaur egun palesti

nar herri osoak /ibesten du. 
Esan behar poesia honek 

duen abantaila palestinar hiz

kuntz dialektalean eginak de

la da.

A.— Nola konzebitzen da 
poesia eta poeta arabiar 
munduan?

M.S.— Kultura guztietan 

bezela arabiar kulturak badu 

tradizio bat. Hauentzat artea, 

musika, erlijioa... dena bat 

da. Honek aide batetik on 

egin dio kulturari aberastasun 

kultural osoa gorde delako 

poesian. Baina bestetik kalte 

egin dio poetak libre behar 

duelako izan eta tradizio ho- 

nék kulturaren bilakaera oz- 

topatu du. Poeta arabiar 

munduan profeta da: bere 
sentimenduak pentsatu eia 

espresatu egiten dituelako al

di berean.

A.— Gaur egungo egoera 
soziopolitikoak noia bai* 
dintzatu du literatur espre- 
sioa?

M.S.— Okupaturiko lurral- 

deetan zensura oso haundia 

da. Idazleak lortzen badu ar

gitaratzea liburu hau bereha

la desagertu egingo da; bada- 
go jende bat merkatutik libu

ruak erosi eta erretzen dituz- 

tenak jendearengana ez iris

teko. Lurralde okupatuetatik 

at dauden idazleak errezta- 
sun gehiago dute argitaratze- 

ko eia lan asko beste hizkun- 

tzetara itzuliak izan dira.

A.— idazle asko preso 
dago. Honek ze eragin du 
literatur egoeran?

M.S.— idazle askok gartze- 

lan idatzi dituzte beraien lan 

garrantzitsuenak: hauek ge- 

roago argitaratuak izan dira. 

Baina gaur egun gartzelan 

daudenekin komunikatzea 

oso zaila da, baina uste dut le- 
henago edo beranduago eza- 

gutzera emango direla be

raien lanak. Orain ez dakigu 

gehiegi idazten dutenari bu-

na dudarik gabe, palestinar 

erresistentziako poesiarik ga- 

rrantzitsuena hizkuntza palesti

nar dialektalean idatzirikoak 

(iira. •Ofìzialkì ez errekonozUu- 

'■'̂ 0 poetek idatziriko poesia, 
êrrira zuzen zuzenean iritsi 
t̂oirisiendena»

Azkenik, hirugarren literatur 

l'iota. 1911. urtetik aurrera pa- 

l t̂inar inmigranteek, hegoa- 

iierikan gehinbat, sortu zuten 

literatura. Han «poesia idatzi, 
(‘idizkariak egin, literatur bil- 
îirak osatu... gauza garrantzi- 

Kuoè egin zituzten. Hauek 
^̂ 2eniko eragin zuzena jasan 

eia ondorioz forma na- 
edukia asko aldatu ziren».

Etsaiaren

errakuntzatìk ikasi

Hitzaidian publikoaren alde

tik galdera gutxi baina interes

garriak egon ziren. Palestina- 
ren geroaz galdetzean, Mah- 

mud-ek zuzen ekin zion «Intifa- 
dah guztiontzat izan da sorpre
sa bat. Honek aldeketa gorbia 
suposatu dio bai mundu pales- 
tinarrari, bai eta arabiar mun- 
duari. ¡ntifadah-k estruktura 
saziai eta politikoak aldatu eta 
aldatuko ditu. Adibidez emaku- 
mea; bera da gehien bat kalean 
iraultzan ari dena. Geroareki- 

ko baikorra naiz; geroa oso 
oparoa izango da. Izan behar

du». Eva Forestek eginiko, es- 

presio eskubidea eta Salman 
Rushdie-ren inguruan sorturiko 

montaiari buruz «palestinar ba- 
serritar, langile eta idazle asko 
izan dira erahilak. Honekin 

esan nahi dut, egoera honi ez 

zaiola duen baina garrantzi ge
hiago eman behar Boteredu- 
nek komunikadibeak direla 

medio egoera konkretu batzue- 
tatik atentzioa kendu eta beste 
batzuetan jarri dezagun egiten 
dituzte honelako muntaiak. 
Hala ere uste dut, Rushdie-k ez 
duela errespetuz jokatu. ¡nork 
ezin dio milaka pertsoneen si- 
nismenari irainik egin», dion.

Honi loturik Edorta Jimenezek

erantsi zuen, mendebaldeko gi- 

zartea eta konkretuki komuni

kabideak irainean oinarritzen 

direla: beren buruak kondizio 

berdinetan defenda ez dezake- 

ten pertsonei egunero egiten 

zaiela irain. kasu euskaldunoi. 
Mahmud-k gogora ekarri zuen, 

behin jeneral euskaldun batek 

esan ziona: gizaki oro da on 

kontrakorik ez bada frogatzen; 

baina edozein palestinar edo 

euskaldun gaiztoa da kontrako

rik ez bada frogatzen. Horrega

tik «egia diona arriskutsua da. 
Baina ikasi behar dugu etsaia
ren errakuntza berdinak ez egi
ten».

LOREA AGIRRE



Euskara, oi, euskara!
Otsaìlaren 10 eta llrako 

Baionan ikastaro bat antola
tu zen. Ikastaro honen hel
burua Ifarraldeko haurrei 

noia irakatsi euskara zen. 
Hortarako deitua izan zen 

Imanol Urbieta eta bere tal- 

dea. Jakina da, dagoenekoz, 
Imanolek egiten duen lana 
musikaren inguruan, ahaztu 

gabe bere lanaren barnean 
gorputz-espresioak eta eus- 

karak duten garrantzia.

Ikastaro hau antolatzera- 
koan 10 bat irakasle baka

rrik espero ziren, Ifarraldeko 
eskola pribatuetan lanean 

ari direnak, baina hau sor

presa! 42 irakasle bildu ziren 

ikastaroan parte hartzeko as

moz.

Ifarraldean antolatu diren 
ikastaroen historian zehar, 
lehen aldiz bat egin zuten 

euskara irakasten ari diren 

hiru talde ezberdinek: Seas- 
ka, eskola pribatuak eta es

kola publikoak.

Musika, kantua, dantza, jo- 

lasmotrizitatea, ipuinak... 

guztia euskara irakasteko, 
eta a zer nolako giroa sortu 
zen! Goizeko bederztietan 
aurpegi urduriak eta fidakai- 

tzak, eta gorputz lotuak ikus

ten baziren ere, ezin horrela- 
korik esan eguerdiko 

12etan. Gorputzak aske eta 
arin, ahotan irrifar gozoak 

eta begiak diz-diz; hórrela 

amaitu zen 12 ordutako jar- 

duna.

Guztiok jakin ahal izan du

gu euskara irakasteko ahalik 
eta medio gehienak erabiii 

behar direla, eta noia ez, jo- 
lasa! Hori bait da haurraren 

berezko espresio bidea.

Mila esker Imanol Urbieta 

eta bere taldeari egiten du-

ten lan zoragarriagatik eta 

mila esker mugaz bestalde 
euskaragatik eskoletan la

nean ari diren guztiei, euska
ra dela eta bat egiteagatik.

ALAIURARGIAko komikia sobran?
«ARGIAko komikia so- 

brean?». Honela hitz egiten 
zuen A. Ugartek otsailak 
19ko alean. Eta komiki atala 

kentzea proposatzen zuen, 

horren ordez literaturari 

utziz lekua. Hor esandakoa 
Euskal Herrian komikiaz 

daukagun iritzi okerraren 
adierazgarria da oso: komi- 
kizalea naizenez gero, zilegi 

bekit ohar pare bat egitea:

Ez dut uste literaturak AR- 

GlAn koadernillo bereziren 

behar gorririk badaukanik, 
literatur aldizkariak egon, 
gutti edo aski, badaudelako.

Aitzitik, komikiari bere 

benetazko neurria oraindik 
hartu ez diogunez gero, ez 

dago Euskadin euskarazko 

komiki aldizkaririk eta ho

rrelako baten bizi arazteko 
irakurlegorik. Hutsune hori 
betetzen dute nolabait AR
GIA eta Aizu!-k komikiari de- 

dikatutako gehigarria argita- 

ratuz. Eta guztiz txalogarria 

zait.

Gauza bat da komikia bati 
ez gustatzea. Beste bat oso 
ezberdina komikiaz doinu 

mespretxagarriz hitz egitea, 

aurreritzietan blai. Beste he- 

rrietara begira jarri eta ohar- 

tu egingo zara hain gutties- 

ten duzun komikia eta hain 
goraipatzen literaturaren ar

tean irudi baten distantzia 

baizik ez dagoela, euskal ar- 

gitaletxe batek molde egokiz 

definitu duen bezala «komi

kia iruditan» bait da.

Bukatzeko gomendio bat 

luzatuko nioke A. Ugarteri: 
har ezazu komiki liburu on 

bat (komikia gustatzen ez 

zaion askok bezala... inoiz 

egin ez duzuna akaso!), utzi 

kanpoan zure aurreritzi guz

tiak eta sar zaitez kondake- 

tara. Ziur nago hori egin eta 
ez zaizula ARGIAko koader- 

nilloa gustatuko baina arra- 

zoin berri batengatik: aste 

batetik bestera luzeegia izan

go zaizulako historien jarrai
pena irakurri ahal izateko!

Hain zuzen ere, horretan 
bait datza arazoa: historiak 

zatikatzeak aspergarri bihur- 

tzen du irakurketa. Ez al ze- 

nukete ARGIAko lagunok 
bestelako formularik bila eta 

asma?

E. KATONA

Destrade eta abertzaleak
Harriturik jakin dut Hiri- 

burukoa; Alain Hiriart, EMA- 
ko buru nagusietakoa, J.P. 

Destrade diputatu sozialista 

ezagunaren zerrendan aur- 

kezten da Hiriburuko kon- 
tseiler izan nahiz. Harridura 

handiagoz ikusi dut protesta- 
rik ez dela izan. Eta komuni- 

kabideei sinestekotan, arra- 

zoina hau omen litzateke; 

zerrenda abertzale batek ez 

lukeela arrakasta posibilita- 

terik.
Kalkuluen eremua da poli

tika, egia da. Baina zein al- 
txor eskaini ote du Destra- 
dek kolpe batez Hiriartek 

edo EMAk aurreko guztia 

ahantz dezaten? Atzo bonba 

bat merezi zuen eta gaur 

abertzaleen boza? Destrade 

da azl^en u’rteotan abertza- 
leei kalterik handiEn egin 
dieten politikoetarik bat, eta 

edozein politikarik muga ba

tzuk dituela jakinik —begira 

Hegoaldean PNVk zein kario 
pagatu duen PSOEri lo- 

tzea—. Destrade edozein 

abertzaleren mugetatik oso 
urrun dagoela ziur naiz.

Destraderi abertzaleen bo- 

zak eskuratzea, euskaltzale- 

rik epelenen artean ere gal-

dua zuen sinesgarritasuna 
berreskuratzea, zeren ordai- 
netan eta Hiriburuko kon- 

tseiler aulki baten ordaine- 

tan? Ez da sinestekoa, baina 

egia omen. EBkoak modera- 

tuak edo posibilistak direla 
salatzeko bide polit bat da, 

Ez duzu bide luzea eginen 

politikan, Alain. Hainbeste 
kritika jasan duen Mixel La- 

beguerie-k guttienik senato

re izatearen truke egin zuen 

tratua. Eta orduan ez zen ez 
estradiziorik eta ez eta Ipa- 

rretarretako presorik isola- 
menduan.

POTTOKJosepari erantzunez
1234 zenbakiadun AR- 

GlAn Tintin-en abentura ba

tean aurkitu uste duzun gra- 

matika huts bat leporatzen 

diguzu: «etxetik ez dezatek 

irten», daitezela idatzi beha- 

rrean. Bestelako hutsak 
egon daitezkeela onarturik 

ere, zuk aipatutako hori zu

zen dagoela argitu nahi dizu- 

gu. Irten aditza (eta bere al- 

daerak: urten, erten), ukan 

laguntzailearekin erabiltzen 
da bizkaieraz mintzatzen 

den eremu osoan eta gipuz- 

kerazko handian; Euskal- 

tzaindiak berak joera biak 
onartzen ditu (ikus «Euskal 
Gramatika. Lehen Urratsa

11.», 57. orrridladean). Besteri 
ikastolara joateko esan 

aurretik beraz, zuk zeuk ere 
baduzu zer ikasia.

rakurleak mintzo
Rushdie dela eta

Teheranek Salman Rush

die idazlearen buruari pre- 

zioa jarri diola eta, Euskal 
P.E.N. zentrotik adierazi na

hi dugu:
1 — Ez dugu bat egiten 

egunotan eta motibu hone- 
kin gure inguruan altxatu di

ren hipokresiaz eta oportu- 

nisMoz zamatutako hainbat 

eta hainbat ahotsekin.
2.— Salman Rushdieren 

aurkako mehatxu latza sala- 

tzerakoan, munduan zehar 

libreki mintzatu nahi izatea- 
gatik azken denboretan bizia 

arriskatu duen idazle baka
rra ez dela oroitarazi nahi 

dugu.

EUSKAL P.E.N.

Batzuk besteak bainoinuzenteago
Kuriosoa da behinlpein 

gure artean Salman Rushdie

ren liburuak sortu duen ezta

baida eta aztoramendua, ku

riosoa baina ulergarria.

Ulertzen dut idazleak ha- 

serre egotea Jomeinik he- 
riotz zigorra ezarri diolako 
«Bertso Satanikoak» idaztea- 

gatik, ulertzen diot «denok 

Salman Rushie gara» idatzi 
duenaari, ulertzen dut hain

bat politiko eta ministrariren 

jarrera, ulertzen dut hainbat 

musulmanen joera, Jomeini- 
rena barne, ulertzen diot 

Koldo Izagirreri, baina gau
zak argitu behar dira.

Salman Rushdieren kon

trako heriotz zigorrarekin 

idazleak eta editoreak ados 
ez egotea bidezkoa iruditzen 

zait, eta ez dut uste korpora- 
tibismo hutsa denlk, egon 

daiteke elementu oportunis- 

taren bat, baina orokorrean 

nórmala da, ez alperrik bizi 

gara mendebaldeko gizarte 
baletan. Nórmala da ere iru

ditzen zait Poloniako mugi- 
fnendu sindikalarekin be
rengo sindikatu eta alder- 

diak elkartzea. Hipokresia?

Baliteke, baina ez dut uste 
hori arazoa denlk. Arazoa, 

Poloniakoa bertakoa da bi

garren kasuan. Eta lehen ka

suan Rushdieren berarena.

Aitorpenak egiten haslz 
gero, gu bizi garen munduan 

esango nuke askatasun adie- 
razpena ez dela oinarrizkoe- 

na, funtsezkoa ez bait da, 
baina hori gure gizartearen 

beste arazoa da. Aitorpenak 

egiten hasiz gero esango nu

ke ez dudalaneure burua ka- 

tolikotzat baina ez dut uste 
Erromako Obispoa eta Tehe- 

rango Imana antzekoak dire

nik. Teherango Imana hil- 

tzaile bat delako, eta ez dut 
uste hemen datuak eman be

har ditudanik hori frogatze- 
ko. Persiako Sha hiltzailea 

zen ere, horretan dudarik 

ez, eta Irangoa iraultza anti 

inperialista izan zela horre

tan ere ez, baina aspertuta 

nago iraultzaren izenean 

sortu diren Kaligula guztie- 

taz. Historiari kasu egin be
har baldin badiogu garbi da

go, kasu batzutan botere er- 

lijioso eta ziblla bat egiten di- 
renean, eta bestetan botere 

militarra eta zibila bat egiten 

direnean tiranoak, diktado- 

reak jaiotzen dira. Adibi- 
deak? Calvlno, Robespierre, 
Hitler, Stalin, Jomeini, eta 

Hegoamerikan hain bizirik 

egon diren eta oraindik dau

den jeneral handiak. Penaga

rria baina horrelaxe da gure 

mundua. Eta badu Islamak 

beste ezaugarri bat, Islam 

beste erlijioak baino hiltzai- 
leagoa da, hasieratik gerra 

santua aldarrikatzen bait du, 
beste erlijlodunen kontra. 

Noski, katolikoek Inkisizioa 

asmatu zuten, eta oraindik 

badago baina gaurregungo 

Inkisizioa ez dago erlijioaren 

esku behintzat Mendebal- 

dean.

Idaztea ez dela ihardun 

Inuzentea dio Koldo Izagi- 

rrek, eta ados nago idazteak 

erantzunkizunak dakartzala. 

Baina horretan batzuk bes

teak baino inuzenteagoak di
ra. Trostky Mejikon hil zuen

Ramón Mercaderrek eta

Trotsky, ene eritzian, Sal

man Rushdie Jomeini baino 

inuzenteago den moduan. 
Nik dakidanez idazle horrek 

ez du inor hiltzera kondena- 

tu. Horregatik nago Rushdie- 
rekin eta ez diot idatziko Jo- 

meinlrl tiranoei idaztea alpe- 
rrekoa delako, eta gutxiago 

eskatuko diot justizia Salman 
RushdierentzatJustizia eska- 

tzekotan Teherango imanak 

burutu duen sarrasklagatik.

Eta azkenik gaidera bat 

Koldo Izagirreri. «Idatziko

diot Jomeiniri barkatzeko bi

zia Rushdieri, eta eman dle- 

zalola judizio jator baten 
aukera» idazten duzunean 

zer esan nahi duzu? Estradi- 

zioa eskatuko duzula? Nik 
dakidanez Rushdie ez da ez 

Iranen ez Pakistanen ez In

dian bizi, Brltainia Handian 

baizik.
Hori, batzuk besteak bai

no Inuzenteagoak direla.

FELIPE JUARISTI



a
Askatasunero

1
Jaunak hau zer da, politika da 

aia kinkila azoka, 
lehen Nafarroa medio zela 

ihardun genuen mokoka, 

gaur etsipenez hartzen da ia 

independentzi borroka, 

iadanik askok ez daki xede 

politikoak non koka, 
hitarte hontan Euskal Herria 

neke gorritan borboka.

Erreformaren jaiotzarekin 

Estatuaz batera 
konturatzeke jarri gintuzten 

españarren esanera, 

geroz urteak daramatzagu 

leku beretik berera, 

akrobazia politikoak 

konpondu ordez afera, 

egonezina erakarri du 

Herriaren bihotzera.

Estatutua izan ere da

urik gabeko errota,

hartik gabeko abertzalego

nagusiari porrota,
hilik jaio zen hitzarmen horrek

pasatu dio kuota,

orain elkarri ez alderrikan
botabolearen bota,

soluzioz lehengo bidea

berribiltzen dago*ta.

PSOEkumeak balkoitik ari 

dira bidea neurtzen, 
ixilik baina etengabeki 
euskal harremanak sutzen, 

pozik dakuste noia goazen 

elkarrengandik urruntzen, 
gaur bertan ‘sasi-pakea’ bide 

bagoazkie makurtzen, 
gerora oker egingo zaigu 

tranpa hortatik bihurtzen.

Bada etxeko pakea utziz 

zuzendu dena Madrila, 
Jainkoak daki zein paradisu 

liluragarriren bila, 
dastatuala gustatuz joan 

zaio hango morokila, 
horra hor dzirt-dzart bilakatuta 

PSOEn txalupamutila, 

gaur bere erruz aplikatzen da 
hemen estatu-gurpila.

Sozio ilun bezain aberats 

bategan jarriz begiak, 

oparitu nahi dizkigu lorpen 

borobil eta handiak, 

urregorrizko errepide ta 

kristalezko jauregiak... 

ez dituzte, ez, asebeteko 

askatasun egarriak, 

oso besterik exijitzen du 

herri honen izerdiak.

Buruak uler ez ditzakeen 

legeak ditu bihotzak, 
horren lekuko dira preso ta 

lagunen gorpu hilotzak, 

errefuxiatu ta grebalari 

askoren sabel huts hotsak... 

hau ulertzetik urrun dabiltza 
gobernari burumotzak, 

patrika epel, uste ustelez 
dabiltzan otso bildotsak.

Ikusi nahi ez duena baino 

itsuagorik ez omen, 

herri zahar honen asmo berria 

ez dute nahi jakin non den. 
noia guk hoiei ulertarazi 

dugun mila itxaropen, 

kolpez esango nieke hauxe, 

ez baliatzeke hoben:

«utz gaitzazue garena izaten 

ta... ondorenak ondoren».

Estatu orok herri txikiei 

erasotzen die indar,

Españak ez noia Europak 

bihurtuko gaitu izar, 

gaurdanik babes ditzagun geure 

mendi, baso eta ibar, 

irmoki eman diezaiogun 

estatu honi bizkar, 

ez gaitzan seko utz betirako 

ez gego eta ez ipar.

10
Justifikatze lanbrotsuak utz 

eta goazen aurrera, 
lehenago ere debalde samar 

nahiko polbora erre da, 

euskaldun oro berdinbidean 

ongi konponduko gera, 

nor dugun etsai eta nor lagun 

helduz gero jakitzera, 

irits gintezke buruak zutik 
sasoiz askatasunera.

INIGO ANDONEGI

BIDSISK

Modeloaren posea.— Unibertsitalean Arte Ederretako fakullalea zorotzat hartzen du 
trakasle eta ikaslegoaren gehiengoak. Eta luzez pentsatuta ere, batek ez du ulertzen zergatik 
arraio! Pasatu den astean itzulitxo bat egin genuen handik barrena, lau haizetara predikatzen 

den kontu zahar hori hainbesterainokoa ez dela frogatzeko asmoz, argazki kamara 
sorbaldatik zintzilik. Ez zuen hotzik egiten, eta bidaia atseglna egin genuen Leioaraino. 
Fakultatera heidu ginen, dibujo gela batetara sartu eta hantxe zeuden, denak patxadan, 
konzentratuak baina lasai eta nahikoa eroso lanean. Denak normal zirudien. Bost ikasle 

pintaketan, ohitura den legez aurrez aurre zeukatela modeloa: jarrera sentsuaiaz paratua, 
garaiko arropaz jantzirik. Huraxe izango omen da gainera udaberriko moda. Aide batera eta 

bestera begiratuz gero ere, denak normal zirudien. Bost ikasleak, aldizkari batetako 
iotografoak bailiren, baina pintaketan, eta aurrez aurre modeloa, ohitura den legez. Batek ez 

du ulertzen zertara datozen Unibertsitate osoan zehar zabaldu diren berriketa horiek!

MARTIN ARANA

KANBIORIK EZ
- Beno, eta zenbat da gaurko erronda?
-130 pezeta.
Bezeroak bi mila duroko biletea luzatzen 

dio;

- Ba ni ere kanbiorik gabe nago. Lasai... 
bihar ordainduko didazu.

-Eta hilko banintz...
-Tira, tira... gainera ez genuke gauza 

haundirik galduko.

POLITIKO ZIKINAK
Afrikatik bueltan kontatu zidan Juanjo- 

xek hiri ezagun batetako osteguneroko 
azokan topatu zuela kanibal tribu baten ha- 
fagi denda kurioso bat. Txartel izugarri ba- 
|zu zintzilik, ziotela: «ehiztari haragia, bost 
Jolar kiloko»: «misiolari haragia, hiru dolar 
k|joko*, «politikari haragia, berrogei dolar

Harrituta geratu omen zen Jaunjoxe, eta 
galdetu:

- Baina zer dela eta horren garesti poll- 
'■wriaren haragia?

Hi, hi... ba al dakik zenbat izerdi atera 
^nar izaten dudan horiek ongi garbitze-

TAXISTA ESKUZABALA
Presaka dabilen itxurak egiten ari den 

emakume batek taxistari:

— Aizu, zenbat kobratuko didazu tren 

geltokira eramateagatik?

— Ez dakit ba, 300 bat pezetan aterako 

zaizu.
— Eta maletengatik, zenbat?
— Maletengatik? Eze ez, andrea!
— Tira, orduan eraman itzazu maletak, 

ni oinez joango naiz eta.

SOLDADUSKARA JOAN NAHI EZ
Soldaduskara joan nahi ez, eta Burgose- 

ra joan da zeozer asmatu eta alegatzeko 
prest:

— Egunon! Zer alegatzen duzu?

— Ba... memoria txarra!
— Noia esan duzu?
— Zer!?

— Noia esan duzun!

— Ez naiz gogoratzen...

OSASUNAREN 
ARDURA^

Ordenagailuen 
aplikapena 
garuneko 
zaurietan

U
GARI dira garuneko 

lesioak eduki eta be

ren erreabilitaziorako pro
graman jolas eta buruhaus- 

kari konputerizatuak erabil
tzen dituzten pertsonak Bri- 

tainia Handian. Pazienteek 
ez daukate erizaindegira 
joan beharrik tratamendua- 

ren hartzeko, programa ho

ri beren etxeetan jarrai bait 

dezakete Bristol-eko Fran- 

chay Ospitalean hasitako 
esperientzia baten barnean.

Bertako irrati emisorako 
kazetari baten semea, ka- 

rreterako istripu batetan 

zauritu ondotik, bere trata- 

mendurako jolas eta buru- 

hauskari batzuk prestatu 

zizkioten. Cummings neuro- 
kirurgilariak esan bezala, 
buruan hartutako kolpeei 

zor zaizkien garun lesioek 

kontzentrazio eta oroime- 

neko* zailtasunak dakartza- 

te, garuneko estimulazioa 

eta birtrebakuntza eskatzen 
dutenak. Asterò ospitalera 
joan beharra lan nekoso eta 

garestia da. Horrexegatik 

pentsatu zuten programa 

hauek etxean erabiltzea, te

lefono hariaren bitartez or- 

denadore zentralari lotu on
doren.

laz 4.500 pertsona tratatu 
ziren buruko zauriekin, eta 

horietatik 400 bat kasu zi

ren garuneko iesioak aur

kezten zituztenak. Horieta

ko asko pretsona gazteak 
zirenez, hamalautik heme- 
zortzira bitartekoak, oso 

egokitzat eritzi zen ordena- 

doreak erabiliz saiatu den 

tratamendu berri hau.

XABIER AGIRRE

Eredu linßistikoa: urteroko arazo korapilatsua
E

Z da prezisamente atzo goize

ko gauza, Baskongadetako
i irakaskuntza sistiman chi di

ren hizkuntz ereduen banaketa: ‘A\ 
‘B’ eta ‘D’ letren bidez ezagunak, alfe- 

rrikako lana ¡zango da, seguraski, ba- 
koitzaren ezaugarriak azaltzea —sobe- 

ra famatuak baitira jadanik— azken 

bost, sei edo zortzi urteotan zehar ba
ta edo bestean lorturiko emaitzak ere, 
arrotz izaten ez zaizkigun bezalaxe, 

ARGlAko irakurle euskaizale gehie- 

nok dakikezuenez, ‘A’ eredu erderaza- 
leak duen prestijioa gutxituz doa urtez 

urte, gizartearen sektore gero eta za- 

balagoak erabateko gaitzespena ema

ten diotelarik. Hainbat eta hainbat 
pertsonak eta erakunde herritarrek 

egindako lanari zor diogu, hein handi 

batetan, gaur egun geldiezin dirudien 

kontzientzia hartze prozesu hau.

Zeren ‘A’ deiakoa ez da bakarrik 

ikasleak euskaiduntzen ez dituen ere- 

dua, baizik eta euskara ’salbuespen' gi
sa duen eskola motaren oinarria, eus- 

karazko ‘espezifikoa’, izatez eta ize- 
nez, erdal itsaso eskolarrean salbues- 
peneko irakaslea da eta.

Gero eta ezagunagoak dira denon- 

tzat, zorionez, burutazio apal hauek, 

baita Baskongadetako Gobernuaren- 

tzat ere. Hantxetik zetorkion, hain zu
zen, iazko matrikula garaian pasatako 

larrialdia. lazkoak dira, baita, M. 
Huertas sailburuordeak publikoki egi

niko deklarapen hauek (‘eredu’ erdal-

dunez, jakina): »Lá distribución de mo

delos lingüísticos responde a la reali
dad plural del país». Eta honetatik 
beste ondorio garrantzitsua atera de- 

zakegu: eredu banaketak badu peda- 

gogikoaz aparteko beste irakurketa, 
politikoa berau. Zeren PSOE, ‘pluralis- 

moaz’ mintzatzen zaigunean, ondotxo 

dakigu zertan ari den: euskaldunak 
versus erdaldunak, komunitate euskal- 

duna eta ez euskalduna, hau guzti 
hau, noski, Espainiako Konstituzioak 
eta ondorengo legeek bedeinkaturiko 

monolitismo erdaldunpean.

D
u e la  zortzi bat urte, gehiago 

agian, baten bati bururatu zi- 
tzaion eredu berri bat sortzea, 

ikastoletako haur erdaldunengan izan- 

dako porrot eskolarra handia zela- 

koan. «Elebitasunaren auzia ikastole- 

tan» izenburuz garai hartan publikatu 
zen Jakin aldizkariko alean, guzti ho

nen lekukotasun ugari kausi daiteke, 
Eta halaxe jarri zen abian ‘B’ eredua, 

handik hona hainbeste polemikaren 

gako eta zio izandakoa,
Tarteko zerbait izateagatik edo, 

konplexuago dirudi ‘B’ ereduaren ira

kurketa bikoitzak: baliogarria al da es- 

kolako ikasleak euskalduntzeko? Bai, 
baina... baldintza eta estrategia ego- 
kiak aukeratuz gero. Hau da: irakasle- 

go euskalduna eta “D' ereduarentzako 

konberjentzia, behin oinarrizko tekni- 

ka instrumentalak menperatu ondo

ren euskarari gero eta esparru zabala- 
go eta sendoago emanez. Ez dira kasu 

guztietan betetzen bi puntutxo hauek, 
egia esan.

DELAKO ‘A’ ereduaren helburu 
politikoa, lehen esan duda- 

nez, gizarte zati handi bat

ez-euskaldun mantendu nahia baldin 

bada, ez dago hain argi zein den ‘B’ri 

dagokiona; oker ibiltzeko arriskuaz ja- 

beturik ere, urteen eta ekimen herrita- 
rraren poderioz nabarmenki aldatu 

dela esango nuke. Neurri batetan 

‘D’ren ordezkoa izatetik, ‘A’rena izate- 

ra pasatu da. Ustez murgilpen sistimak 

dituen akatsak direla eta, ikastolela- 
koen borondate euskalzalea hoztu be- 

harrean, ordurarte euskal munduare- 

kiko lotura gutxi izandako gurasoei, 
beren neurriko aukera eskaini die eus- 

kararako hurbilpen pausuak ematen 

hasteko, pausuak zeintzuk ‘D‘ eredu- 

rantz zuzenki behin baino gehiagotan 
sekulan emango ez ziratekeen. Horre

gatik aldi berean baikor eta kritiko 

azaltzen naiz ‘B’ eredua dela eta: ez 

da ideala, ezta ere guk nahi genukee

na. Bai, ordea, onuragarria oraindik.

Barka biezadate irakurleek ’D’ ere- 

duari buruz bi hitz ere ez aipatzea, 

Baina susmatzen dut ados egongo ga
rela horretaz erabat. Espero dezagun, 
bada, gure ametsen betegarri dugun 

eredu linguistiko desberdinik gabeko 

Euskal Herrian, gure hizkuntza nazio- 

nala izan dadila nagusia eskolan, eta 
OHOko 3. mailatik aurrera, asignatura 

soil gisa gaztelania eman, edo zergatik 
ez, írantsesa, ingeiesa. alemaniera edo 

txinera, batek daki!

INAKl BERNAOLÁ 
(Irakaslea)



Plan on bat baduzu gogoan ™tutan izan Kutxa.̂ —

Zure neurriko Plana aurki dezazun, zein edo zeintzu diren zuri ho- 

bekien datozkizunak aukeratu besterik ez duzu.

Etorkizunean, gauzak zuk aurrikusi bezala gerta daitezen.

Zuk nahi duzun bezaia.

________________PENTSIO^PLANA________________
Errentagarria, zergaringarria eta zure neurrikoa. Etorkizuna duen

dirua.

5________ A URREZKI-PLAN ASEGURA TU A_________
Oso interesgarria eta zergaringarria. Seguru hazten den dirua.

% AURREZKI-PLANA
rua da.

Interes handia aurrezki txikiarentzat. Piskanaka gehiagotzen den di-

AURREZKI-KUTXAMUNIZIPALA CAjA DE AHORROS M UNICIPAL



GK Txartela

Aldean eraman aide ffuztietara

• Gipuzkoako Kutxako Txartela 
aldean erainan egunera egoteko.
Diru-arazorik ez izateko.
Kutxako zerbitzu guztiak eskura 
izateko modu automatikoaii. 
Ordu-arazorik gabe.
Edozein dendatan ordaintzeko modua 
izateko, dirua aldean eramaten ibili 
gabe. Eroso-eroso.
GK Txartela duzu praktikoena. 
Oraindik gabe bazaude, eskuratu azkar.
Gipuzkoako Kutxako GK Txartela 
aldean eraman aide guztietara. g k :

GIPUZKOAKO KIITXA 
CÂJÀ DE GUIPlizCOA


